
Монгол Улсын Их Хурлын 2020 оны хаврын ээлжит чуулганы

5 дугаар сарын 01-ний өдөр /Баасан гараг/-ийн нэгдсэн

хуралдааны товч тэмдэглэл
Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 74 гишүүнээс 39 гишүүн ирж, 52.7 хувийн ирцтэйгээр хуралдаан 10 цаг 34 минутад Төрийн ордны “Их хуралдай”, “Их эзэн Чингис хаан”, “Жанжин Д.Сүхбаатар”, “Үндсэн хууль”, “Их засаг” танхимуудад нэгэн зэрэг эхлэв.
Чөлөөтэй: О.Батнасан, С.Бямбацогт, Д.Дамба-Очир, С.Жавхлан, Ш.Раднаасэд, Я.Санжмятав, Ц.Цогзолмаа, Б.Чойжилсүрэн;
Эмнэлгийн чөлөөтэй: О.Содбилэг, Д.Эрдэнэбат;
Тасалсан: Ц.Мөнх-Оргил, Д.Мурат, Б.Наранхүү, Ч.Хүрэлбаатар, Б.Энх-Амгалан;
Хоцорсон: С.Батболд-1 цаг 30 минут, Б.Ундармаа-1 цаг 40 минут, А.Ундраа-1 цаг.

Хэлэлцэх асуудалтай холбогдуулан Улсын Их Хурлын гишүүн Л.Болд, Л.Оюун-Эрдэнэ нар үг хэлж, Улсын Их Хурлын дарга Г.Занданшатар, Улсын Их Хурлын гишүүн Х.Нямбаатар, Ц.Нямдорж нар тайлбар хийв.
Нэг.“Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төсөл /Засгийн газар 2019.11.11-ний өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Байгаль орчин, аялал жуулчлалын сайд Н.Цэрэнбат, Байгаль орчин, аялал жуулчлалын яамны Тусгай хамгаалалттай нутгийн удирдлагын газрын даргын албан үүргийг түр орлон гүйцэтгэгч Э.Сансарбаяр, мөн яамны Байгалийн орчны үнэлгээ, аудитын хэлтсийн дарга А.Энхбат, Ой, ус, тусгай хамгаалалттай газрын Кадастрын хэлтсийн дарга Н.Батзаяа, Тусгай хамгаалалттай нутгийн удирдлагын газрын ахлах мэргэжилтэн Г.Энхмөнх, Гадаад харилцааны яамны Олон улсын гэрээ, эрх зүйн газрын нэгдүгээр нарийн бичгийн дарга Ц.Навчаа, Уул уурхай, хүнд үйлдвэрийн яамны Газрын тосны хэлтсийн ахлах мэргэжилтэн П.Хүрэлхүү, мөн яамны Геологи, уул уурхайн бодлогын хэрэгжилтийг зохицуулах газрын Геологийн хэлтсийн ахлах мэргэжилтэн Х.Баярхангай, Газар зүйн мэдээллийн системийн мэргэжилтэн, судлаач Э.Анхбаяр нар оролцов.
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, референт Ц.Рэнцэнтогтох нар байлцав.
Төслийг анхны хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Л.Элдэв-Очир “Их эзэн Чингис хаан” танхимаас танилцуулав. 

Төслийн талаар Улсын Их Хурлын гишүүн Д.Оюунхорол, Д.Сумъяабазар, Б.Пүрэвдорж, Д.Тэрбишдагва, Ж.Мөнхбат, Ц.Даваасүрэн нар үг хэлэв. /Танхим тус бүрийн нэр өгсөн дарааллыг сөөлжүүлэн үг хэлэх зөвшөөрөл өгсөн болно/
“Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав.
Байгаль орчин, хүнс, хөдөө аж ахуйн байнгын хорооны дэмжсэн санал:
Г.Занданшатар: 1.Улсын Их Хурлын гишүүн Л.Элдэв-Очир, Я.Санжмятав, Б.Саранчимэг /цаашид “Ажлын хэсэг” гэх/ нарын гаргасан, Тогтоолын төслийн 1.1 дэх заалтын “газрын” гэсний дараа, мөн тогтоолын төслийн 1 дүгээр хавсралтын нэрний “газрын” гэсний дараа “А” хэсгийн гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:

38
Татгалзсан:

13
Бүгд:


51

74.5 хувийн саналаар дэмжигдлээ.

2.Ажлын хэсгийн гаргасан, Тогтоолын төслийн 1.2 дахь заалтын “Ногооннуур” гэсний дараа “Алтанцөгц” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн:

37
Татгалзсан:

14
Бүгд:


51

72.5 хувийн саналаар дэмжигдлээ.

3.Ажлын хэсгийн гаргасан, Тогтоолын төслийн 2 дугаар зүйлийн “3090.16 га газрын” гэснийг “3108.92 га газрыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:

12
Бүгд:


51

75.0 хувийн саналаар дэмжигдлээ.

4.Ажлын хэсгийн гаргасан, Тогтоолын төслийн 5 дахь заалтын ““Хилийн зааг тогтоох тухай” Монгол Улсын Засгийн газрын 2000 оны 5 дугаар сарын 31-ний өдрийн 74 дүгээр тогтоолыг тус тус” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:

43

Татгалзсан:

  8

Бүгд:


51

76.7 хувийн саналаар дэмжигдлээ.

Зарчмын зөрүүтэй саналын томьёллоор санал хурааж дууслаа.

“Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.
Уг асуудлыг 11 цаг 50 минутад хэлэлцэж дуусав.

Хоёр.“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл /Засгийн газар 2020.04.08-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Улсын Их Хурлын гишүүн, Байгаль орчин, аялал жуулчлалын сайд Н.Цэрэнбат, Байгаль орчин, аялал жуулчлалын яамны Тусгай хамгаалалттай нутгийн удирдлагын газрын даргын албан үүргийг түр орлон гүйцэтгэгч Э.Сансарбаяр, мөн яамны Байгалийн орчны үнэлгээ аудитын хэлтсийн дарга А.Энхбат, Ой, ус, тусгай хамгаалалттай газрын Кадастрын хэлтсийн дарга Н.Батзаяа, Тусгай хамгаалалттай нутгийн удирдлагын газрын ахлах мэргэжилтэн Г.Энхмөнх, Гадаад харилцааны яамны Олон улсын гэрээ, эрх зүйн газрын нэгдүгээр нарийн бичгийн дарга Ц.Навчаа, Уул уурхай, хүнд үйлдвэрийн яамны Газрын тосны хэлтсийн ахлах мэргэжилтэн П.Хүрэлхүү, мөн яамны Геологи, уул уурхайн бодлогын хэрэгжилтийг зохицуулах газрын Геологийн хэлтсийн ахлах мэргэжилтэн Х.Баярхангай, Газар зүйн мэдээллийн системийн мэргэжилтэн, судлаач Э.Анхбаяр нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, референт Ц.Рэнцэнтогтох нар байлцав.
Төслийн үзэл баримтлалын талаар илтгэлийг Байгаль орчин, аялал жуулчлалын сайд Н.Цэрэнбат, хуулийн төслийг хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Х.Болорчулуун нар “Их хуралдай” танхимаас тус тус танилцуулав.
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Б.Баттөмөр, А.Сүхбат, Б.Саранчимэг, Г.Мөнхцэцэг, Н.Оюундарь, Д.Тэрбишдагва нарын тавьсан асуултад Байгаль орчин, аялал жуулчлалын сайд Н.Цэрэнбат хариулж, тайлбар хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/

Төслийн талаар Улсын Их Хурлын гишүүн Д.Ганболд, Ц.Гарамжав, Д.Тэрбишдагва, Х.Болорчулуун, А.Сүхбат, Б.Саранчимэг нар үг хэлэв. /Танхим тус бүрийн нэр өгсөн дарааллыг сөөлжүүлэн үг хэлэх зөвшөөрөл өгсөн болно/
Улсын Их Хурлын дэд дарга Л.Энх-Амгалан 12 цаг 02 минутаас  хуралдааныг даргалав.
Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав.

Л.Энх-Амгалан: Байнгын хорооны саналаар “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.
Зөвшөөрсөн:
40

Татгалзсан:

16

Бүгд:


56

71.4 хувийн саналаар Байнгын хорооны санал дэмжигдлээ.

“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 
Уг асуудлыг 13 цаг 04 минутад хэлэлцэж дуусав.

Гурав.Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Л.Энх-Амгалан нарын 6 гишүүн 2020.03.27-ны өдөр өргөн мэдүүлсэн, эцсийн хэлэлцүүлэг/ 
Хэлэлцэж буй асуудалтай холбогдуулан Монгол Улсын Ерөнхий аудитор Д.Занданбат, Үндэсний аудитын газрын Стратегийн удирдлагын газрын захирал бөгөөд Тэргүүлэх аудитор Б.Бундхорол, Нийцлийн аудитын газрын захирал бөгөөд Тэргүүлэх аудитор С.Энхбаатар нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.

Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн Д.Оюунхорол “Их хуралдай” танхимаас танилцуулав.
Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.
Төрийн аудитын тухай хуулийн шинэчилсэн найруулгын төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав. 



Төсвийн байнгын хорооны дэмжсэн санал

Л.Энх-Амгалан: Төслийн 40 дүгээр зүйлийн 40.4 дэх хэсгийг дор дурдсанаар өөрчлөн найруулах: 
“40.4.Засгийн газар төрийн аудитын байгууллагын төсвийн төслийг бууруулахгүйгээр улсын төсвийн төсөлд тусгаж Улсын Их Хуралд өргөн мэдүүлнэ” гэсэн саналыг дэмжье гэсэн санал хураалт явуулъя.
Зөвшөөрсөн:

41

Татгалзсан:

14

Бүгд:


55

74.5 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.

Л.Энх-Амгалан: 1.Төрийн аудитын тухай хуулийн шинэчилсэн найруулгын төслийг бүхэлд нь батлах санал хураалт явуулъя.

Зөвшөөрсөн:

40
Татгалзсан:

15
Бүгд:


55

72.7 хувийн саналаар хууль батлагдлаа.

2.Хамт өргөн мэдүүлсэн Төрийн аудитын тухай хууль хүчингүй болсонд тооцох тухай хуулийн төслийг бүхэлд нь батлах санал хураалт явуулъя.

Зөвшөөрсөн:

41

Татгалзсан:

14

Бүгд:


55

74.5 хувийн саналаар хууль батлагдлаа.

3.Банкны тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

40

Татгалзсан:

15

Бүгд:


55

72.7 хувийн саналаар хууль батлагдлаа.

4.Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

39
Татгалзсан:

16
Бүгд:


55

70.9 хувийн саналаар хууль батлагдлаа.

5.Газрын тосны тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

39

Татгалзсан:

16

Бүгд:


55

70.9 хувийн саналаар хууль батлагдлаа.

6.Төсвийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

40

Татгалзсан:

15

Бүгд:


55

72.7 хувийн саналаар хууль батлагдлаа.

7.Аудитын тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

39

Татгалзсан:

11

Бүгд:


50

78.0 хувийн саналаар хууль батлагдлаа.

8.Төрийн болон орон нутгийн өмчийн тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

40

Татгалзсан:

13

Бүгд:


53

75.5 хувийн саналаар хууль батлагдлаа.
Уг асуудлыг 13 цаг 19 минутад хэлэлцэж дуусав.
Дөрөв.Олон Улсын Эрүүгийн шүүхийн Ромын дүрмийн “Түрэмгийллийн гэмт хэргийн тухай болон дайны гэмт хэргийн тухай 8 дугаар зүйлийн нэмэлт, өөрчлөлт”-ийг соёрхон батлах тухай хуулийн төсөлтэй хамт өргөн мэдүүлсэн Эрүүгийн хуульд өөрчлөлт оруулах тухай болон Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслүүд /Засгийн газар 2019.12.02-ны өдөр өргөн мэдүүлсэн, эцсийн хэлэлцүүлэг/ 
Хэлэлцэж буй асуудалтай холбогдуулан Гадаад харилцааны яамны Олон улсын гэрээ, эрх зүйн газрын дэд захирал Г.Батчимэг, Хууль зүй, дотоод хэргийн яамны Хууль зүйн бодлогын газрын дарга П.Сайнзориг нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул нар байлцав.
Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Д.Ганболд “Үндсэн хууль” танхимаас танилцуулав.
Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав.
Л.Энх-Амгалан: 1.Эрүүгийн хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

38
Татгалзсан:

17
Бүгд:


55

69.1 хувийн саналаар хууль батлагдлаа.

Улсын Их Хурлын дэд дарга Л.Энх-Амгалан Эрүүгийн хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /13:22/
2.Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.
Зөвшөөрсөн:

37

Татгалзсан:

18

Бүгд:


55

67.3 хувийн саналаар хууль батлагдлаа.

Улсын Их Хурлын дэд дарга Л.Энх-Амгалан Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /13:23/
Уг асуудлыг 13 цаг 24 минутад хэлэлцэж дуусав.
Тав.“Импортын барааны гаалийн албан татварын хувь, хэмжээ батлах тухай тогтоолын хавсралтад өөрчлөлт оруулах тухай” Улсын Их Хурлын тогтоолын төсөл /Улсын Их Хурлын гишүүн А.Сүхбат, Х.Болорчулуун нарын 22 гишүүн 2020.04.07-ны өдөр өргөн мэдүүлсэн, эцсийн хэлэлцүүлэг/
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, референт С.Дунжидмаа нар байлцав.
Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн Н.Амарзаяа “Жанжин Д.Сүхбаатар” танхимаас танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.

“Импортын барааны гаалийн албан татварын хувь, хэмжээ батлах тухай тогтоолын хавсралтад өөрчлөлт оруулах тухай” Улсын Их Хурлын тогтоолын төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав.
Л.Энх-Амгалан: Тогтоолын төслийн 4 дэх заалтыг доор дурдсанаар өөрчлөн найруулах:

“4.Энэ тогтоолыг баталсантай холбогдуулан дараах арга хэмжээ авч хэрэгжүүлэхийг Монгол Улсын Засгийн газар /У.Хүрэлсүх/-т даалгасугай:

1/энэ тогтоолын 3 дахь заалтад заасан барааны үндэсний кодыг 2020 оны 8 дугаар сарын 01-ний дотор батлах;
2/“Импортын барааны гаалийн албан татварын хувь, хэмжээ батлах тухай Монгол Улсын Их Хурлын 1999 оны 6 дугаар сарын 03-ны өдрийн 27 дугаар тогтоолын 4 дэх заалтаар Улсын Их Хурлаас эрх олгосны дагуу мөн тогтоолын хавсралтын 7 дугаар бүлэгт заасан хязгаарт багтаан барааны гаалийн албан татварын хувь, хэмжээг шинэчлэн тогтоох;

           3/дотоодын үйлдвэрлэлийг хамгаалах зорилгоор Дэлхийн худалдааны байгууллагын “Хамгаалалтын арга хэмжээний хэлэлцээр”-т нийцүүлэн хамгаалалтын арга хэмжээний журмыг батлах хэлэлцээрийн хүрээнд үйлчлэх импортын тоо хэмжээний хязгаар болон гаалийн татварын хувь хэмжээг тогтоох гэсэн саналыг дэмжье гэсэн санал хураалт явуулъя.

Зөвшөөрсөн:

37
Татгалзсан:

18

Бүгд:


55

67.3 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.

Л.Энх-Амгалан: “Импортын барааны гаалийн албан татварын хувь, хэмжээ батлах тухай тогтоолын хавсралтад өөрчлөлт оруулах тухай” Улсын Их Хурлын тогтоолын төслийг бүхэлд нь батлах санал хураалт явуулъя.
Зөвшөөрсөн:

35

Татгалзсан:

20

Бүгд:


55

63.6 хувийн саналаар тогтоол батлагдлаа.
 Уг асуудлыг 13 цаг 33 минутад хэлэлцэж дуусав.
Үдээс өмнөх хуралдаан 2 цаг 59 минут үргэлжилж, 74 гишүүнээс 55 гишүүн ирж, 74.3 хувийн ирцтэйгээр 13 цаг 33 минутад завсарлав. 

Үдээс хойших хуралдаан 15 цаг 10 минутад эхлэв. 

Чөлөөтэй: О.Батнасан, С.Бямбацогт, Ж.Ганбаатар, Д.Дамба-Очир, Б.Жавхлан, Л.Мөнхбаатар, З.Нарантуяа, Л.Оюун-Эрдэнэ, Ш.Раднаасэд, Я.Санжмятав, Д.Сарангэрэл, Ц.Цогзолмаа, Б.Чойжилсүрэн, Ө.Энхтүвшин;

Эмнэлгийн чөлөөтэй: О.Содбилэг, Д.Эрдэнэбат;

Тасалсан: Д.Ганболд, Ц.Гарамжав, Ц.Мөнх-Оргил, Д.Мурат, Ж.Мөнхбат, Г.Мөнхцэцэг, Б.Наранхүү, Д.Сумъяабазар, Ч.Улаан, Б.Ундармаа, А.Ундраа, Н.Учрал, Д.Хаянхярваа,  С.Чинзориг, Д.Цогтбаатар, Ч.Хүрэлбаатар, Б.Энх-Амгалан, Ж.Энхбаяр, С.Эрдэнэ.
Зургаа.Монгол Улсын Ерөнхий сайдын мэдээлэл /Агаарын бохирдлыг бууруулах талаар авч хэрэгжүүлж байгаа арга хэмжээний талаар/
Ерөнхий сайдын мэдээлэлтэй холбогдуулан Улсын Их Хурлын гишүүн, Байгаль орчин, аялал жуулчлалын сайд Н.Цэрэнбат, Улсын Их Хурлын гишүүн Эрчим хүчний сайд Ц.Даваасүрэн, Нийслэлийн засаг даргын хөгжлийн бодлогын асуудал хариуцсан нэгдүгээр орлогч Ж.Батбаясгалан, Орчны бохирдлыг бууруулах үндэсний хорооны нарийн бичгийн дарга бөгөөд Ажлын албаны дарга Ч.Гантулга, Нийслэлийн мэргэжлийн хяналтын газрын дарга Л.Эрдэнэчулуун, Цаг уур, орчны шинжилгээний газрын Орчны шинжилгээний хэлтсийн дарга Ж.Батбаяр, “Таван толгой” ХХК-ийн гүйцэтгэх захирал Б.Батбилэг нар оролцов.

Хуралдаанд Улсын Их Хурлын Тамгын газрын Хяналт шалгалт, үнэлгээний хэлтсийн дарга Б.Эрдэнэбилэгт, мөн хэлтсийн Хяналт шинжилгээ, үнэлгээний албаны зөвлөх О.Цолмон, референт Д.Хосбаяр нар байлцав.
Байгаль орчин, аялал жуулчлалын сайд Н.Цэрэнбат Агаарын бохирдлыг бууруулах талаар авч хэрэгжүүлж байгаа арга хэмжээний талаарх мэдээллийг “Их хуралдай” танхимаас танилцуулав.
Мэдээлэлтэй холбогдуулан Улсын Их Хурлын гишүүн Б.Пүрэвдорж, Б.Бат-Эрдэнэ, Х.Нямбаатар, Д.Лүндээжанцан, Д.Тэрбишдагва, М.Оюунчимэг, Л.Энх-Амгалан нарын тавьсан асуултад Байгаль орчин, аялал жуулчлалын сайд Н.Цэрэнбат, Эрчим хүчний сайд Ц.Даваасүрэн, “Таван толгой” ХХК-ийн гүйцэтгэх захирал Б.Батбилэг нар хариулж, тайлбар хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/
Чуулганы нэгдсэн хуралдаанд Байгаль орчин, аялал жуулчлалын сайд Н.Цэрэнбат Агаарын бохирдлыг бууруулах талаар авч хэрэгжүүлж байгаа арга хэмжээний талаар мэдээлэл хийлээ.

Уг асуудлыг 16 цаг 19 минутад хэлэлцэж дуусав.

Чуулганы нэгдсэн хуралдааны зохион байгуулалтыг “Их хуралдай” танхимд Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн референт Б.Туул, шинжээч М.Номиндулам, “Их эзэн Чингис хаан” танхимд Хууль, эрх зүйн хэлтсийн референт Б.Баярсайхан, Хуралдаан зохион байгуулах хэлтсийн шинжээч П.Мядагмаа, “Жанжин Д.Сүхбаатар” танхимд Хууль, эрх зүйн хэлтсийн референт Б.Хангай, Парламентын судалгааны хүрээлэнгийн референт Р.Дэлгэрмаа, Хуралдаан зохион байгуулах хэлтсийн шинжээч Д.Уянга, “Үндсэн хууль” танхимд Хуралдаан зохион байгуулах хэлтсийн шинжээч Д.Цэндсүрэн, Хууль, эрх зүйн хэлтсийн Байнгын хорооны нарийн бичгийн дарга Г.Нямсүрэн, С.Энхзаяа, “Их засаг” танхимд Хууль, эрх зүйн хэлтсийн зөвлөх М.Отгон, Хуралдаан зохион байгуулах хэлтсийн шинжээч П.Оюунгэрэл нар хариуцан ажиллав.
Хуралдаан 4 цаг 11 минут үргэлжилж, 74 гишүүнээс 39 гишүүн ирж, 52.7 хувийн ирцтэйгээр 16 цаг 22 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА



                     Л.ӨЛЗИЙСАЙХАН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ






Б.БАТГЭРЭЛ
МОНГОЛ УЛСЫН ИХ ХУРЛЫН 2020 ОНЫ ХАВРЫН ЭЭЛЖИТ
ЧУУЛГАНЫ 5 ДУГААР САРЫН 01-НИЙ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


     
   Г.Зандаршатар: Улсын Их Хурлын гишүүдийн энэ өдрийн амгаланг айлтгая. 
Улсын Их Хурлын гишүүд төрийн ордны нэгдсэн чуулганы “Их хуралдай” танхим болон “Их эзэн Чингис хаан”, “Жанжин Д.Сүхбаатар”, “Үндсэн хууль”, “Их засаг” танхимуудад хуваагдан сууж ирцээ бүрдүүлэн, нэгдсэн чуулганы хуралдаанд оролцож байна.

Чуулганы нэгдсэн хуралдаанаар хэлэлцэх асуудлыг танилцуулъя.

1.“Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийг хэлэлцэнэ. Анхны хэлэлцүүлгийг явуулна.

2.“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл. Засгийн газраас өргөн мэдүүлсэн, хэлэлцэх эсэхийг хэлэлцэнэ.

3.Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна.

4.Олон улсын эрүүгийн шүүхийн Ромын дүрмийн түрэмгийллийн гэмт хэргийн тухай болон дайны гэмт хэргийн тухай 8 дугаар зүйлийн нэмэлт өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Эрүүгийн хуульд өөрчлөлт оруулах тухай болон Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийн эцсийн хэлэлцүүлгийг явуулна.

5.“Импортын барааны гаалийн албан татварын хувь хэмжээ батлах тухай тогтоолын хавсралтад өөрчлөлт оруулах тухай” Улсын Их Хурлын тогтоолын төслийн эцсийн хэлэлцүүлгийг явуулна.

6.Нэмэгдсэн өртгийн албан татвараас чөлөөлөх тухай хуулийн төслийн эцсийн хэлэлцүүлэг.

7.Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн хэлэлцэх эсэхийг хэлэлцэнэ. Засгийн газраас өргөн мэдүүлсэн.

8.Монгол улсын эдийн засаг нийгмийг 2019 онд хөгжүүлэх үндсэн чиглэлийн биелэлт.

9.Монгол Улсын шүүхийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Монгол Улсын Ерөнхийлөгч өргөн мэдүүлсэн, хэлэлцэх эсэхийг хэлэлцэж шийдвэрлэнэ.

10.Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуульчийн эрх зүйн байдлын тухай хуулийг дагаж мөрдөх журмын тухай хуулийн төслийг хэлэлцэнэ. Энэ бол Монгол Улсын Ерөнхийлөгчийн өргөн мэдүүлсэн, хэлэлцэх эсэхийг шийдэх ийм гурван хууль байна.

Үдээс хойших хуралдаанаар Засгийн газрын мэдээллийн цаг байгаа. “Агаарын бохирдлыг бууруулах талаар авч хэрэгжүүлж байгаа арга хэмжээний талаар” сонсоно. Намсрайн Цэрэнбат Байгаль орчин, аялал жуулчлалын сайд мэдээлэл хийнэ.

Хэлэлцэх асуудалтай холбогдуулан саналтай гишүүн байна уу? Пүрэвдорж гишүүн, Болд гишүүн, Батзандан гишүүний нэр ирсэн байна. Пүрэвдорж гишүүн үг хэлнэ. 
Б.Пүрэвдорж: Би 1 сард Улаан сайдыг огцруулах тухай хуулийн төслийг өргөн барьсан. Махны экспортыг багасгасан малчдын орлогыг багасгасан гэдэг энэ асуудлаар өгсөн байгаа. 
Өнөөдөр энэ махны экспортыг нээх талаар бас тодорхой ажил хийхгүй бол болохгүй нь ээ. Өнгөрсөн жилийн өдийд 250 мянган төгрөгөөр эр хонь зарж байсан бол өнөөдөр 180 мянга болсон байна. Тэгээд 180 мянган төгрөгөөр авч байгаа бас хүн бас ховорхон байгаад байна л даа. Тэгэхээр энэ яг махны үнийг ингээд бодитоор 70 мянган төгрөгөөр унагаагаад нэг бог дээр л 70 мянган төгрөгөөр унагаачихлаа л даа. Энэ одоо асуудал дээрээ тодорхой арга хэмжээ авахгүй бол болохгүй байна. Оюун-Эрдэнэ даргаа бас энийг анхаараарай. 
Ер нь одоо бол нөөцийн мах борлуулагдаж байгаа. Улаанбаатар хотын болон төв суурин газрын хэрэглэгчийн одоо махны үнийг бууруулах тэр арга хэмжээг тодорхой хэмжээгээр авч байгааг хүлээн зөвшөөрч байгаа. Тэгэхдээ одоо энийгээ сулруулахгүй бол болохгүй нь ээ. Яагаад гэвэл нөөцийн махны борлуулалт эрс багассан. Шинэ мах гарч ирээд их гарч ирж эхэлж байна. Тэгэхээр одоо ингээд экспортоо нээгээд, тэгээд зах зээл дээр тодорхой худалдан авалтуудыг эхлүүлээд явах юм бол намрын бэлтгэлийн махны үнэ чинь үнэ чинь өсдөг байхгүй юу даа.

Олон жил энэ бизнес хийсэн тэр компаниуд чинь бүгдээрээ л ингэж яриад байна шүү дээ. Энэ компаниуд өөрсдөө энэ малын үнийг хямдхан авах тийм огт сонирхол байдаггүй юм. Малын үнэ өндөр байх тусмаа тэр компанийн борлуулалтын орлого нь ихсээд, ашиг нь ихсээд явчихдаг байхгүй юу. Тийм учраас малын үнэ аль болох өндөр байвал компаниуд бас сонирхолтой байдаг, тэрэн дээрээ өрсөлдөөн бий болдог ийм л зүйл юм. Одоо айлын хөргөгчид адууны мах 1 килограмм ч байхгүй, адууны махаар хоол гэдэг айл байхгүй. Гэтэл дээрээс нь ямааны мах өдөр болгон хаврын цагт ямааны мах хэрэглэдэг айл гэж бас байхгүй. Энэ хоёр мах одоо компаниудын зооринд хамаг мөнгийг нь түгжээд ингээд л байж байна. Энэ борлуулалтыг нь хийж өгөөд тэр зах зээл дээр энэ бэлэн мөнгийг нь гаргаад ингээд явуулах юм бол малын үнэ өсөх ийм боломж нээгддэг байхгүй юу. Тэгэхээр энэ одоо асуудлаа Улаан сайд хурдан хийгээч ээ гэж хүсмээр байна. 
Хоёрдугаарт нь, 1 килограмм ноолууранд 20 мянган төгрөг олгох хуулийн төслийг өргөн барьсан байгаа. Тэгэхдээ Дорнод аймгийнхан, Сүхбаатар аймгийнхан дунджаар 73 мянган төгрөгөөр, зарим нь доошоо төгрөгөөр бүх ноолуураа бүгдийг нь зараад дуусчихсан. Бүгдээрээ ноолуур авдаг хүмүүсийн гарт оччихсон, компаниудад оччихсон, ченжүүдэд оччихсон байж байгаа. Тэгээд 20 мянган төгрөгийн энэ урамшуулал чинь ноолуураа зарсан падаангүй хүмүүс очихгүй шүү дээ. Ингэж хүмүүсийг хуурч болохгүй байхгүй юу. 
Өнөөдөр жишээ нь баруун аймагт ноолуураа самнаад өдрийнхөө хоолны ундны мөнгө дээрээс нь зээлийн хүү гээд жижиг сажиг борлуулалтаар өдөрт гурав дөрөв гурав дөрвөн килограммаар байнга зарж байгаа юм. Энэ хүмүүс ямар ч падаангүй зарж байгаа. Өнөөдөр 20 мянган төгрөгийн тогтоолын төслийг өргөн барьчихсан, ноолуур тутамд өгнө гэж байдаг. Гэтэл падангүй хүмүүс энэ 20 хорин мянган төгрөгийг чинь авахгүй шүү дээ. Ингээд нүглийн нүдийг гурилаар хуурсан ийм тогтоолын төсөл Засгийн газар явуулаад, Засгийн газар нь энийг шийднэ гэж байгаа юм. Өнөөдөр хүртэл 300 тэрбум төгрөгөө өгөөгүй байгаа. Учрыг нь олохгүй байгаа. Хөдөө аж ахуйн яам энэ 20 мянган төгрөгийн учрыг олох гэсээр байтал. 
Г.Занданшатар: Лувсанвандангийн Болд гишүүн Үндсэн хуулийн танхимаас.

Л.Болд: Баярлалаа. Та бүхэнд өнөөдрийн “Майн 1-“ний өглөөний мэндийг хүргэе. Өнгөрсөн долоо хоногт Хууль зүйн байнгын хороон дээр уул нь асуудал тавьсан юм. Тэгээд энэ долоо хоногт оруулахаар Байнгын хорооны дарга чиглэл өгч байсан. Энэ юу гэхээр хуулийн дагуу бид гэмт хэргийн нөхцөл байдлын талаар Улсын ерөнхий прокурорын тайланг Улсын Их Хурал сонсох ёстой. Одоо энэ долоо хоногт орж ирээгүй болохоор миний хувьд гайхаад байна л даа.

Г.Занданшатар: Болд гишүүний дууг чангалаарай.

Л.Болд: Улсын ерөнхий прокурорын тайлан хуулийн дагуу одоо хоёрхон долоо хоногийн чуулган үлдчихлээ. Хэзээ багтах вэ? Өнөөдөр энэ хэлэлцэх асуудал дээр яагаад хэлж байна гэхээр өнөөдөр даргын зөвлөл хуралдана. Хууль зүйн байнгын хороон дээр яригдсан энэ чиглэл өнөөдөр шийдэгдэх үү? Ирэх долоо хоногоос одоо Улсын Их Хурал дээр Улсын ерөнхий прокурорын сонсголыг сонсож тодорхой гэмт хэргүүд, гэмт хэргийн нөхцөл байдал, олны анхаарал татсан маш олон асуудлууд өнөөдөр энэ Их Хурлаас бас тодорхой хариуг хүлээж байгаа, тодорхой нэгдмэл ойлголттой болохыг ард түмэн хүлээж байгаа л даа. 
Ингээд та бидний үүрэг гэж бодож байна. Одоо хоёр долоо хоногийн дараа тараад явчихна. Тэгээд дараагийнх нь шинэ Их Хурал бүрэлдэх байх. Тэгэхээр бид бас ажлаа зөв дүгнэх үүднээс, ер нь энэ өнгөрсөн хугацааны гэмт хэрэг, нөхцөл байдал өнгөрсөн жилүүдэд маш их сүр дуулиан болсон. Тэгэхээр хүн болгоны анхаарлыг татаж байгаа. Гэхдээ хэрвээ шийдэгдэхгүй бол үнэхээр төрд итгэх итгэл бол маш их цөхрөх ийм нөхцөл байдлууд үүсэж байгаа. Маш олон асуудлууд байгаа. Энэ тал дээр одоо ирэх долоо хоногт Хууль зүйн байнгын хороогоор, мөн чуулганаар Ерөнхий прокурорын мэдээллийг хийгдэх гэж хийж өгнө үү гэдгийг хүсэж байгаа юм.

Хоёрт нь бид Хүний эрхийн Үндэсний Комиссын хуулийг нь баталчихсан, холбогдох удирдлага, гишүүдийн сонгох дүрмийг нь баталчихсан, журмыг нь.  Одоо бид ингээд Хүний эрхийн Үндэсний Комисс гүй болчхоод байна, үндсэндээ. Дарга нь чөлөө аваад, чөлөөлөгдчихсөн, гишүүд нь хоёрхон гишүүн байгаа. Тэгээд ер нь гишүүдийнх нь хувьд үйл ажиллагаа ямар түвшинд явж байгааг ямар ч мэдэх арга Улсын Их Хуралд лав алга. Хууль зүйн байнгын хороо, Хүний эрхийн дэд хорооны гишүүн бидэнд бол үнэхээр мэдээлэл алга. Бас л Улсын Их Хурлаар энэ прокурор мэдэгдэлтэй хамт ер нь энэ хүний эрхийн нөхцөл байдлыг бид сонсох ёстой.

Ер нь өнгөрсөн жил олон жилийн дараа анх удаагаа сонссон. Маш олон ноцтой асуудлууд гарсан, маш олон асуултуудын хариу өнөөдөр хүлээгдэж байгаа. Энэ бүгдийг өнөөдөр тавихгүй бол гадуур ингээд одоо жишээ нь хүүхэд эрсдэлээ, хүүхдийн амь нас эрсдлээ, эсхүл тэр асрах байранд байгаа хүүхдүүдийн эрх ноцтой зөрчигдлөө. Зүгээр л сэтгүүлчдийн яриа олон түмний шуугиан болоод байгаа байхгүй юу. Энд чинь өнөөдөр Хүний эрхийн комисс маш тодорхой мэдээллүүдийг өгөх хэрэгтэй шүү дээ. Өмнөх коммиссын үед бол бас тэр эрүүдэн шүүгдсэн Чимгээ, Содномдаржаа нарын талаар маш тодорхой дүгнэлт гарсан. Тэр дүгнэлт нь эргээд ажил хэрэг болдоггүй. Энэ асуудлыг тэгээд цаашаа яах ёстой юм бэ? 
Одоо жишээ нь сүүлийн үеийн олон улсын хэмжээнд бол дуулиан болоод байгаа сэтгүүлчийг зодлоо л гэнэ, Ерөнхий сайд байсан Энхсайханыг эрүүдэн шүүсэн байна, хүний эрх нь зөрчигдлөө л гэж байна. Энэ бүгдэд чинь өнөөдөр хэн очиж, Монголын төрийн өмнөөс хүний эрхийн төлөө дуугарч, Их Хуралд тодорхой мэдээлэл тайлан өгч, олон нийтэд зөв ойлголт өгөх ийм асуудал, алхмуудыг хийх юм бэ? Ингээд л бид нар мэдэн будилсаар харанхуйд гэлдэрсээр Их Хурал тараад явчихдаг. Тэгээд энэ хооронд энэ улсуудын хүний эрхийг чинь хэн хамгаалах юм бэ? Тэгэхээр бид энд тарахаасаа өмнө Хүний эрхийн комиссынхоо гишүүд энэ шинэ хуулийнхаа дагуу зохион байгуулалтыг нь хийж амжих уу, үгүй юу? Энэ тал дээр өнөөдөр даргын зөвлөл дээр та бүхэн маш тодорхой, нэг долоо хоног биш хоёрхон долоо хоног үлдсэн учраас хоёр долоо хоногийнхоо маш тодорхой нарийн хувиар шийдэх асуудлуудыг гаргаж өгөхгүй бол маш харанхуй, ойлгомжгүй нөхцөл байдал үлдэх гээд байна, Их Хурлын дарга аа. Баярлалаа.

Г.Занданшатар: Пүрэвдорж гишүүн хаачсан бэ? Пүрэвдорж гишүүний тавьсан асуудлаар, нэн ялангуяа махны экспорт, тэгээд тариалалт, үрийн будааны асуудлуудаар Хүнс хөдөө аж ахуй, байгаль орчны байнгын хороо Болорчулуун гишүүн энэ асуудлаар хэлэлцээд хариуг нь өгнө.

Болд гишүүний тавьж байгаа гэмт хэргийн нөхцөл байдал, том гэмт хэргүүдийн шийдвэрлэгдэж байгаа нөхцөл байдлын талаар прокурорын сонсголыг сонсъё гэж. 2019 оны 12 сарын 21-нд билүү, прокурорын тайлан ирсэн. Жил болгон ирдэг, нэгдүгээр улиралдаа багтааж ирдэг. Тэгээд энийг хэлэлцэх ёстой байгаа. Хууль зүйн байнгын хорооны дарга Нямбаатар дарга ирэх долоо хоногийн хэлэлцэх асуудлын хуваарьт оруулаад Байнгын хороо, шаардлагатай бол чуулганаар хэлэлцүүлэхээр. Энэ дотроо өчигдөр Оюун-Эрдэнэ сайдын ярьсан асуудлууд байна, бусад асуудлуудын талаар тайлан мэдээллийг сонсъё.

Оюун-Эрдэнэ сайд.

Л.Оюун-Эрдэнэ: Өчигдрийн ярьсан юмаа л бас жаахан тодруулж ярихгүй бол, энэ коронавирус энэ тэр гээд ингээд яваад байсан, бас ийм асуудлууд жаахан үүсгээд байна гэж бодоод байна л даа. Би зүгээр Хууль зүйн байнгын хорооны даргаас бас Их Хурлын даргаас асуумаар байгаа юм. Энэ Үндсэн хуулийн цэцийн гишүүн Шарын Цогтоо, Үндсэн хуулийн цэцийн гишүүн Дамдинсүрэнгийн Солонго нар Монгол Улсын Их Хурлын чуулганаар 2013 оны 12 дугаар сарын 26-ны өдөр томилогдсон байна. Үндсэндээ бүрэн эрхийн хугацаа нь 2019 оны 12 сарын 26-ны өдөр дууссан байна. Үүнээс хойш өнөөдөр 2020 оны 5 сарын 1 болж байна гэдэг маань бүрэн эрхийн хугацаа нь дууссанаас хойш бараг хагас жил өнгөрсөн байна. 
Тэгээд энэ ингээд яваад байж болдог юм уу? Яагаад Дээд шүүхээс ингээд хүмүүсээ оруулж ирдэггүй юм бол? Дээд шүүх хууль зөрчиж байна гэж үзэж болох уу? Энэ дээр ингээд оруулж ирэхгүй яваад байгаа нь. Дээд шүүх бодвол саналаа өгөх нь өөрсдийнх нь одоо ирэх байх л даа. Зүгээр Их Хурал бүрэн эрхийнхээ хүрээнд чөлөөлөөд явчхаж болдоггүй юм уу? 
Үндсэн хуулийн цэц нь өөрөө ингээд хууль зөрчөөд байхаар, Үндсэн хууль чинь хууль дээдлэх ёс гээд бас нэг чухал зарчим ярьдаг биз дээ? Тэгэхлээр Цэц нь өөрөө ийм шийдвэр гаргаад, ашиг сонирхолтой хүмүүс нь янз бүрийн шийдвэрт оролцоод. Тэгээд саяын энэ сүүлийн маргаантай хоёр асуудал Цэц дээр бас асуудал болсон, Засгийн газартай холбоотой. Нэг нь энэ өчигдрийн яригдаад байдаг асуудал. 1991 оноос өмнөх хуулиудтай холбоотой ийм асуудал. Нөгөөдөх нь энэ ашигт малтмалын АМНАТ тэглэсэнтэй холбоотой асуудал. Аль алиныг нь энэ хугацаа дууссан хүмүүс хийгээд байна. Энэний цаана ямар эрх ашиг байгаа вэ гэж хардахаас өөр ийм аргагүй байдалд орж байна. Хэн гацаагаад байгаа юм бэ? Энэ дээр Их Хурлын дарга, Хууль зүйн байнгын хорооны дарга хоёр тайлбар өгөөч. Эсхүл би буруу ойлгоод байна уу? 
Г.Занданшатар: Хууль зүйн байнгын хорооны Нямбаатар дарга эхлээд тайлбар өгье.

Х.Нямбаатар: Би Оюун-Эрдэнэ гишүүний асуултад хариулъя. 2020 оны 2 дугаар сард Улсын дээд шүүх рүү бичиг явсан, Хууль зүйн байнгын хорооноос. Цэцийн хоёр гишүүний бүрэн эрхийн хугацаа дууссан, орны гишүүдийнхээ саналыг ирүүлээ гэдэг бичиг хүргүүлсэн. Хоёр дахь бичиг энэ долоо хоногт бас явсан. Бичигт юу гэж дурдсан бэ гэхээр төрийн үйл ажиллагааны үндсэн зарчим бол хууль дээдлэх зарчим. Тэр дундаа Монгол Улсын Үндсэн хуулийн манаач болсон Цэцийн бүрэлдэхүүнийг хууль зөрчүүлэн ингэж ажиллуулж болохгүй гэдэг утгатай бичгийг хүргүүлсэн. Өнөөдрийн байдлаар хариу ирээгүй байгаа. 
Үндсэн хуулийн Жаран тавдугаар зүйлд Монгол Улсын Үндсэн хуулийн цэцийн гишүүдийн бүрэлдэхүүн ямар субъектүүдээс санал болгосноор томилох талаар зохицуулалттай. Тэгээд Цэцийн дарга, гишүүн хууль зөрчвөл Үндсэн хуулийн ц цэцийн шийдвэр анх илгээсэн байгууллагын саналыг үндэслэн Улсын Их Хурал эргүүлэн татаж болно гэсэн ийм зохицуулалттай.  Одоогоор бол энд орны гишүүн нь ирж, томилох санал болгох эрх бүхий байгууллага нь санал болгож чөлөөлөх тэр эрх зүй нь тэнд үүсээд байгаа юм. Бид нар шууд чөлөөлөх тухай хууль өнөөдөр энэ зохицуулалт байдаггүй. 
Дээд шүүх бол Дээд шүүхээс ирүүлэх тэр саналыг хугацаандаа ирүүлээгүй гэдэг нь өөрөө хууль зөрчсөн гэж ойлгож байгаа юм. Тэгэхээр бид нар энэ тал дээр ирэх долоо хоногийн Хууль зүйн байнгын хорооны хурал дээр энэ асуудлыг Улсын дээд шүүхийн даргатай бас хэлэлцье. Тэгээд танд эргүүлээд, энэ дээр та бас манай Хууль зүйн байнгын хорооны гишүүн. Ирэх долоо хоногийн Хууль зүйн байнгын хорооны хуралдаан дээр Улсын дээд шүүхийн Ерөнхий шүүгчийг бас урьж ирүүлж энэ тал дээр мэдээллийг та бүхэнд хариу өгүүлье гэдэг л ийм л зүйлийг хэлье дээ. 
Г.Занданшатар: Оюун-Эрдэнэ сайд үг хэлнэ.

Л.Оюун-Эрдэнэ: Улсын Их Хурлын гишүүд бол магадгүй нөгөө ард түмнээс сонгогдсон гэдэг утгаараа аливаа асуудал дээр дараагийн Их Хурлын гишүүн нь тангараг өргөснөөр, аль эсхүл Их Хурлын шинэ бүрэн эрх эхлэх нь шинэ Их Хурлын гишүүд тангараг өргөснөөр гэдэг ийм хуулийн зарчим байдаг байх. Цэцийн гишүүд бол ард түмнээс сонгогдсон биш. Цэцийн гишүүд бол парламентаас томилогдсон субъект ээ. Томилогдсон субъектийн хувьд хугацаа хэтэрсэн тохиолдолд шууд чөлөөлөөд явах нь Үндсэн хууль зөрчинө гэж бодохгүй байна, хууль зөрчих гэж. 
Ер нь зүгээр хэдүүлээ үнэхээр хугацаа өнгөрсөн бол хугацаа өнгөрсөн л гэдэг байдлаараа л явах нь зөв биз дээ? Тэгэхгүй энэ чинь зургаан сарын дотор ингээд шийдвэрүүд гаргадаг, хугацаа өнгөрчихсөн Цэцийн гишүүн гэдэг байдлаар асуудал үүсвэл яах вэ? Адаглаад Цэц нь өөрөө хуулиа баримаар байх юм. Тэгэхлээр энийг одоо ингээд зургаан сарын хугацаанд Цэцийн хоёр гишүүн чинь хууль зөрчөөд яваад байна. Бүрэн эрх нь дуусчихсан, эсхүл сунгаад томилохгүй юу. Ийм байдлаар энийг нэг ингээд асуудал болгоод өгчихмөөр байна.

Одоо тэгээд коронавирус гээд ингээд нэг жаахан анхаарал суларсан хооронд ингээд нэг иймэрхүү зүйлүүдтэй ингээд хаацайлаад яваад байдгаа больчихмоор байна л даа. Эд нар чинь ингээд ил, далд янз бүрийн арга хэлбэрээр юм хийгээд байгаа нь тодорхой байгаад байна шүү дээ. 
Г.Занданшатар: Хууль зүйн байнгын хороон дарга Хишгээгийн Нямбаатар.

Х.Нямбаатар: Оюун-Эрдэнэ сайд аа, бид бол хаацайлж байгаа зүйл байхгүй. Холбогдох санал саналаа ирүүлэх байгууллагуудад нь хоёр удаа бичиг хүргүүлсэн. Улсын Их Хурлын чуулганы хуралдааны дэгийн тухай хуулийн 361.1-д “Улсын Их Хурал шийдвэр гаргахаар хууль тогтоомжид заасан болон хууль хэрэгжүүлэхтэй холбогдсон аливаа зохион байгуулалтын шинжтэй асуудлын талаар хариуцсан байгууллага эрх бүхий байгууллага эрх бүхий албан тушаалтнаас саналаа ирүүлсэн бол холбогдох Байнгын хороо хуралдаанаар хэлэлцэж санал дүгнэлтээ шийдвэрийн төслийн хамт нэгдсэн хуралдаанд оруулна. 
2.Нэгдсэн хуралдаанаар Байнгын хорооны санал дүгнэлтийг хэлэлцэн шийдвэрийг гаргана.

3.Нэгдсэн хуралдаан шаардлагатай гэж үзвэл уг асуудлыг дахин хэлэлцүүлгээр холбогдох Байнгын хороонд буцааж болно.

4.Байнгын хороо боловсруулан Улсын Их Хуралд оруулах асуудлыг энэ хуулийн дээр заасан журмын дагуу хэлэлцэнэ” л гэсэн ийм одоо зохицуулалттай. 
36.2-т “хүсэлт гаргах” гээд ийм хуульд заасан хүрээнд би сая танд хариулт өгсөн. Ирэх долоо хоногт Хууль зүйн байнгын хороон дээр энэ асуудлыг бас авч хэлэлцье. Тэгээд Дээд шүүхийн даргатай энэ талаар холбогдож боломжтой бол энэ Байнгын хорооны хуралдаанд ирэхийг бас хэлье. 
Г.Занданшатар: Нямдорж сайд.

Ц.Нямдорж: Саяын Нямбаатар даргын ярьдаг “хариуцсан байгууллага эрх бүхий албан тушаалтан” гэдэг үгийг хэрхэн тайлбарлаж хэрэглэхээс л асуудал шалтгаална л даа. Дээд шүүхийг хариуцсан байгууллага гэж үзэх юм уу, үгүй юу? Дээд шүүхийн Ерөнхий шүүгчийг эрх бүхий албан тушаалтан гэж үзэх юм уу, үгүй юу гээд л асуудлууд байна.

Ер нь зарчмын хувьд бол хугацаа дуусаад орныхоо хүний саналыг ирүүл гэдэг бичиг явуулаад гурав, дөрвөн сар болж байна шүү дээ. Дээд шүүх асуудал, 24-хөн шүүгч нэг контор дотор суудаг энэ асуудлыг хүсвэл өдрийн дотор л нэг тийшээ болгох асуудал шүү дээ. Тэгээд Дээд шүүх нь энэ хуулийн хугацаа дууссаныг мэдэхийн дээдээр мэдэж байгаа шүү дээ. Асуудлаа, саналаа оруулаад ирэх л асуудал л даа. Нэгдүгээрт би энийг хэлэх гэсэн юм.

Хоёрдугаарт Улсын Их Хурал мэдээж Улсын ерөнхий прокурор Дээд шүүхийн Ерөнхий шүүгч элдэв юмны талаар тодорхой хэрэг асуудлаар энд асуудал ярьж болохгүй нь ойлгомжтой. Үндсэн хуулийнхаа зарчмаар. Харин яг ийм асуудлын талаар бол асуух эрх нь Их Хуралд байгаа шүү дээ. Яагаад Үндсэн хуулийн зургаан жилийн хугацааны заалт зөрчих гэж байхад Дээд шүүх орныхоо хүнийг санал болгохгүй байгаа юм бэ гэдэг асуудал. Энэ бол цэвэр Дээд шүүхийн Ерөнхий шүүх, шүүгчдийн хариуцлагын асуудал. Тэгээд бодвол энэ Байнгын хороон дээр энэ асуудлыг авч хэлэлцээд асуудлыг ярихгүй бол үнэхээр болохгүй болчхоод байгаа юм.

Зургаан жилийн хугацаа гээд л улаанцайм биччихсэн байгаа шүү дээ, Цэцийн гишүүний эрх хугацаа. Зургаа байх аа, Үндсэн хууль дээрээ? Зургаа чинь дуусаад удаж байна шүү дээ. Тэгэхээр нөгөө талд нь юу харагдаж байна вэ гэхээр Үндсэн хуулийн цэцийн бүрэлдэхүүн хууль бус бүрэлдэхүүнээр шийдвэр гаргаж байгаа ийм Үндсэн хуулийн асуудал болчхоод байна шүү дээ. 2 сард бичиг явуулсан, 4 сард чуулган эхэлсэн. Завсарлагатай байх үед асуудал байлаа гэхэд эхлэнгүүт асуудал тавьчих бололцоо нь байсан шүү дээ. Одоо сар боллоо. Хүсэхгүй л байна даа. 
Дээд шүүх нь Үндсэн хуулиа мөрддөггүй юм бол одоо өөр яриад байх юм байхгүй боллоо шүү дээ. Энэ Дээд шүүх дээр ер нь ийм асуудал удаа дараа гарч байгаа. Би тэгээд Хууль зүйн байнгын хороо энэ асуудлаар тэр Дээд шүүхийн Ерөнхий шүүгч,  энэ бол шүүн таслах ажлын асуудал биш ээ. Энэ шал өөр асуудал. Тэгээд асуудлаа хэлэлцэж ирэх долоо хоногт санал оруулж ирж Үндсэн хуулийн хугацааны зарчмыг баримтлах хэрэгтэй. Тэгэхгүй болбол сүүлд нь хуулийн дагуу хуулийн бүрэлдэхүүнтэй асуудал шийдсэн хуулийн бус бүрэлдэхүүнээр шийдсэн гээд дахиад нэг эцэс төгсөлгүй маргаан гараад, энийг цэглэх хэрэгтэй гэж бодож байна.

Би бас энэ асуудлаар Байнгын хороонд очоод асуудал ярьсан. Дээд шүүхийн Ерөнхий шүүгчтэй ярьсан, ярьсан. Энэ хууль чинь зөрчигдөөд удаж байна, энэнээс чинь үүдэлтэй ийм аюулууд, асуудлууд гарч байна гэж. Би зүгээр удирдах, удирдуулахын тухайд биш, бас нэг мэргэжлийн хүний тухайд, Их Хурлын гишүүний хувиар, Хууль зүйн байнгын хорооны гишүүнд харьяалагддагийн хувиар би Дээд шүүхийн Ерөнхий шүүгчтэй ярьсан юм, саналаа хурдан ирүүлбэл яасан юм бэ гэж.

Г.Занданшатар: Одоо ер нь Дээд шүүхийн Ерөнхий шүүгчтэй энэ асуудлаар бас ярилцах, яаралтай нэрсээ ирүүлэх асуудлыг тавьсан. Журамтай, бас Дээд шүүхийн танхимаар хуралддаг, урьдчилж зарладаг, материал хүлээж авдаг хугацаатай процедурын асуудлууд байгаа гэж илтгэсэн. Тэгээд ирэх долоо хоногт шийдэгдэнэ гэж бодож байна. Ирэх долоо хоногт Хууль зүйн байнгын хороо Прокурорын сонсголыг хэлэлцэнэ. Түүнтэй хамт энэ асуудлыг ярьж нэг мөр болгохыг чиглэл болгож байна.

Одоо хэлэлцэх асуудалдаа орно.

Улсын Их Хурлын гишүүдийн ирц бүрдсэн байгаа. Улсын Их Хурлын 2020 оны хаврын ээлжит чуулганы 5 дугаар сарын 1-ний өдрийн нэгдсэн хуралдаан нээснийг мэдэгдье. Өнөөдөр бас “Майн баяр” буюу Олон улсын хөдөлмөрчдийн эв санааны нэгдлийн баярын өдөр юм байна. Тэгээд Эв санааны нэгдлийн баярын өдрийн мэндийг хүргэе.

Хэлэлцэх асуудалдаа орно. 
Нэг.“Зарим газар нутгийг тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийн анхны хэлэлцүүлгийг явуулна.

Төслийн анхны хэлэлцүүлгийг явуулсан талаарх Байгаль орчин, хүнс, хөдөө аж ахуйн байнгын хорооны санал дүгнэлтийг Улсын Их Хурлын гишүүн Лхагвын Элдэв-Очир танилцуулна. “Их эзэн Чингис хаан” танхимаас Элдэв-Очир гишүүн танилцуулга хийнэ.

Л.Элдэв-Очир: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2020 оны 11 дүгээр сарын 11-ний өдөр Улсын Их Хуралд өргөн мэдүүлсэн “Зарим газар нутгийг улсын тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төслийн хэлэлцэх эсэх асуудлыг 2020 оны 1 дүгээр сарын 9-ний өдрийн Улсын Их Хурлын чуулганы нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн.

Байнгын хорооны 2020 оны 1 дүгээр тогтоолоор тогтоолын төслийг Улсын Их Хурлын чуулганы холбогдох шатны хэлэлцүүлэгт бэлтгэх, санал, дүгнэлтийн төсөл боловсруулах үүрэг бүхий ажлын хэсгийг Элдэв-Очир, Батзориг, Санжмятав, Содбаатар, Саранчимэг нарын Улсын Их Хурлын гишүүдийн бүрэлдэхүүнтэйгээр байгуулсан. Байгаль орчин, хүнс, хөдөө аж ахуйн байнгын хороо 2020 оны 4 дүгээр сарын 21-ний өдрийн хуралдаанаараа тогтоолын төслийн анхны хэлэлцүүлгийг хийлээ.

Хэлэлцүүлгийн үеэр тогтоолын төсөлтэй холбоотой Улсын Их Хурлын гишүүн Бат-Эрдэнэ, Тэрбишдагва, Энхбаяр, Сүхбат нар асуулт асууж, хариулт авсан бөгөөд ажлын хэсгээс гаргасан зарчмын зөрүүтэй саналуудыг Байнгын хорооны хуралдаанд оролцсон гишүүдийн олонх дэмжсэн болно.

“Зарим газар нутгийг улсын тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төслийн талаарх зарчмын зөрүүтэй саналын томьёоллыг та бүхэнд тараасан болно.

Улсын Их Хурлын эрхэм гишүүд ээ,

“Зарим газар нутгийг улсын тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төслийн анхны хэлэлцүүлэг явуулсан талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Бат-Эрдэнэ гишүүнээр тасаллаа. Баатарбилэг, Оюундарь, Магваны Билэгт, Баттөмөр, таван гишүүнээр тасаллаа. Батзандан гишүүнийг нэмье.

Баттөмөр гишүүн “Жанжин Д.Сүхбаатар” танхимаас. 
Б.Баттөмөр: Өнөөдөр “Зарим газар нутгийг тусгай хамгаалалтад авах тухай” энэ их чухал асуудлыг оруулж ирж байна. Монгол Улс 2020 он гэхэд нийт газар нутгийнхаа 25 орчим хувийг тусгай хамгаалалтад авна гэж ийм амлалт авсан байдаг гэж би ойлгодог. Дэлхийн дулаарал бол, уур амьсгалын өөрчлөлт гэдэг юм бол дэлхийд авч үздэг хамгийн чухал асуудлын нэг болчихсон байна л даа. Манай хувьд ч гэсэн өнгөрсөн 30 жилийн хугацаанд байгалийнхаа баялаг руу орох, тэрийг ашиглах нэрээр энэ байгаль орчныг үнэхээр сүйтгэсэн. Одоо ч үргэлжилж байна шүү дээ. 
Төрийн зөвшөөрөлтэй тэр алт ухаж байгаа улсууд байгаа байх, зөвшөөрөлгүйгээр маш их олон хүмүүс алт ухаж байна. Одоо манай Дархан-Уул аймгийн Шарын гол гээд байгаа. Үнэхээр нүд халтирмаар, тэгээд өдөр нь байдаггүй шөнө л ирж ухдаг. Тэнд байдаг хэд байгаль хамгаалагч нар нь хүч хүрдэггүй ийм л байдалтай байна л даа. Тэгээд Монгол Улсад одоо эзэн гэж байгаа юм уу, үгүй юу? Эзэн гэж байдаг бол энийг эзэнтэй гэдгээ харуулмаар байгаа юм. Монгол Улсад, монголчуудын энэ байгалиа хамгаалж чаддаггүй, дархан цаазтай болон цогцолборт газар болгоод өгөхөөр хараад суугаад байдаг. Ховд аймагт, Говь-Алтай аймагт байгуулсан тэр усан цахилгаан станцууд бол үнэхээр байгаль орчин бүр илүү сайн нөлөө үзүүлсэн байгаа шүү дээ. Дөргөний цахилгаан станц. Тэнд бол маш их олон зүйлийн биологийн амьтан илүү их үрждэг болсон. Тайширын цахилгаан станц, Түргэний цахилгаан станц, одоо Эрдэнэбулган билүү тэрийг одоо бас хийх ёстой. Ийм байдлаар байгалиа сэргээх ийм шаардлага үүссэн байгаа л даа. Байгальтай харьцаж бизнес хийж байгаа хүмүүс бол байгаль орчноос маш бага зүйл авсан мөртлөө олон зуун тэрбумаар нь байгаль орчин бохирддог.

Дархан цаазат газар болон бусад газруудад өгсөн санхүүжилтийн 90 хувь нь цалин болоод явчихдаг, 7 хувь нь урсгал засвар гээд, контортоо засчихдаг, 3 хувь нь менежмент зарцуулагддаг гэж байгаа юм. Гэх мэтийн ийм буруу юмнууд байж байгаа л даа. Бид энэ байгаль хамгаалж байгаа бусдын туршлагыг их сайн үзмээр байгаа юм. Тухайлбал, Америкийн Нэгдсэн Улсын 419 тусгай газрыг тусгай хамгаалалтад авчихсан байгаа. Энэ дотор дөрвөн гол байна. Тэрийг тэр чигээрээ аялал жуулчлалын бүс болгочихсон.

Дорнодын талд тодорхой төсөл хэрэгжүүлээд, биологийн төрөл зүйлийг хамгаалах, зээрийн нүүдлийг хянах, амьтдын оршин тогтнох нөхцөлийг бүрдүүлснээр Африкийн нэртэй их том, дэлхийн олон хүмүүс очиж гайхдаг, …ийм боломжууд бол байна гэж үзсэн байдаг юм. Энэ болгоныг ямар боломжууд байна вэ? Би Цэрэнбат сайдаас асуух гэж байгаа юм.

Хоёрдугаарт нь, өнгөрсөн 30 жилийн хугацаанд алтны олборлолтоос Монголын байгаль орчинд ямар хэмжээний хохирол учирч байв аа? Бид алт олборлолтыг нэмэгдүүлнэ, валютын нөөц нэмэгдүүлнэ л гээд байгаа юм. Яах вэ, өнгөрсөн жил 15.3 тонныг олборлосон байна. Буцаад байгальд үзүүлж байгаа тэр сөрөг хохирол нөлөөллүүд нь одоо ямар байна? Танай яаман дээр тооцдог, мөнгөн дүнгээр нь хэлж чадах уу? Ийм асуултуудад.

Г.Занданшатар: Ажлын хэсгийн гишүүдийг танилцуулъя. Байгаль орчин аялал жуулчлалын яамны Тусгай хамгаалалттай нутгийн удирдлагын газрын даргын албан үүргийг түр орлон гүйцэтгэгч Сансарбаяр, Гадаад харилцааны яамны Олон улсын гэрээ эрх зүйн газрын нэгдүгээр нарийн бичгийн дарга Навчаа, Байгаль орчин аялал жуулчлалын яамны Байгалийн орчин байгаль орчны үнэлгээ аудитын хэлтсийн дарга Энхбат, тус яамны Ой ус тусгай хамгаалалтын газрын кадастрын хэлтсийн дарга Батзаяа, тус яамны Тусгай хамгаалалттай нутгийн удирдлагын газрын ахлах мэргэжилтэн Энхмөнх, Уул уурхай хүнд үйлдвэрийн яамны Газрын тосны хэлтсийн ахлах мэргэжилтэн хүрэлхүү, мөн яамны Геологи, уул уурхайн бодлогын хэрэгжилтийг зохицуулах газрын геологийн хэлтсийн ахлах мэргэжилтэн Баярхангай, Газар зүйн мэдээллийн системийн мэргэжилтэн судлаач Анхбаяр.

Асуултад Байнгын хороо, Болорчулуун гишүүн хариулна.

Баасанхүү гишүүн, нэг сахилгагүй хүүхэд ангид үймүүлээд байдаг шиг битгий дэггүйтээд бай, тэр хүмүүсийн яриад сонсогдохгүй байгаад байна.

Болорчулуун гишүүн асуултад хариулна.

Х.Болорчулуун: Энэ зэрэгцэж яриад асуулт сонсохгүй байна шүү дээ. Их Хурлын дарга аа, энэ дэгээ бас бариулъя. 
Монгол Улсын хэмжээнд тусгай хамгаалалттай газар нутгийг өргөтгөж есөн газар нутгийг тусгай хамгаалалтад авч байгаа. Ингэхдээ, тусгай хамгаалалтад авахдаа байгалийн нөөц газраар, байгалийн цогцолбор газраар, байгалийн дурсгалт газраар ингэж есөн газрыг тусгай хамгаалалтад авч байгаа. 
Г.Занданшатар: Гутайн давааг тусгай хамгаалалтад авах тухай энэ тогтоолын төслийг санаатай эсэргүүцэж байгаа юм шиг хурал үймүүлэхгүй байхыг Баасан гишүүнд сануулж байна.

Одоо Лхагвын Элдэв-Очир гишүүн асууна.

Л.Элдэв-Очир: Гишүүд масктай нэгдүгээрт яриад, хоёрдугаарт микрофондоо хол болохоор энэ асуултууд бас “Чингис” танхимд тааруухан дуулдаад байх юм.  Ер нь бол энэ тогтоолын төслийг санаачлаад бас нэлээн хугацаа өнгөрчихлөө. Цаашдаа алтны хууль бус гэж хэлэхээс өөр аргагүй, 2000-аад оны эхэнд олгогдсон одоогоор ашиглалтын лиценз, хайгуулын лиценз нэрээр энэ одоо урт нэртэй хуульд хамрагдсан бүс нутгуудыг алт олборлох байдлаар сүйтгэж байгаа энэ асуудлыг цэгцлэх асуудал бол зайлшгүй чухал байгаа юм.

Тэгээд одоо энд орж ирж байгаа долоон газраас Хэнтий аймаг Гутайн даваатай холбоотой асуудал бол нэлээд сэтгэл эмзэглүүлсэн ийм асуудал. Энэ асуудал дээр тэнд зөвшөөрөлтэй гурван аж ахуй нэгж А зөвшөөрөлтэй, Б зөвшөөрөлтэй нэг аж ахуйн нэгж, ингээд дөрвөн аж ахуйн нэгж бас энэ асуудалд анхаарлаа хандуулж бодитойгоор шийдэж өгөөч гэсэн байдлаар гаднын хуулийн ферм хөлсөлчихсөн, бидэнд, гишүүдэд бас нэлээд танилцуулга ирүүлсэн. Тодорхой хэмжээнд бас дарамт шахалт маягийн зүйл үзүүлж байгаа ийм асуудлууд бол бий. Энийг одоо авахаас өөр аргагүй ийм нөхцөл байдал үүссэн. Лиценз олгосон асуудал нь ч хууль зөрчсөн асуудалтай, процессын хувьд явцад 2015 онд Их Хурлын хуулийг давсан Ерөнхий сайдын шийдвэр гарч бас ухаж сүйтгэх боломжийг нь ингээд нэмэгдүүлсэн ийм зүйл байгаа юм.

Энэ болгоноос ингээд нийтэд нь аваад үзэхэд цаашдаа энэ тусгай хамгаалалтад орох газруудыг авах асуудлыг нэлээд эрчимжүүлэх ёстой байгаа юм. Гэхдээ зүгээр нийт газар нутгийнхаа хэдэн хувийг вэ гэдэг дээр. Одоогийн байдлаар бол нийт газар нутгийнхаа бас нэг 20-иод хувь дээр энэ хамгаалалтын арга хэмжээнүүдийг авсан. Цаашдаа тусгай хамгаалалтад авах саналууд ихээр ирж байгаа. Харин тусгай хамгаалалтад авахад шаардлагатай судалгаа шинжилгээ дүгнэлт гаргадаг ажлуудыг нь бас процедурыг нь хялбаршуулаагүй бол хугацаа их алдаж байгаа ийм асуудлууд байгаа.

Хугацаа алдсанаараа энэ хууль бусаар олгогдсон янз янзын, олон хүний гараар дамжсан лицензүүд Монгол орны байгалийн баялаг, ялангуяа урт нэртэй хуулиар хориглосон газар нутгийг ихээр эвдэж сүйтгэж байгаа ийм асуудал байгаа юм. Тусгай хэрэгцээнд авснаар маргаан үүсэж таарна. Хоёр тал бол зөвшөөрлөө цуцалсан тал, зөвшөөрлөө цуцлуулсан гэсэн хоёр тал маргаан үүсгэх нь гарцаагүй. Хохирлыг бол хоёр тал аль аль талаасаа гаргаж төрийн захиргааны төв байгууллага энэ хохирлын хэмжээг нь тогтоох асуудал явна. Тэгээд цаашдаа тодорхой хэмжээний шүүх, тэр Лондонгийн арбитрын асуудал ч гэсэн өнгөрсөн он жилүүдэд явагдаж байсан. Зарим нэг алтны уурхайтай холбоотой асуудал давтагдана гэсэн ийм байдлаар бас хүмүүс хандаж анхааруулж байгаа. Яалаа ч гэсэн л хууль зөрчиж олгогдсон энэ асуудлуудыг хүчингүй болгож тусгай хамгаалалтад авч, одоо л цэгцэлж авахгүй бол оройтох ийм асуудал болчхоод байгаа юм.

Г.Занданшатар: Элдэв-Очир гишүүн Байнгын хорооноос үг хэллээ. Одоо Магваны Билэгт гишүүн асуулт асууна.

 М.Билэгт: Ер нь энэ Засгийн газар сүүлийн хэдэн жилд бас нэг ямар ч гэсэн уул уурхайн энэ замбараагүй олгогдсон лиценз, зөвшөөрлүүд дээр тодорхой хэмжээнд хязгаарлалтууд тавьж байгаа. Энэ бол зөв эхлэл. Бидний өвөг дээдэс маш их баялагтай газар нутгийг унаган төхөөрнө хэдэн зуун одоо жил хамгаалж өвлүүлж авчирсан. Гэтэл хүмүүнлэг ардчилсан нийгэм байгуулж, чөлөөт эдийн засагт шилжлээ гээд 1990-ээд оноос эхлээд. Энэ ерөөсөө хорин хэдхэн жилийн хугацаанд Улсын Их Хурлаар төрийн түшээд нь уул уурхайг Ашиглах ашигт малтмалын хуулиудад нь өөрчлөлт оруулаад байгалийг сүйтгэх нөхцөлийг хуулиар баталгаажуулж бий болгосноос болоод одоо үнэхээр Монгол Улс бол цаашдаа хойч ирээдүй залуучууддаа бид нар зүгээр л түйрэн болсон газар нутгийг хүлээлгэж өгөх хэмжээнд очоод байна. 
Ер нь бол энэ мега төслүүд нь усны эх эх үүсвэр хүртээмж чанартай холбоотой хүний эрхийн маш олон сөрөг нөлөөллүүдийг бий болгож хойч ирээдүй залуучууддаа бид нар бол ерөөсөө маш их гамшгийг дагуулсан ийм байдлыг бий болгож байгаа. Тийм учраас энэ ажлын хэсгээс асууя. Ер нь бол сүүлийн энэ хорин хэдэн жилд ерөөсөө л уул уурхайгаараа бид нар чинь жигтэйхэн ард иргэдээ ажил хийлгэхгүй, зүгээр суулгаж байгаад л тэр баялгаас нь баахан мөнгө өгөөд л баян чинээлэг амьдруулчих ийм гаднын сурталчилгаагаар ард иргэдийн минь тархи толгойг угаасан.

Ингээд Монгол Улс өнөөдөр үйлдвэрлэгч орон биш, зүгээр хэрэглэгч орон болчихсон. Одоо тэгэхээр энэ уул уурхайн ашиглалтын лиценз олголт дээр буцаагаад өөрөөр хэлбэл, бэлчээрийг доройтуулахгүй нутгийн энэ өв соёл уламжлалдаа аюул занал учруулахгүй болгох талаас нь ямар арга хэмжээ цаашид авахаар байгаа вэ гэдгийг тодорхой нэг хариултууд өгөөдхөөч ээ гэж хэлэх гэж байна. Дараа нь 1 минутаа авна шүү.

Г.Занданшатар: Билэгт гишүүнд 1 минут өгье. Гутайн даваатай холбоотой, тусгай хамгаалалтад авах.

М.Билэгт: Ер нь одоо энэ хорин хэдэн жилд яачихсан гэхээр Алт хөтөлбөр, Алт хөтөлбөр гээд л, ерөөсөө ингээд л алт, алт гэж ярьсаар байгаад. Тэгээд бидний хойч ирээдүй яах юм бэ? Хов хоосон болгож үлдээчихээд өнөөдөр Алт хөтөлбөр гээд ингээд. Алт л байвал валюттай болно гээд л ингээд л энэ хорин хэдэн жилд ерөөсөө л ийм бодлого барьчихсан. Тэгэхлээр зэрэг энэ Алт хөтөлбөр гэдэг юмыг тодорхой хэмжээнд хязгаарлаж өөрөөр хэлбэл, валютын эх үүсвэр болгох бусад одоо эдийн засгаа солонгоруулах, үндэсний нөхөн сэргээгддэг баялгаа дээрээ түшиглэж валютын эх үүсвэрээ бий болгох энэ талаасаа л тодорхой арга хэмжээнүүдийг авах юмыг бүр хуульчилж, ёстой дахин уул уурхайн олборлолтын энэ лицензийг одоо олгочихсон байгаа дээр нь хязгаар тавих, дахиж олгохгүй болгох энэ талаар ямар бодлого барьж байгаа вэ гэдгийг хариулт авъя.

Г.Занданшатар: Болорчулуун гишүүн асуултад хариулна. Байнгын хороо асуултад хариулна.

Х.Болорчулуун: Билэгт гишүүний асуултад хариулъя. Байгалийн бүс бүслүүр, унаган төрх мөн ойн сан, усны сав бүхий экологийн онцгой ач холбогдол бүхий тийм есөн газрыг одоо тусгай хамгаалалтад авч байгаа. Түүхийн цогцолбор газраар, байгалийн нөөц газраар, дурсгалт газраар ингэж тусгай хамгаалалтад авч байгаа. Энэ дотроос бас хамгийн маргаантай нь бол тэр Хэнтий аймгийн Гутайн даваа орчмын газар нутаг нэлээн лицензийн маргаантай байгаа. Энд бол лиценз олгохдоо бас нэлээн будилаантай болгосон, тэнд байгаа газрын зураг дээр байсан голыг байхгүй гэх мэтээр лиценз олгосон асуудал бас гарч байгаа. Энд мэдээж тэр олгосон албан тушаалтан энэ тэр дээр ер нь хариуцлага бол ярих яригдах л ёстой.

Тэгээд аж ахуйн нэгжид лиценз олгочхоод нөгөө аж ахуйн нэгж нь төрийн захиргааны төв байгууллага ингээд олгосон лицензийг би одоо хохирлоо, өчнөөн жил энд үйл ажиллагаа явуулаад зардал чирэгдэл гаргалаа гэсэн асуудлыг тавьж байгаа. Тэгэхдээ манай Элдэв-Очир гишүүнээр ахалсан ажлын хэсэг ажиллаад энэ бол буруу олгочихсон байна гэдгийг гаргасан байгаа. Мөн Байгаль орчин, аялал жуулчлалын яамнаас уг лицензийг ер нь хууль бус олгосон гэдгийг тогтоосон. Ер нь алтны төлөө ойн сан, усны сав газар тэр тусмаа одоо усны эх газраар Онон, Балжийн их газартай ингэж лиценз олгосон явдал бол туйлын буруу, зохисгүй явдал болсон. Ийм учраас чинь энэ Гутайн даваа орчмын Онон Балжийн эх газрыг тусгай хамгаалалтад оруулсан юм гэдгийг бас хэлье.

Г.Занданшатар: Агваансамдангийн Сүхбат  гишүүн “Их эзэн Чингис хаан” танхимаас асуулт асууна. 
А.Сүхбат: Баярлалаа. Зарим газар нутгийг улсын тусгай хамгаалалтад авах хуулийн төслийг дэмжиж байгаа. Түрүү жил байх аа, 3.4 сая га газрыг улсын тусгай хамгаалалтад байгалийн цогцолборт газраар, нөөц газраар, дурсгалт газраар гээд ингээд авсан байгаа. Ер нь Монгол Улсад хариуцлагагүй уул уурхай өнөө цагт нүүрлээд байна л даа. Энэ асуудлыг шийдэхийн тулд энэ зарим газар нутгийг улсын тусгай хамгаалалтад ингээд аваад байх уу гэсэн ийм нэг асуулт байна. Энэ хариуцлагагүй уул уурхайг ер нь цаашид ямар, ямар арга хэмжээ авч одоо зогсоох юм, хариуцлагатай болгох юм бэ гэдэг тал дээр Цэрэнбат сайд нэг хариулж өгнө үү. 
Нөгөө талаар дэд ажлын хэсгээс асууя. Хан Хэнтийн нуруу, Эзэн Чингис хааны өлгий нутгийг байгалийн энэ онгон төрхийг нь алдагдал алдагдуулалгүйгээр аялал жуулчлалын бүс болгоно гээд Монгол Улсын Засгийн газар зорилт, зорилго тавиад ажиллаж байгаа. Тэгээд Хэнтий аймгийн Биндэр, Дадал сум байгалийн цогцолбар газар өргөтгөлөөр, Хэнтий аймгийн Батширээт, Биндэр сум байгалийн зохицуулах газар шинээр, Хэнтий аймгийн Өмнөдэлгэр, Батширээт, Биндэр, Баян-Адарга сум байгалийн нөөц газар шинээр. Ийм гурван газар орсон байна. Тэгэхээр Хэнтийн нуруунд хэдэн уул уурхайн лиценз байдаг юм бэ, ашиглалтын хайгуулын? Тэрийг нэг тодорхой хэлж өгөөч, Сансарбаяр дарга. Эргээд тодруулъя.

Г.Занданшатар: Сансарбаяр дарга, 84. 
А.Энхбат: Байгаль орчин, аялал жуулчлалын яамны хэлтсийн дарга Энхбат. Сүхбат гишүүний асуултад хариулъя. Мөн энэ хариуцлагатай уул уурхайн асуудал, мөн Билэгт гишүүний, Баттөмөр гишүүний асуултад бас хэсэгчилсэн байдлаар хариулт болох байх гэж бодож байна. Тэгэхээр ер нь уул уурхайн үйл ажиллагааг байгаль орчинд хал багатай явуулах, уул уурхайн үйл ажиллагаа эрхэлж байгаа аж ахуйн нэгжүүд байгаль орчны талаар хүлээсэн үүргээ хэрэгжүүлэхтэй холбоотой Ашигт малтмалын тухай хуулийн 56.1.5-д өнгөрсөн жил Улсын Их Хурлаас нэмэлт, өөрчлөлт оруулж баталж өгсөн. 
Ашигт малтмалын тухай хуулийн 56.1 гэдэг бол үндсэндээ тусгай зөвшөөрлийг цуцлах ийм заалт байж байгаа. Тусгай зөвшөөрлийг цуцлах 11 үндэслэл байгаа. Энэний нэг нь буюу 56.1.5 нь байгаль орчны талаар хүлээсэн үүргээ хэрэгжүүлэхгүй орон нутгийн саналыг үндэслээд Байгаль орчин, аялал жуулчлалын яамнаас дүгнэлт гаргаад, лицензийг цуцлуулах саналыг холбогдох газар буюу Ашигт малтмалын газарт хүргүүлнэ гэсэн ийм заалт өнгөрсөн жилээс хэрэгжиж эхэлсэн.

56.1.5 дотор үндсэндээ гурван чиглэл гэж ойлгож болно. Нэгдүгээрт нь, байгаль орчинд ихээхэн хэмжээний хохирол учруулсан, хоёрдугаарт нь, байгаль орчныг хамгаалах менежментийн төлөвлөгөө хэрэгжүүлээгүй, гуравдугаарт нь, нөхөн сэргээлтийнхээ ажлыг бүрэн хийгээгүй гэж ийм гурван үндэслэлээр бид нар өнгөрсөн жилийн 8 сараас өнөөг хүртэлх хугацаанд улсын хэмжээнд 27 аж ахуйн нэгжийн 35 тусгай зөвшөөрлийг цуцлах ийм шийдвэрийг гаргаад хэрэгжүүлэх арга хэмжээг улсын хэмжээнд авч хэрэгжүүлж байна. 
Хэвлэл мэдээллийн хэрэгслээр зөндөө гарсан, манай эрхэм гишүүд бас харсан байх. Энд тухайлбал, Архангай аймгийн Цэнхэр суманд 7 аж ахуйн нэгжийн 11 тусгай зөвшөөрлийг цуцлаад, Засгийн газраас энэ лиценз цуцалсан мөрөөр авч хэрэгжүүлэх арга хэмжээн дээр хоёр сар тодорхой арга хэмжээ зохион байгуулаад хамгаалалтад аваад, нөхөн сэргээлтийн албадаж хийлгээд одоогийн байдлаар эвдэрсэн нийт газрынх нь 30 орчим хувьд нь техникийн нөхөн сэргээлт, 12 хувьд нь геологийн нөхөн сэргээлтийг хийсэн байж байгаа. Одоо ингээд газар ихсээд энэ жил аймаг нь хариуцаад шаардаж нөхөн сэргээх ажлууд хийгдэнэ.

Энэ дээр нэг гарч байгаа хүндрэл бол энэ лиценз цуцалсан аж ахуйн нэгжүүдийн хэргүүд шүүх дээр нэлээд явж байгаа. Одоогийн байдлаар 15 аж ахуйн нэгж захиргааны хэргийн шүүхэд хандсан байж байгаа. Түрүүчийн шүүхийн хурлууд дээр шийдвэр аж ахуйн нэгж талдаа гарч байгаа ийм хүндрэлүүд байж байгаа. Бид аль болохоор одоо үндэслэл юмнуудаа гаргаад ажиллаж байгаа. Ер нь цаашдаа уул уурхайг аль болох байгаль орчинд хал багатай явуулах, энэ талынх нь үйл ажиллагаан дээр Засгийн газар нэлээн дорвитой ажиллаж, өнгөрсөн жил Архангай аймаг дээр нэлээн анхаарал хандуулж ажилласан. 
Энэ жил Сэлэнгэ аймаг дээр нэлээн анхаарал хандуулж ажиллахаар оны эхнээсээ төлөвлөгөө гаргаад орон нутагтай хамтраад ажиллаж байгаа. Байгаль орчин, аялал жуулчлалын сайд ахалсан Цагдаагийн ерөнхий газар, Тагнуулын газрын ерөнхий газар, Мэргэжлийн хяналт хамтарсан ийм ажлын хэсэг Сэлэнгэ аймагт энэ оны эхээр ажиллаад аймгийн удирдлагуудтай уулзаад ерөнхийдөө ажлынхаа чиглэл төлөвлөгөөг гаргаад ингээд ажиллаж байгаа. 
Алтны олборлолт нэмэгдсэн талаар бол та бүгд мэдэж байгаа байх. 1990-ээд оны сүүлээр Монгол Улсад жилдээ нэг 7.6 гэж эхнийх нь тоо байдаг байх, тэгээд хамгийн дээд үе нь 2018, 2019 онд 20, 21 хүрсэн алтны хэмжээ. Тэгэхдээ энийг бид нар зүгээр Монгол Улсын эдийн засаг талаасаа бол эдийн засагт оруулж байгаа хувь нэмэр гэж үзэж байгаа боловч байгаль орчинд үзүүлж байгаа хор хохирол нь энэнээс багагүй байна гэдгийг бас нэлээн тооцож гаргаж ирж байгаа.

Монгол Улсад ашигт малтмалыг хоёр хэлбэрээр л ашигладаг шүү дээ. Нэг нь аж ахуйн нэгжүүд лиценз заавал үйлдвэрлэлийн аргаар, хоёр дахь нь гар аргаар гэж бид нар ярьдаг. Гар аргаар алт олборлодог зохицуулалтыг бол 2017 оны Засгийн газрын 151 дүгээр тогтоолоор Бичил уурхай эрхлэх журам гээд байж байгаа. Энэ журам дээр бид нар эрх зүйн орчныг нь боловсронгуй болгох чиглэлээр ажлын хэсэг хоёр яаман дээр гарчихсан хамтраад ажиллаж байгаа. Ер нь нийт улсын хэмжээнд олборлож байгаа алтны 30 орчим хувь нь гар аргаар  олборлож байгаа. Бичил уурхайгаас гарч ирж байгаа гэсэн дүгнэлтүүд байж байгаа. Бичил уурхай дээр мөн нөхөн сэргээлтээ хангалтгүй хийж. 
Г.Занданшатар: Товч тодорхой хариулна шүү, цаг минутдаа нь багтааж.

Дараа нь зарчмын зөрүүтэй саналын томьёоллоор санал хураалт явуулах байгаа. Зарчмын зөрүүтэй дөрвөн санал байгаа. Ер нь Байнгын хорооны анхны хэлэлцүүлэг явуулсан талаарх л асуулт хариулт, санал мэтгэлцээ явуулах ёстой байгаа шүү дээ. Түүнээс, ингээд бүх салбарын асуудлыг өнөөдөр ярина гэвэл амжихгүй.

Оюундарь гишүүн “Үндсэн хууль” танхимаас асуулт асууна. 
Н.Оюундарь: Өглөөний мэнд хүргэе. Ингээд бас тусгай хамгаалалттай газар нутгийн сүлжээг өргөтгөх, “Тогтвортой хөгжлийн 2030” стратегийн бичиг баримтад туссаны дагуу ерөнхийдөө энэ бүх тусгай хамгаалалттай газар нутгийн сүлжээг өргөтгөх ажлыг зохион байгуулж байгаа явдалд талархалтай байна. Энэ маань бол 1991 онд Йоханнесбургээс л гарсан. Тусгай хамгаалалтай газар нутгийн энэ сүлжээгээ бараг 30 хувь болгож өргөтгөнө гэсэн ийм дэлхий нийтэд авсан амлалтынхаа дагуу хийгдэж байгаа ажлаа гэж ойлгож байгаа юм.

Ерөнхийдөө мэдээж энэ байгалийнхаа унаган дүр төрхийг хадгалах, экологийн тэнцлийг хадгалах, байгалийн баялгийг арвижуулах, өөрийнхөө түүх, соёл, археологийн олдворуудыг хамгаалах зорилгоор энэ бүс нутгийг хамгаалалтад авч байгаа. Гэхдээ тэнд амьдарч байгаа нутгийн ард иргэд маань өөрсдөө байдаг. Тэгэхээр энэ нутгийн ард иргэдэд зориулсан зүй зохистой ашиглах энэ менежментийг хэрхэн явуулах вэ, экологийн тэнцлийг хадгалах үүднээс ерөнхийдөө дэлхий нийтээр явж байгаа концепц нь өөрөө нутгийн иргэдэд түшиглэсэн байгаль хамгааллын менежмент байдаг. Тэгэхээр нутгийн иргэдээр энийгээ хэрхэн яаж хамгаалах вэ?

Хоёр дахь асуулт маань бол бас л нутгийн иргэдтэй холбоотой. Нэлээд олон газруудыг есөн газруудыг газар нутгийг нь тусгай хамгаалалтад авах, хилийн заагт нь өөрчлөлт оруулах асуудлыг ярьж байна. Энд амьдарч байгаа иргэдийн хувьд ой, ойн сан бүхий иргэд бас байгаа байх. Тэгэхээр энэ ойн сангаа хэрхэн яаж ашиглах, боломж бололцоог нь бүрдүүлэх вэ?

Гурав дахь асуудал маань бол энэ тусгай хамгаалалтад дээрээс нь ер нь л байгалийн энэ зохистой бус харьцаанд юу хамгийн их нөлөөлдөг вэ гэхээр л хүний зүй бус харьцаа нөлөөлдөг. Энэ хүний зүй бус харьцаа гэдэг дотор хамгийн чухал хамгийн их нөлөөлдөг хүчин зүйл маань бол уул уурхай байдаг. Тэгэхээр энэ ерөөсөө цэнгэг усны нөөцийг барагдуулдаг дээрээс нь, ухаж төнхөөд тэр байгалийн тэнцвэрт байдлыг бүр мөсөн алдагдуулаг, бараг эргэж барагдахгүй ийм хүчин зүйлүүдийг үүсгэдэг. Тэр үүднээсээ уул уурхай дээр барих менежмент, тэр тусмаа тусгай хамгаалалттай газрууд дээр энийг угаасаа хориглодог тийм хуулийн зүйл, заалттай байж байгаа.

Гагцхүү одоо орчны бүсэд, орчны бүсээсээ гадуур байж байгаа, үүн дээр бид нар ямар анхаарлыг тавих вэ? Тэгээд уул уурхай дээр бид нар бас хамгийн чухал бодолцох ёстой зүйл маань уул уурхайг ашиглаж байгаа аж ахуйн нэгжүүд, хувь хүмүүс, иргэд маань юу ашиглаад байдаг вэ гэхээр мөнгөн ус ашигладаг, янз бүрийн цианид натри ашигладаг. Ингэснээр нөгөө байгаль орчиндоо нөхөгдөж баршгүй, одоо хойч үедээ үлдээд үлдээж чадахгүй тийм хохирлыг үзүүлдэг. Тэгэхээр энэ химийн бодисыг ашиглалтыг нь бүр таслан зогсоох ажил дээр ер нь ямар бодлого арга хэмжээнүүдийг бас авч байна вэ гэдэг ийм асуултууд байж байгаа.

Дөрөв дэх асуулт маань бол бас Улаанбаатарын ойролцоо байж байгаа ялангуяа Богд ууланд, Хан Хэнтийн тусгай хамгаалалттай газар, Хөвсгөлийн тусгай хамгаалалттай газруудад нэлээн их аялал жуулчлалын баазууд нэмэгдчихсэн байж байгаа. Үүн дээр бас хөрөнгө мөнгөний талаасаа бусад газрыг бодох юм бол гурав дахин үнэтэй.

Г.Занданшатар: Болорчулуун Байнгын хороон дарга асуултад оруулна.

Х.Болорчулуун: Оюундарь гишүүн ерөнхийдөө санал шахуу л хэлчихлээ дээ. Тэгэхээр хүний зүй бус харьцаа энэ байгаль орчинд сөрөг нөлөөлж байна, зүй бус харьцаа гэж үнэхээр тэр уул уурхайн олборлолт ашиглалт, ялангуяа энд манай Монгол Улсад уул уурхайн лицензийг өгөхдөө үнэхээр хууль бусаар өгдөг, лоббигоор өгдөг. Ингэж авчихсан лиценз нь эргээд “өөдөө хаясан чулуу өөрийн толгой” дээр гэгчээр нөгөө аж ахуйн нэгжүүдэд маш их зардал болоод л, эргээд шүүх дээр очих ийм маргааны эх үүсвэр болж байна. Энэ нь бол одоо энэ тусгай хамгаалалттай газар нутагт авагдчихаад маргаан үүсэж байгаа аж ахуйн нэгжүүдээс тодхон харагдаж байгаа юм. 
Ер нь цаашдаа энэ лицензийг олгохдоо хуулийг чанд мөрдүүлж, хуулийн дагуу л олгохгүй бол хаа хаанаа маргаантай байдалд хүрсэн, илүү зардал гарсан ийм байдалд хүрч байгаа юм. Харин Хүрэлсүхийн Засгийн газар байгаль орчны хамгаалах тал дээр маш их зүйл хийж байна. Ноён уул, Тост, тосон бумбын нуруу, Орхоны хөндий, Гутайн даваа гээд л одоо энэ орж ирж байгаа есөн газрыг хүртэл тусгай хамгаалалтад авч байна. Тэр Сайханбилэгийн Засгийн газрын үед бол үнэхээр сайхан самарч байсан юм. Зүгээр дандаа хууль бусаар өгч байсан. Тэр нь хүмүүсийг замбараагүй ингэж уул уурхай руу хошуурах, өөрсдөө хууль бусаар лиценз аваад хохирох ийм байдлыг үүсгэж байсан юм. Энийг цааш цаашдаа Монголын төр цэгцлэх эхлэл нь одоо ингээд тусгай хамгаалалтын газар нутгийг ингээд хуулийн дагуу бас байгалын үзсгэлэнт газар, ойн сан, усны сав газар бүхий ийм экологийн зүй зохистой газруудаа ингэж авч байгаагаараа бас илэрч байгаа юм гэдгийг бас хэлье. 
Г.Занданшатар: Октябрийн Баасанхүү гишүүн.

О.Баасанхүү: Баярлалаа. Сонгууль дөхөж байгаа болоод ч тэр үү, мэдээж энэ уул уурхай, хайртай хүмүүсийн тоо нэлээн их болсныг би ойлгож байгаа. Гэхдээ би энэ орж ирж байгаа зүйлээс хэд хэдэн зүйл асуумаар байна. Нэгдүгээрт нь мэдээж одоо байгалиа бодвол энийг тусгай хэрэгцээнд авах нь зөв л байх л даа. Байгаль дэлхий ямар алтыг идэх биш, ус агаараа л амьсгалж, иднэ шүү дээ. Идэж, ууна гэдэг шиг. Тэгэхээрээ энэ ашигт малтмалын лиценз нь А лиценз байсан юм уу, Б лиценз байсан юм уу? Энийг асуумаар байна.

Байнгын хорооны дарга хэлж байна, хууль бусаар дандаа өгч байсан “дандаа дандаа” гэж яриад байгаа. Тэгэхээр тэр хууль бус гэдгийг нь яаж нотолсон юм бэ, хэн хэдэн сарын хэдэнд, хэн гэдэг хүнд, хэзээ яг ямар лицензийг хууль бусаар өгсөн юм бэ? Өөрөөр хэлэх юм бол одоо яахав албан тушаалгүй болохоор хүний араас өшиглөх хэрэггүй л дээ. Буруу, зөрүү нь хууль шүүхээр тогтоогдоно биз. Тэгэхдээ өнөөдөр юу вэ гэх юм бол энэ 2012 оноос хойш өгөгдсөн лицензүүдийн хэдэн хувь нь хууль бус гэдгийг нь тогтоочихсон юм бэ? Өнөөдөр коронагийн үеийн эдийн засаг гээд одоо маш хүнд байгаа. Маш хүнд байгаа учраас өнөөдөр миний ойлгож байгаагаар олон улсын шүүх, маргаан арбитрт явбал 30 тэрбум долларын өртэй бидэнд бас нэлээн олон асуудал гарах учраас энийг тооцон үзсэн үү? Нөхөн төлбөр өгөх тийм нөхцөл байдал үүсэж байгаа юу? Эсхүл ямар ч нөхөн төлбөр өгөхгүй юу? 
Мэдээж хууль бус учраас нөхөн төлбөр өгөхгүй байх л даа.  Хуулийн дагуу бол бас өгөөд эхэлнэ. Хууль бус гэдгийг нь яг хаана нь яг хууль бусаар хэн гэдэг хүн өгсөн юм бэ? Авлигатай тэмцэх газар дээр хүмүүс явагдсан уу? Авлигатай тэмцэх газар өргөдөл, гомдлоо очсон уу? Одоо Салхитын мөнгөний орд гэдэг шиг одоо шүүх хяналтын байгууллага дээр очсон байгаа юу? Ийм тодорхой зүйлүүдийг асуумаар байна л даа. Мэдээж байгалиа хамгаалах нь зөв. Байгалийн нөхөн сэргээлт хийгээгүй бол бас хурааж авах нь зөв. Хамгийн их санаа зовж байгаа асуудал нь эргээд бид нарын гаргаж байгаа шийдвэрийн төлбөрийг Монголын ард түмэн татвараараа төлчих вий гэж би айгаад байгаа юм.

Яагаад гэвэл нөгөө одоо Венесуэлийн нөхцөл байдлыг харахад Венесуэлийн ерөнхийлөгч бол ард түмэндээ маш их хайртай. Хайртай учраас хууль бус юмнуудаа хурааж авсан, тэгээд олон улсын шүүх дээр хэдэн тэрбумын өртэй учраас Венесуэлийн нөхцөл байдал асар их хүнд байгаа. 
Монгол Улс бол одоо 30 тэрбум долларын нөхөн төлбөр гэдэг юм уу, өртэй байгаа. Тэгэхээр энэ өр гэдэг чинь эргээд Монгол Улсын тусгаар тогтнол, газар нутгаа алдах байдал өчигдөрхөн л бид нар Олон улсын валютын санд өртэй болоод газраа алдах гээд бид нар дефолт зарлаж байсан. Өнөөдөр бид нар бас одоо юу гэдэг юм орж ирж байгаа хөрөнгө дээрээс нь эдийн засгийн нөхцөл байдал гайгүй байгаа гээд, тэд бас тодорхой хэмжээний юмаа харж хандаж авах ёстой байх аа. Тэгэхээр би маш тодорхой асуумаар байгаа юм. Авах ёстой юу, авах ёсгүй юу гэдэг тухай яримааргүй байна. Яагаад гэвэл авах ёстой байдаг юм. 
Г.Занданшатар: Баасанхүү гишүүн 1 минут.

О.Баасанхүү:  Би ийм зүйл хэлэх гээд байна. 1 минут гэдэг маань, миний асуултыг маш точны бөгөөд тодорхой хариулаарай. Авах ёстой юу, авах ёсгүй тухай яримааргүй байна. Хэн ч гэсэн байгальдаа хайртай, Монгол улсдаа хайртай, газар нутагтаа хайртай, энэ чухал одоо Хэнтийд бид төрж өсөөгүй ч гэсэн Хэнтийдээ хайртай. Миний асууж байгаа нь гарсны дараах үр дагаврыг хэрхэн тооцож байгаа вэ? Энэ үр дагавраар хэрхэн шийдвэрүүд гарах гэж байгаа вэ? нэг ёсондоо тэнд тодорхой аж ахуйн нэгж, тодорхой уурхайчид, тодорхой компаниуд, тодорхой хөрөнгө оруулалт орсон байхыг үгүйсгэхгүй. Хэчнээн хэмжээний хөрөнгө оруулалт, хэчнээн хэмжээний ажлын байр, хэчнээн хэмжээний, компаниийн үйл ажиллагаа зогсож байгаа вэ? Энэ дээр ямар нөхөн төлбөр хаанаас гаргаж өгөх гэж байгаа юм бэ? Энийг тодорхой хариулж өгнө үү.

Г.Занданшатар:  Болорчулуун, Байгаль орчин, хүнс, хөдөө аж ахуйн байнгын хорооны дарга асуултад хариулна.

Х.Болорчулуун: Баасанхүү гишүүн хууль бус лиценз гэдгийг яаж батлах юм бэ гэж байна. Үнэхээр Монгол Улсад хууль бус лиценз олголт маш их олгогдсон гэдгийг зүгээр амьдрал харуулж байгаа. Монгол Улсын Үндсэн хуульд байгалийн доорх ашигт малтмал ард түмний мэдэлд, төрийн хяналтад байна гэсэн боловч яг тэр Үндсэн хуулийн энэ зарчим бол хэрэгжиж чадахгүй байгаа. Лиценз гэдэг цагаан цаасаар арилжааны хэлбэр болоод ард түмний мэдлээс гараад, төрийн хяналтаас гараад дотоод, гадаадын эрх мэдэл бүхий мөнгөтэй хүмүүст ингэж олгочихсон юм.

Тиймдээ ч өнөөдөр баялгийн тэгш бус хуваарилалт явагдаж байгаа гэж хэлж болно. Би хууль бус лиценз олголт ямар, ямар байгаа юм бэ гэж асуултад чинь хэдхэн том нийгэм даяар мэдэж байгаа тэр лицензүүдийг хариулъя. Жишээ нь Салхитын мөнгөний орд гэж яаж хууль бус олгогдоод буцаагдсан гэдгийг мэдэж байгаа. Ноён уулын асуудал байгаа, Тост тосон бумбын асуудал байгаа. Тэр битгий хэл Дорнод аймгийн Матад сумын сумынх нь газар доорх нутаг дэвсгэрийг лицензээр өгчихсөн байх жишээтэй. Сум өнгөрсөн жил гэхэд Соёлын төв суманд нь барих гэхэд тэр компаниас нь зөвшөөрөл авч газрын зөвшөөрөл авч байх жишээтэй байна. Ийм л хууль бус юмнуудыг хийсэн юм. 
Г.Занданшатар: Дэс дараагаараа танхимуудаас сөөлжиж асуулт асууж байгаа. Баасанхүү гишүүн дэг зөрчвөл ахиад өгөхгүй шүү. Ингээд Сансарбаяр 84, дараа нь Баатарбилэг гишүүн асуулт асууна. 
А.Энхбат: Баасанхүү гишүүний асуултад хариулъя. Байгаль орчин, аялал жуулчлалын яамны Хэлтсийн дарга Энхбат. Маш товчхон хариулъя. Энэ тусгай хамгаалалтад авч байгаа газрууд дотор ашигт малтмалын хайгуулын ч, ашиглалтын ч лицензүүд орж байгаа. Тухайлбал Гутайн даваа байгаа. Гутайн даваан дээр гурван ашиглалт, нэг хайгуулын лиценз орно. Түрүүн Байнгын хорооны дарга хэлсэн байгаа. Энэ улсын тусгай хамгаалалтад авахаар нөхөн төлбөрийн асуудал үүснэ гэж. Тэгэхээр Ашигт малтмалын тухай хууль дотор маш тодорхой заачихсан байгаа. Нөхөн төлбөрийн асуудлыг хэрхэн яаж тооцох, ямар хугацаанд барагдуулах ёстойг. Тэгэхээр хуулийн дагуу ингээд явна.

Мөн тухайн аж ахуйн нэгжүүдийн байгаль орчинд учруулсан хохирлын асуудлыг мэргэжлийн байгууллагаас зохицуулах асуудал гарна. Тэнд хоёр шороо орд байгаа. Маш их хэмжээний хохирол учруулсан байж байгаа. Нэг үндсэн орд бол үйл ажиллагаа өнгөрсөн жилээс ажиллаж эхэлж байгаа. Лицензийн төлбөрийн хэмжээнүүд гардаг, дээр нь нөхөн сэргээлтийн юмыг байгаль орчин талаасаа бид нар хохирлын хэмжээг тооцож гаргах ийм асуудлыг мэргэжлийн байгууллагаар хийлгээд, ингээд нэг ширээний хоёр талд энэ аж ахуйн нэгжтэй Монгол Улсын Засгийн газар суух ийм асуудал үүснэ гэдгийг хэлж байна 
Одоогоор бид нар хэмжээний дүнг хэлж мэдэхгүй. Энийг тооцож гаргана. Мэргэжлийн байгууллага тогтоодог. Ямар хэмжээний хохирол учруулсан байна, нөгөөдөхөөс аж ахуйн нэгж өөрийнхөө нөхөн төлбөрийн хэмжээг төлсөн бүх зүйлүүдээ тэр лицензийн хураамжид ямар хэмжээний төлбөр хийсэн юм, хөрөнгө оруулалтаар ямар хэмжээний хөрөнгө зарцуулсан байгаа тэр юмнуудаа гаргаж ирээд ингээд Ашигт малтмалын хууль дээр жилийн дотор хоёр тал тохиролцож нөхөн төлбөрийн асуудлыг шийдэх ёстой гээд хуульд заачихсан байж байгаа. Энэ байдлаар зохицуулагдана гэж бодож байгаа. 
Г.Занданшатар: Баатарбилэг гишүүн асуулт асууна, дараа нь Оюун-Эрдэнэ гишүүн. 
Ё.Баатарбилэг: Гишүүдийнхээ өглөөний амрыг айлтгая. Энэ асуудал, энэний дараагийн асуудал хоёулаа энэ улсын тусгай хамгаалалтад авахтай холбоотой асуудал байна. Нэг асуулт, нэг санал байна. Архангай аймгийн төв Эрдэнэбулган суманд байдаг л даа Булган уул. Булган уул 1965 онд тухайн үеийн Ардын Их Хурлын Тэргүүлэгчдийн зарлигаар дархан цаазтай болж байсан. Тэгээд 1995 оны Улсын Их Хурлын  26 дугаар тогтоолоор Улсын Их Хурлаас гаргасан тогтоолоор дархан цаазат ангиллыг нь байхгүй болгочихсон ийм юм байгаа юм. 
Булган уул маань өөрөө бас түүх, шашин соёлын маш тийм арвин баялаг өвтэй, олон зуун жилийн туршид нутаг орны ард иргэдийнхээ бас шүтээн болсон, одоо Цагаан сар, Битүүн, Зулын 25 гээд, ингээд битүү зул өргөдөг маш тийм байгалийн өвөрмөц тогтоцтой маш сайхан үзэсгэлэнтэй ийм уул л даа. Тэгээд 1965 онд тийм ч болохоор бас дархан цаазат газрын ангилалд оруулсан гэж үздэг. Тэгэхээр өнгөрсөн 11 сард Цэрэнбат сайдад Архангай аймгаас сонгогдсон гурван гишүүн хүсэлт хүргүүлсэн. Булган уулын асуудлыг судалж үзээч ээ, байгалийн бас ийм өвөрмөц тогтоцтой сайхан шүтээн уулыг дархан цаазат ангиллыг нь сэргээж өгөөч гэдэг ийм хүсэлт хүргүүлсэн. Энэ тал дээр Цэрэнбат сайд ямархуу байр суурьтай байгаа юм бэ? Бид нар удахгүй Их Хурлын тогтоолын төслийг боловсруулаад үзэл баримтлал, танилцуулгатай нь бэлэн болгоод дуусаж байна. Энийг ирэх долоо хоногт бид нар бас Цэрэнбат сайдад хүргүүлэхээр ингээд төлөвлөж байгаа. Тэгэхээр энийг дархан цаазтай ангилал руу оруулах боломж байна уу гэдэг нэг ийм асуулт байна. 
Нөгөө талаараа энэ дархан цаазтай улсын тусгай хамгаалалттай газар нутгийн захиргаа гээд байгуулаад, ингээд тухайн газар нутгийг ингээд битүү хамгаалаад хүн амьтан оруулахгүй, гаргахгүй гээд нэг ийм болгоод хаячихдаг юм байна шүү дээ. Говь-Алтай аймагт явж байгаа тэр дархан цаазтай биш байх, Гэгээн нуур гээд нэг сайхан нуур байгуулчихсан. Тэрэн дээр тусгай хамгаалалттай газар нутгийн захиргаа гээд байгуулсан юм байна. Тэр лүү аялал жуулчлал гээд ингээд хүмүүс бас нуур цөөрөмгүй, говь, хээрийн бүсийн ийм газар нутаг руу хүмүүс очоод оръё гэхээр нөгөө усан цахилгаан станцынхаа хамгаалалтын юуг нь бүр гадуур нь ингээд татаад хаячихсан. Тэгээд оруулдаггүй. Тэр нууран дээр очих гэж байгаа хүмүүс тэр цахилгаан станц нь ямар хамаа байх вэ. 
Ингээд энд тэнд очихоор ингээд дархан цаазтай газар нутгийн захиргааныхан гээд тухайн газар нутгаа аялал жуулчлалынх нь чиглэлээр хөгжүүлэх биш бүр хориод хаячихдаг нэг ийм байгаад байх юм. Тэгээд үнэхээр хамгаалаад байгаа юм уу гэхээр хамгаалагдаж байгаа юм байхгүй юу, эвдэгдээд, сүйтгэгдээд, тоногдоод ухагдаад, түүх, соёлын юмнууд нь баларч илрээд ингээд нэг ийм юм болчихдог. Тэгэхээр наад нэг хамгаалалтынхаа нэг арга механизм юман дээрээ бас нэг уян хатан болгож арай өөр болгохгүй бол дархан цаазтай энэ байгалийн үзэсгэлэнтэй газар нутгаар чинь дамжиж түүх, соёл, аялал жуулчлалуудын салбар чинь хөгжих ийм ёстой. Энэ аль ч улс оронд дархан цаазтай газар чинь гадна, дотнынхон ороход төлбөрөө төлөөд ингээд бас ажлын байр бий болгоод, үзэж харахад чөлөөтэй ийм байдаг. Манай дээр л ингээд нэг хамгаалж байгаа гээд ингээд бүр хумиад хориод, хаячихдаг нэг ийм.

Г.Занданшатар: Болорчулуун гишүүн асуултад хариулна.

Х.Болорчулуун:  Баатарбилэг сайд, тэр Архангай аймгийн Булган уул 1965 онд дархан цаазтай газар болгосон. Хожим нь энэ дархан цаазтай газраас гаргаж чөлөөлсөн гэсэн асуудал ярьж байна. Энийг тэгээд цаашдаа дархан цаазтай юм уу, төрийн тусгай хамгаалалттай болох тал дээр Байгаль орчны яамнаас хариулж байна л даа. Сансарбаяр дарга хариулъя.

 Г.Занданшатар: Сансарбаяр, ажлын хэсэг 81.

Э.Сансарбаяр:  Байгаль орчны яам тусгай хамгаалалтай нутгийн удирдлагын газрын дарга Сансарбаяр. Баатарбилэг гишүүний асуултад хариулъя. Булган уулын дурсгалт газрыг одоо ангилал ахиулахаар Архангай аймгийн Засаг даргын 2019 оны 8 дугаар сарын 21-ний өдөр бичиг ирсэн байдаг. Ингэхдээ тухайн ангилал ахиулах тухай аймаг, сумын иргэдийн Төлөөлөгчдийн Хурал хурлыг хуралдуулаагүй, ирүүлээгүй байгаа. Тусгай хамгаалалтай газар нутгийн тухай хуулиараа бол тухайн орон нутгийн болон аймгийн иргэдийн Төлөөлөгчдийн Хурлыг хурал хэлэлцүүлээд ангилал ахиулахаар дэмжсэнээр одоо төрийн захиргааны төв байгууллагад ирдэг. Энэний үндсэн дээр бид нар ангилал ахиулах асуудлыг бол Засгийн газарт хүргүүлэх юм.

Мөн бас хоёр дахь асуулт нь горим дэглэмийн асуудал ярьсан. Энэтэй холбоотойгоор тусгай хамгаалалттай газар нутгийн тухай хуулийн 17 дугаар зүйлийн хоёр дахь хэсэгт заасны дагуу байгалийн цогцолборт газрын хязгаарлалтын бүсэд боломжит аргаар мал аж ахуй эрхлэхийг зөвшөөрсөн байдаг. Харин тусгай хамгаалалтай газар нутгийн тухай хуулийн 21 дүгээр зүйлийн 21.1 дэх хэсгийн дагуу байгалийн нөөц газар дахь хамгаалалтад авсан байгалийн хэв шинж тодорхой баялаг, төрх байдал, ургамал амьтны аймгийн байршил өсөлт үржилт сөрөг нөлөөгүйгээр уламжлалт аж ахуйг эрхэлж болно гэж заасан байдаг. Баярлалаа.
Г.Занданшатар: Одоо Оюун-Эрдэнэ сайд асуулт асууна.

Л.Оюун-Эрдэнэ: Би үг хэлнэ ээ. Монгол Улсын Их Хурлын эрхэм гишүүд та бүхнийхээ бас анхаарлыг энэ тайлбарт хандуулаасай гэж хүсэж байна. Магадгүй энэ танхимд сууж байгаа хүмүүсээс яг энэ нөхцөл байдлыг мэддэг, газар дээр нь очиж үзсэн, тэнд өссөн цөөхөн хүмүүсийн нэг бол миний бие байгаа юм. Ер нь бид нар нэг ийм жижигхэн байдлаар асуудалд хандаад ирчихсэн байгаа юм. Энэ компаниудыг би ерөөсөө буруутгахгүй. Гэхдээ компаниудын цаана манай улс төрчид, тэр дундаа Монгол Улсын Ерөнхийлөгч байсан хүн анх лоббидож энэ лицензийг өгсөн байгаа юм. Тэгээд Батширээт гэдэг энэ газар бол Монголын эзэнт гүрний туурь гэж ярьж болохуйц Биндэр сум, 1206  онд эзэнт гүрэн байгуулагдсан.  Онон, Хэрлэн, Балж, Нууц товчоонд байдаг Гурван голын сав газар. Дадал сум Дэлүүн болдог, Их эзэн Чингис хааны төрсөн нутаг. Баян-Адарга одоо Их хатдын нутаг. Норовлон Шихи хутгийн төрж өссөн ийм газрыг дамнан урсдаг ийм голын эх нь байгаа ийм уул уурхайн газар юм. Энэ тэгээд яригдаж байгаад өнөөдөр ингээд орж ирж байгаад бол талархаж байна. 
Оюунхорол сайд энд сууж байна. Бас газар дээр нь бид нар очиж үзэж байсан. Яах вэ, хүмүүс ингээд л адаглаад нэг гүүглдээд үзчихгүй ингээд л хөөрцөглөх юм л даа. Тэр 400 сая жуулчин гээд л намайг нэг баахан шоолсон. Тэрийг би ч хэлчихсэн юм биш, 2017 оны 3 сарын 8-д Талиб Рифай гээд Нэгдсэн Үндэстний Байгууллагын Дэлхийн аялал жуулчлалын холбооны Ерөнхий нарийн бичгийн дарга ирж, Оюунхорол сайд бид нар уулзаж байсан. Тэр үед тэр хүн ингэж хэлж байсан юм “Монголыг өнөөдрөөр бодож болохгүй ээ”. Монголын эзэнт гүрэн бол Сибирээс Энэтхэг, Вьетнамаас Унгар, Солонгосоос Балканы хойг хүрсэн дэлхийн хамгийн том эзэнт гүрэн байсан юм. Номхон далайн эргээс Хар тэнгис, Дунай мөрний сав газар, Зүүн Өмнөд Ази, Умард мөсөн далайн Енисэй мөрний сав газрыг хүртэл Монголын эзэнт гүрний газар нутаг байсан юм. Алтан ордны улс Цагаадайн улс, Ил хаант улс, Юань гүрэн Монголын эзэнт гүрний бүрэлдэхүүн хэсэг байсан. Тийм учраас энэ түүхийг үзэх гэж үүнтэй холбоотой энэ түүхийг үзэхийн төлөө дэлхийн одоо томоохон аялал жуулчлалын байгууллагууд дэлхийн томоохон улсууд Монгол руу ханарах ийм соронзон орон үүсэж магадгүй байгаа юм Чингис хаан дээр. Тийм учраас энийг зөвхөн өнөөдөр та бүхэн одоо байгаа цагаар харж болохгүй юм. Байгаль орчноо хамгаалах ёстой дэлхийн хөгжил бол юм барих биш унаган байгалиа хамгаалах үзүүлэлтээр хэмжигддэг болж байна” гэж хэлж байсан. 
Энэний одоо гэрч нь гэж байгаа манай Оюунхорол сайд сууж байна. Тэгэхлээр монголчууд бид өөрсдөө ингээд жижигхэн сэтгэмээргүй байгаа юм. Энэ компаниуд ч гэсэн би бас уриалж, уулзаж байсан. Энэ хүмүүст буруу байхгүй ээ. Албан тушаалтнууд буруутай. Тэр хүмүүстэй одоо хариуцлага бас бид нар ярих ёстой. Ингээд энэ эзэнт гүрний туурь болсон энэ унаган байгаль цаашлаад хэзээ ч эвдэгдэхгүйгээр бид нарын хувьд хойч үедээ өгөх ёстой юм. Явж байж Монголыг Оюутолгойгоос илүү, Тавантолгойгоос илүү ирээдүйд аврах зүйл бол энэ түүхэн газар нутаг, байгаль юм. Энийг бас бид нар ойлгох хэрэгтэй.

Би уул уурхайг эсэргүүцдэг хүн огт биш ээ. Гэхдээ Монголын эзэнт гүрний түүх болсон Гурван голын сав газраа бид нар арай ч ингэж орж сүйтгэж ийм байдал руу бид нар хилийн зурвасаа давж болохгүй ээ. Бид хувийн хэвшлээ дэмжилгүй яах вэ. Гэхдээ Сүхбаатарын талбайгаа өгөх хэмжээнд бид нар лоббид өртөж болохгүй юм. Энийг л яриад байгаа юм. Тэгэхлээр одоо ингээд тусгай хамгаалалтын энэ асуудлыг гаргаад ингээд явчихкъя. Энэ дээр бас янз бүрийн байдлаар ойлгож байгаа Их Хурлын гишүүд байгаа.  
Г.Занданшатар: Оюун-Эрдэнэ сайд нэмэлт 1 минут. 
Л.Оюун-Эрдэнэ: Янз бүрийн байдлаар бас ингээд нөгөө арбитр маргаан гээд ингээд ярьж байгаа Их Хурлын гишүүд бас байдаг юм. Гэхдээ энэ цаг үеийн маргаан яг энэ Монголын эзэнт гүрний байгалийг сүйтгэхийн хажууд юу ч биш юм. Тийм учраас бид нар энэ дээр нэгдсэн шийдвэр гаргаад, дахиж буцахгүй байх ёстой. Тэгээд энэ Уул уурхай, Ашигт малтмалын газрынхан та нар яг энэ Хэнтийн Гурван голын сав газрыг одоо ингээд орхичих хэрэгтэй дээ, ямар ч ашигтай байсан. Байгаль орчны яамныхан маань ч гэсэн тэгээд сая нөгөө ногоон цагдаатай болсон. Тэр нинжа болно гээд л худлаа яриад байгаа. Зүгээр ганцхан уулыг хамгаалж Монголын төр чадахгүй байна гэж байхгүй шүү дээ. Энэ мэтийгээ бодоод тэгээд энэ сэдвээ ингээд орхиод ингээд явах ёстой юм. Тэр шүүмжлээд байгаа хүмүүст хэлэхэд адаглаад орд ганцхан удаа очиж үзчихээд Хэнтийгээр нэг тойрчихоод олон юм яриарай гэдгийг хэлэхийг хүсэж байна. Баярлалаа.

Г.Занданшатар:  Хишгээгийн Нямбаатар гишүүн 
Х.Нямбаатар: Би гурван асуулт асуугаадахъя. Тусгай хамгаалалтад нэлээн олон газар бараг ес, арван газрыг авч байна. Одоо энэ авснаар ингээд нөгөө нинжа бусад хууль бус алт олборлогчдыг ашиглуулахгүй байх ийм бүтэц орон тоогоо бэлдсэн үү? Энэ тал дээр тооцоо судалгаатай байгаа юу гэдгийг Байгаль орчны яамнаас асуух гэсэн юм. Би сая Сүхбаатар аймаг, Хэнтий аймаг, Дорнод аймгаар яваад ирсэн л дээ. Тэгээд Сүхбаатар аймгийн Эрдэнэцагаан суманд нэг алтны тийм илэрц орд болчихсон юм шиг байгаа юм. Тэрийг хууль бусаар хүмүүс олборлоод, тэгээд орон нутгаас очиж цагдаагийн байгууллага хамгаалалтад авсан ийм сураг сонсогдсон. Зүгээр зарим хүмүүсийн ярьж байгаагаар хамгаалалтад гарч байгаа хүмүүстээ цагийн нь төдөн төгрөг гэж тохироод, нөгөө хууль бусаар алт олборлодог хүмүүс маань ингээд ордог гэдэг ийм яриаг ч гэсэн ярьсан.

Бид нар энд ингээд засаг, төр шийдвэрээ гаргаад байдаг, нөгөө талд ийм хууль бус үйлдэл үйл ажиллагаанууд яваад байх уу? Энэ дээр одоо яг бүр цогц ямар арга хэмжээ авах вэ? Ер нь бол бид нар аль бүсдээ хэдээс хэдэн жилийн хооронд одоо ашигт малтмалын лиценз олгох юм, алийг нь үүцэлж үлдэх юм, алийг нь бүр өв соёл, тэр байдлаар, унаган төрхөөр нь хадгалж үлдэх юм гэдэг ийм төлөвлөлтүүд бий юу?

Хоёрдугаарт, энэ авсан арван хамгаалалтын газар дотор Канадын хөрөнгө оруулалттай аж ахуйн нэгжийн ашиглалтын үйл ажиллагаа эрхэлдэг лиценз нь цуцлагдахаар болж байгаа гэдэг ийм гомдол Хууль зүйн байнгын хороон дээр ирсэн. Бид нар бас мэдээллийг нь судалж үзсэн. 2017 онд Монгол Улсын Засгийн газар Канадын Засгийн газрын хооронд гадаадын хөрөнгө оруулагчдын эрх ашгийг хамгаалах, учирсан хохирлыг нэн даруй төлөх гэдэг ийм үүргийг хүлээсэн. Өөрөөр хэлбэл нэгэнт Монгол Улсын төр, засгийн газар төр өөрийнхөө шийдвэрээр ийм лиценз олголт хийгдсэн бол хохирол нь, хохирлыг нь бид төлөх л ийм үүрэг хүлээх гээд байна л даа. Түрүүн Баасанхүү гишүүн бас асууж байсан. Энэ дээр бид нар гарах гарц, тойрох арга замууд юу байгаа юм бэ? Энийгээ бас та бүхэн нэг хариулж өгөөч. Би бол энд нийтлэг эрх ашгийн тухайд ярьж байна хамгаалалтад авахыг дэмжиж байна. Бид яаж татвар төлөгчдийн мөнгөөр энэ Хан ресурс шиг Монголын Засгийн газар хохирол төлөхгүй байх ямар боломжуудыг та бүхэн маань судалж оруулж ирсэн бэ? 
Сая Билэгт гишүүн ярьж байх шиг байна, ер нь одоо бид нар энэ уул уурхайгаа ер нь бүр больчихъё, эдийн засгаа солонгоруулъя, валютын нөөцөө өөр эх үүсвэрээс бүрдүүлье гэдэг л ийм зүйлийг ярьж байна. Тэгэхээр бидэнд энэ талаар одоо ер нь сая 2050 дээр бол ерөнхий нийтлэг зохицуулалтуудыг бид нар нийтлэг төсөөллүүдээ л 2050-иараа батлах гээд ингээд явж байгаа л даа. Зүгээр Билэгт гишүүний хэлж байгаа шиг малаараа жилийнхээ хэрэгцээний нөгөө шатахууныг бартердаад явдаг тийм эдийн засаг гэж бол байхгүй байх. Тэгэхээр өнөөдөр бид нарын хэрэглээ юу болчихлоо, бид нарын нийт одоо валютын нөөц юу билээ, цаашид бид нар ер нь валютын нөөцөө яаж бүрдүүлэх юм? Энэ тал дээр, энэ гурван асуултад нэг хариулт өгөөч.

Г.Занданшатар: Нямбаатар гишүүн үг хэлчихлээ тийм үү? Болорчулуун гишүүн асуултад хариулъя.

Х.Болорчулуун: Нямбаатар гишүүн тусгай хамгаалалтад ингээд есөн газар авч байна, энэнтэй холбоотой орон тоо, хамгаалалтын захиргааны зардлыг хангалттай юу, яаж байгаа вэ гэдгийг асууж байна. Мэдээж энэ тусгай хамгаалалтад авахтай зэрэг тэр хамгаалалтын захиргаа байгуулагдана. Энэтэй холбоотой төсвийг ирэх жилийн төсөв дээр суулгаж Байгаль орчны яам хамт өргөн барьж байгаа нь дамжиггүй. 
Тэр Канадын хөрөнгө оруулалттай Хэнтий аймгийн Гутайн даваа орчимд ингээд алтны үндсэн ордын хайгуул, ашиглалт хийх ийм компанийн талаар сая хэллээ. Үнэхээр тэр компанийн хувьд бол одоо би буруутгахаасаа илүү тухайн үед тэр лицензийг олгох олоход өгсөн, оролцсон тэр хүмүүс буруутай гэж хэлмээр байна. Яагаад гэвэл тэр зураг дээр байсан гол. Яахав, тэр Шургадгийн гол гэсэн нэртэй л дээ. Зарим жилд шургадаг байж магадгүй байхгүй, байхгүй гээд тэмдэглээд лицензийг олгочихсон. 
Ер нь сая Оюун-Эрдэнэ сайдын хэлдгээр энэ бол Гурван голын их эх газар юм. Гурван голын сав газар байгалийн үнэхээр үзэсгэлэн цогцолбор, экологийн ийм сайхан газар. Энийг яав ч ухаж болохгүй, хөндөж болохгүй ийм газар нутаг. Энэ бол хэдэн тонн алтаар солих ийм газар нутаг биш ээ. Үнэхээр энэ байгалийн үзэсгэлэнт газар аялал жуулчлал хөгжүүлэх, ялангуяа Хэнтий аймагт ийм томоохон төлөвлөгөө явж байгаа. Энэний нэг хэсэг нь энэ Гурван голын сав газар байгаа гэдгийг бас хэлье.

Г.Занданшатар: Гишүүд асуулт асууж, хариулт авч дууслаа.

Одоо зарчмын зөрүүтэй саналын томьёоллоор санал хураалт явуулна. Дөрвөн зарчмын зөрүүтэй саналын томьёоллыг Байнгын хорооноос дэмжиж ирүүлсэн байгаа.

Зарчмын зөрүүтэй саналын томьёоллоор санал хураалт явуулъя.

Зарим газар нутгийг улсын тусгай хамгаалалтад авах хилийн заагт өөрчлөлт оруулах тухай Улсын Их Хурлын тогтоолын төслийн талаарх зарчмын зөрүүтэй саналын томьёоллоор санал хураалт явуулна. Байнгын хороо дэмжсэн санал.

1.Тогтоолын төслийн 1.1 дэх заалтын “газрын” гэсний дараа, мөн тогтоолын төслийн 1 дүгээр хавсралтын нэрний “газрын” гэсний дараа “А” хэсгийн гэж тус тус нэмэх.

Санал гаргасан Улсын Их Хурлын гишүүн Л.Элдэв-Очир, Я.Санжмятав, Б.Саранчимэг /цаашид ажлын хэсэг гэнэ/ 
Санал хураалт явуулъя.

Дэмжсэн, дэмжээгүй гурван л үг хэлнэ. Гурван гишүүн байгаа юм байна. Гурван гишүүн үг хэлнэ. Танхим бүрээс нэг л гишүүн үг хэлнэ. Оюунхорол гишүүн.

Д.Оюунхорол: Зарим нутгийг тусгай хамгаалалтад авах тухай хуулийн төслийг дэмжиж байна. Харин цаг үеэ олоод, маш шуурхай оруулж ирсэн Байгаль орчин, аялал жуулчлалын яаманд бас талархал илэрхийлье. Үнэхээр Тогтвортой хөгжлийн үзэл баримтлалыг хангах, Монгол Улс усны нөөцөө хамгаалах, нөгөө талаас аялал жуулчлалын салбараа хөгжүүлэх гээд олон том зорилго тавьж, энэ тусгай хамгаалалтад газар нутгуудаа авч, тэлэх ёстой. Бид нар Тогтвортой хөгжлийн үзэл баримтлалаар 30 хувьд хүргэх ёстой. Хэнтий аймгийн асуудлын хувьд бол манай Оюун-Эрдэнэ сайд, Бат-Эрдэнэ гишүүн хоёр бол уйгагүй хөөцөлдсөн. Бид нар энэ тусгай хамгаалалтын Гутайн даваанд байгаа аж ахуйн нэгжүүдийн үйл ажиллагааг цуцалж үзсэн, хааж үзсэн, хориглож үзсэн. Үнэхээр энэ бол бүтдэггүй юм байна лээ.

Тийм учраас өнөөдөр улсын тусгай хамгаалалтад авч энэ газрыг одоо үнэхээр байгалийн түүхийн аялал жуулчлалын газар хэвээр нь хадгалж үзэх үзэх ийм зайлшгүй шаардлага гарсан гэж үзэж байгаа юм. Ер нь Монголын газар нутаг том юм, тэгэхдээ бид нар замбараагүй тараасан лицензүүдийн золиосонд Монголын ард түмэн, Монголын түүх, соёл, өв уламжлал арчигдаж үлдэх ёсгүй. Тийм учраас энэ шийдвэрийг бол гаргах ёстой. Нөхөн төлбөр гээд янз бүрийн асуудал ярьж байна. Гутайн даваан дээр дөрвөн лиценз байдаг. Ашиглалтын гурван лиценз, нэг хайгуулын лиценз байдаг. Та нар өөрсдөө, манай гишүүд газар нутаг дээр нь очоод үзэх юм бол Чингисийн төрсөн нутаг, тэр гоё байгаль, тэр гоё ой модыг, тэр газар нутгийг яаж нулимс гоожтол ухаж төнхөж, хүний нүд халтирмаар болгож байгааг хараад сэтгэл чинь сэртхийнэ ээ. Ингэж болохгүй ээ гэж хүн болгон бодно. Тийм учраас энийг одоо тусгай хамгаалалтад бол авч улс үнэхээр энийгээ одоо улс юм бол эзэн шиг байж, энэ газар нутаг, их дэлхийгээ хамгаалах ёстой гэж ингэж ойлгож байгаа юм.

Тэнд маш их хэмжээний ой сүйдэж байгаа, маш их хэмжээний газрын усны нөөц бас хомсдож байгаа. Ингээд бэлчээр нь газар нутаггүй болж байгаа малчдын амьдрал маш их хэмжээгээр доройтож байгаа. Бид нарыг уулзалт хийгээд явж байхад Хэнтийн ард түмэн бол энийг маш ихээр ярьж байсан юм. Тийм учраас биологийн төрөл зүйл нь бас маш их хэмжээгээр хорогдож байгаа. Өөрөөр хэлбэл, тэр хавийн байгаль бол үнэхээр сүйрэлд орж байна гэдгийг ард түмэн ярьдаг юм. Бид нар мэдээж уул уурхайг хориглох тухай бүхэлд нь ярих гээгүй ээ. Монгол Улс хариуцлагатай уул уурхайг эрхлэх ёстой. Эдийн засгийнхаа өнөөдрийн авч яваа ачааллыг дааж авч яваа энэ салбараа бид нар үгүйсгэхгүй. Гэхдээ бидэнд явуулах ёстой нэг хэсэг байна, явахгүй байх ёстой нэг хэсэг байна. Тийм учраас энийг энэ зарчмаар нь ийм арга хэмжээнүүдийг авч явуулах ёстой. 
Монгол Улс бол цаашдаа хүрэн эдийн засгаас ногоон эдийн засаг руу аялал жуулчлалыг хөгжүүлсэн ийм эдийн засагтай болох байх аа. Энэ байгалийн баялаг гэдэг юм чинь бол яваандаа шавхагдах байх, дуусах байх. Бид нар цаашдаа яаж амьдрах юм бэ, ирээдүй хойч үедээ бид юуг өвлүүлэн үлдээх вэ гэдэг асуудлаа бодож байгаа бол энэ тусгай хамгаалалтад авах газар нутгийнхаа хэмжээг өшөө нэмэгдүүлээд, залуу хойч үедээ үлдээх газар нутгийнхаа хэмжээг нэмэгдүүлэх ийм зайлшгүй шаардлагатай. Одоо байгааг нь бүгдийг нь цөлмөөд, идээд, гадна дотнынхонд өгөөд дуусгаж болохгүй ээ. Хэмжээ хязгаартай байх ёстой. Одоо аж ахуй эрхэлж байгаа энэ уул уурхайн компаниудыг хариуцлагатай байлгах, нөхөн сэргээлтээ хийлгэх үнэхээр олон шаардлагуудыг тавьдаг. Нөхөн сэргээлтийн хэмжээг яаж тооцох болох тухай нарийвчилсан шийдвэр тогтоол, хууль, дүрэм журам гараагүй. Тийм учраас энэ бол эрс эрсдэлтэй байдаг. 
Нөгөө талаас мөн бас гар аргаар алт олборлож байгаа аж ахуйн нэгжүүд хувь хүмүүс бол үнэхээр байгаль эх дэлхийг бас маш их хэмжээнд сүйрүүлж, нөхөн сэргээлтийн ажлыг хийхгүй хаяж байгаа. Энэ дээр тодорхой тийм дэвшилтэй хариуцлагатай тийм арга хэмжээнүүдийг бас авч чадахгүй байгаа. Тийм учраас эд нарыгаа бид нар багцаар нь ер нь шийдвэрлээд, улсын тусгай хамгаалалтад авах ёстой газар нутгийнхаа хэмжээг нэмэгдүүлж, одоогийн байгаа энэ Гутайн давааг бол үнэхээр тусгай хамгаалалтад авах. Энэ бол үнэхээр Чингис, өвөг дээдэс маань биднийг хэрвээ дээрээс хардаг бол энэ үнэхээр уйлж байгаа ийм газар нутаг байна лээ шүү. Тийм учраас энийг бол яаралтай тусгай хамгаалалтад нь авч түүхэн аялал жуулчлалын, байгалийн цогцолборт тийм төв болгох ажлыг эрчимтэй хийж энийг явуулах чиглэлээр бид нар бас тодорхой ажлуудыг эхлүүлж байсан.

Одоо бол манай Хэнтий аймгаас сонгогдсон гишүүд маань энэ асуудал дээрээ бол үнэхээр онцгой анхаарсан. Намайг сайд байх үед Оюун-Эрдэнэ сайд бол Хэнтийг байгалийн болон түүхэн аялал жуулчлалын төв болгох маш том төслийг бол хийж танилцуулж байсан. Энэ төсөл нь одоо Дэлхийн болон Азийн хөгжлийн банкны банк санхүүгийн байгууллагуудаар дэмжлэг авч бас энэ төсөл аятайхан хэрэгжээд явж байгаа гэж ойлгож байгаа. Цаашдаа энэ мэтчилэнгийн арга хэмжээг хийх. Манай Энх-Амгалан гишүүн Хөвсгөлийг тусгай хамгаалалтын үнэхээр зонныг нь нэмэгдүүлээд, аялал жуулчлал.

Г.Занданшатар:  Энэ чухал асуудлыг шуурхай явуулахын тулд яг холбогдох асуудлаа л асуу.

Одоо үг хэлэх хүмүүс, Тогтоолын төслийн 1.1 дэх заалтын “газрын” гэсний дараа, мөн тогтоолын төслийн 1 дүгээр хавсралтын нэрний “газрын” гэсний дараа “А” хэсгийн гэж тус тус нэмэх дээр л дэмжсэн дэмжээгүй санал хэллээ шүү дээ. Одоо энэ чинь ингээд зургаа, долоон хүн үг хэлэхээр явж байна. Одоо Сумъяабазар, Ж.Мөнхбат, Д.Тэрбишдагва, Пүрэвдорж гээд ингээд, яг саналтай л холбоотой үг хэлмээр байна.

Сумъяабазар сайд “Жанжин Д.Сүхбаатар” танхимаас.

Д.Сумъяабазар:  болж байна уу тэ за за гишүүддээ бас өдрийн мэнд хүргэе. Зарим газар нутгийг улсын тусгай хэрэгцээнд авах тухай гээд. Улсын тусгай хэрэгцээнд зарим газар нутгийг авах талаар бол одоо жишээ нь салбар хариуцаж байгаа сайдын хувьд энэ дээр нэг их эсэргүүцээд байх зүйл байхгүй ээ. Аливаа зүйлийг бид нар хар, цагааныг бас ялгаж ингэж ойлгох ёстой. Ер нь уул уурхай гэдэг одоо бүтэлгүй ч юм уу, бүх зүйл нь харлачихсан ийм дүүрчихсэн салбар бол биш ээ.

Уул уурхайн салбар өнөөдөр манай эдийн засгийг суурь түшиц багана нь болж байгаа ийм чухал салбар. Өнөөдөр нэг хэдэн тоо баримт хэлээдэхье. Ялангуяа түрүүн Болорчулуун Байнгын хорооны даргын ярьж байгаа шиг, тэр маш их тоо гэдэг бол угаасаа байхгүй, эсхүл хязгааргүй гэж байгаа. Аливаа юмыг тоотой баримттай ярих ёстой. Төрийн хяналтад байдаггүй юм шиг ярьж байгаа юм. Энэ бол төрийн хяналтад байгаа. Илтэд хууль бус бусаар олгосон гэж бас нэг ийм үг хэллэг гаргаж ирээд байгаа юм. Хууль бус олгосон тусгай зөвшөөрөл байхгүй. Харин олгогдсон тусгай зөвшөөрөл бол явцын дундаа хууль зөрчөөд ялангуяа тэр байгаль орчин нөхөн сэргээлт хийдэггүй, хариуцлагаа ухамсарладаггүй сум орон нутагтайгаа хамтарч ажилладаггүй, улсын төсөвт татаас мөнгөө төлдөггүй ийм зүйлүүд гаргахад, 2016 онд 241 тусгай зөвшөөрлийг цуцалсан, 2017 онд 237 тусгай зөвшөөрөл цуцалсан, 2018 онд 181 тусгай зөвшөөрөл цуцалсан, 2019 онд 189 тусгай зөвшөөрөл цуцалсан. Өнөөдөр 2020 он гараад эхний улирлын байдлаар 24 тусгай зөвшөөрөл цуцлаад явж байгаа. 
Ер нь улсын нийт газар нутгийн үйлдвэр 4.7 хувийг ашиглалтын 1673, хайгуулын 1098 тусгай зөвшөөрөл буюу нийт 2771 тусгай зөвшөөрөл л улсын хэрэгцээнд явж байгаа юм. Тэр газар нутгийг одоо жишээ нь бүхэлд нь очоод уул уурхай ингээд хамраад, ингээд бэлчээрийн даацыг үгүйсгээд, бусад байгаль экологийн тэнцвэр алдагдуулаад ингээд байгаа зүйл шиг одоо бас нийгэмд буруу зөрүү мэдээллийг битгий өгөөсэй. Сонгууль дөхөж байгааг ойлгож байна. Гэхдээ эдийн засгийн суурь одоо тулгуур багана болсон энэ уул уурхайн салбарыг бас бага оролдооч ээ. Энд чинь бас бүтээлч байдлаар ажиллаж байгаа, хариуцлагатай байдлаар ажиллаж байгаа, улсын төсвийг одоо бас дангаар нь бүрдүүлж байгаа их олон олон давуу байдал бий. 
Хоёрдугаарт гэвэл энэ хариуцлагагүй уул уурхай дээр ийм зохицуулалтгүй явж байгаа олон асуудлууд байгаа. Энэ бол алтны салбар, жоншны салбарт түгээмэл байгаа. Энийг би Их Хурал дээр бас маш олон удаа л бас хэлж байсан. Алтны тусгай зөвшөөрлийг цуцлахад өнөөдөр төрийн хууль хяналтын байгууллагууд, Мэргэжлийн хяналтын байгууллагууд, дунд тушаалын түшмэлүүд, дээрээс нь энэ хил гааль боомтын үйл ажиллагааг бид нар эрс сайжруулъя гэж мөн ч олон удаа бас хэлсэн. Зөвхөн уул уурхайн сайд өнөөдөр энэ дээр санаачлаад ганцаараа явах гэхлээр саяын хэлдэг ийм байгууллагуудын хоорондын уялдаа холбоо нэгдмэл цул байр суурин дээр ирж байж энэ уул уурхайн салбарын баялаг, улсын баялгийг бид нар 100 хувь ашиглах, иргэд олондоо энэ уул уурхайгаас олж байгаа эрдэс баялгийн баялгийг тэгш хүртээмжтэй байдлаар хүртээх ийм боломжууд бүрдэнэ.

Жишээ нь Салхитын мөнгөний орд дээр бид нар бол энэ асуудлыг бас шийдээд дээрээс нь төр мэдэлдээ аваад, иргэдийнхээ ялангуяа ахмадуудынхаа тэтгэврийг бид нар тэглэсэн. Энэ бол оновчтой бөгөөд зөв шийдвэр байсан гэж. Энийг дэлхийн банкны 2020 оны 4 сарын 17-ны одоо тайлан дээр бүр тусгаж өгсөн байгаа гэх мэтчилэн бид нар бас энэ зүйлүүдийг зөв талаас нь бас тайлбарлаж тоотой баримттай, дээрээс нь зөв байдлаар бас ойлгох ойлгуулахгүй бол нөхцөл байдал амаргүй тийшээ явж байгаа шүү. 
Би хэдэн тоо баримт бас хэлмээр байна. Ер нь энэ Ковид-19 гараад энэ уул уурхайн салбарын борлуулалтын орлого бол бас эрс багассан. Жишээ нь Таван толгойн нүүрсний борлуулалтын орлого.

Г.Занданшатар: Жамьянгийн Мөнхбат гишүүн “Жанжин Д.Сүхбаатарын танхимаас. Товч товч, 2 минутад.

Ж.Мөнхбат:  Энэ саналыг дэмжиж байгаа нэгдүгээрт. Хоёрдугаарт Зарим газар нутгийг улсын тусгай хамгаалалтад авах хилийн заагт өөрчлөлт оруулах тухай энэ асуудлыг Их Хурлаар хэлэлцэж байгаатай холбогдуулаад Архангай аймгийн Булган уулыг дархан цаазтай болгох энэ хүсэлтийг тойргоос сонгогдсон Улсын Их Хурлын гурван гишүүн Баатарбилэг сайд, Тэмүүлэн гишүүн бид гурав яриад удаж байна, хүсэлтээ тавиад. Байгаль орчны яам боломжтой гэж үзсэн, аймгийн иргэдийн Хурлын шийдвэр, сумын иргэдийн Хурлын шийдвэр гараад ирж байгаа. 
Тийм учраас одоо энэ хэлэлцэж байгаа асуудлыг Байнгын хороогоор хэлэлцэхэд нь энэ асуудлыг одоо зарчмын зөрүүтэй санал гаргаж хамтад нь хэлэлцээд дэмжих, ингээд хамтад нь батлаад өгөөч гэсэн ийм албан ёсны саналыг гаргаж байгаа юм. 
Г.Занданшатар: Саналыг хүлээж авлаа. Байнгын хороон дээр.

Ж.Мөнхбат: Дээрээс нь.

Г.Занданшатар: Хэлэлцэж байгаа асуудалтай холбоогүй юм байна.

Ж.Мөнхбат:  Үгүй ээ, Их Хурлын дарга аа, энэ чинь 5 минутынхаар л ярьчихъя л даа. Дээрээс нь энэ Монголын төрт улсууд нэг арваад төрт улс байгаа. Хүннү, Сяньби, Жужан, Нирун, Түрэг, Уйгар, Их Монгол Улс гээд. Энэ бүх улсын нийслэл Архангай аймгийн Орхон, Тамир, Хануй Хүнүй бэлчирт байгуулагдсан. Энийг одоо улсын тусгай хамгаалалтад авах энэ асуудлыг бас тойргоос сонгогдсон Их Хурлын.

Г.Занданшатар:  Энэ асуудлуудыг Байнгын хорооны эцсийн хэлэлцүүлэг дээр.
Ж.Мөнхбат: Их Хурлын гишүүний хувьд өргөн барьж байгаа гэдгийг. Мөн энэ Гутайн давааны энэ асуудлыг олон жил ярьсан. Бат-Эрдэнэ гишүүн, Оюун-Эрдэнэ гишүүн.

Г.Занданшатар: Одоо больё. Пүрэвдорж гишүүн 2 минутад багтааж, минут 30 секунд.

Б.Пүрэвдорж: Эх орны газар шороо болгон л үнэтэй л дээ. Тэгэхээр ер нь бол Хан ресурсын газар ч гэсэн Монголын маань бас сайхан баялгуудын нэг. Энэ дээр бол дэлхийн арбитрын шүүх дээр одоо ялагдаад бид нар өчнөөн олон арван сая долларыг улсын төсвөөсөө төлсөн. Өнөөдөр ингээд Нямбаатар гишүүн ч ярьж байна, Сумъяабазар гишүүн ч ярьж байна. Тэгэхээр энэ дээр тодорхой хэмжээгээр энэ Арбитрын шүүх дээр бас очлоо гэхэд хэдэн төгрөгийн хэдэн долларын төлбөрт унах вэ гэдэг асуудал дээр ерөөсөө тодорхой хариулт өгөхгүй байна. 
Тийм учраас миний санал тодорхой хэмжээгээр ажлын хэсэг байгуулъя, дээрээс нь Хууль зүйн байнгын хороогоор бас тодорхой хэмжээний хуулийн дүгнэлт гаргуулъя гэсэн ийм саналтай байна. Энийг бас хэлэлцүүлгийн явцад Их Хурлын дарга чиглэл өгнө үү гэж хүсэж байна.

Г.Занданшатар: Даваасүрэн гишүүн “Эзэн Чингис хаан” танхимаас 2 минутад багтаж.

Ц.Даваасүрэн: Баярлалаа. Би яг энэ санал хураалтыг дэмжиж байна. Ер нь бол энэ яригдаж байгаа асуудлуудыг хараад байхад бид нар нэг юман дээрээ анхаарах ёстой юм. Одоо ингээд уг нь энэ уул уурхай энэ байгаль газар дэлхийнхээ асуудлыг бид бүрэн эрхийнхээ хугацаанд л анхаарал тавьж байх ёстой. Төгсгөл рүү биш, сонгууль дөхөөд ирэхээр биш. Сонгууль дөхөөд ирэхээр ингээд улс орондоо, байгалийн баялагтаа, газар нутагтаа хайртай болцгоогоод байх тийм шаардлага байхгүй л дээ. Тэгж л олон түмэн биднийг харж байгаа шүү дээ.

Тийм учраас ер нь энэ газар нутгийн асуудал дээр би нэг зүйлийг хэлье гэж бодож байгаа юм. Одоо ингээд шүүх дээр очвол яах юм гээд л айлгаад л. Тэр шүүхэд 50, 60 сая доллар төлнө биз. Энэ уул усыг чинь хэдэн тэрбум доллар байгаад буцааж сэргээж чадахгүй шүү дээ. Тэгээд энэ валютын нөөц яах юм гээд байна. Тэгвэл тэр муу гэрээнүүдээ сайжруул л даа. Тамсагийн ордын 20-хон хувь манайд үлдэж байна, Оюутолгой 8 хувь үлдэж байна. Тэрийгээ 50, 60 болго л доо. Тэгээд валютын нөөц чинь олдох л байлгүй дээ. Ер нь энэ бүгдийг нь ашиглахдаа биш, оновчтой зөв, үр ашигтай ашиглахад л асуудал байна гэж би хараад байна шүү дээ. Тэр чиглэлээр энэ хэлэлцүүлгийнхээ явцад бас жоохон бид нар анхаарах ёстой байж магадгүй. Энэ тусгай хэрэгцээнд, дархан цаазтай болох энэ тэр гэсэн энэ зүйлүүдээ бид нар ер нь авах хэрэгтэй. Тэгж байж энэ байгаль эхийгээ авч үлдэхгүй бол бүгдийг нь ашиглана гэж юм байж болохгүй, валютын нөөц нэрийн доор.

Г.Занданшатар: Тэрбишдагва гишүүн, 2 минут. Яг хэлцэж байгаа асуудалтай холбогдуулахгүй бол.

Д.Тэрбишдагва:  Энэ оруулж ирж байгаа саналыг дэмжиж байгаа юм. Би түрүүн нэг асуулт асууж, үг хэлэх гээд кноп дараад ч байсан. Тэгээд утсаар хэлээд авчихлаа л даа. Тэгэхээр энэ асуудал их чухал. Тусгай хамгаалалттай газар нутгийг авах ажлыг олон жил ярьж, энийг оруулж ирээд, энэ ажлын Их Хурлын төгсгөлд ч биш, одоо ялангуяа энэ Болорчулуун гишүүн, саяын Даваасүрэн гишүүн, Бат-Эрдэнэ гишүүн бид хэд өнгөрсөн жилүүдээс авхуулаад энийг хамгаалалтад авах гэж их тэмцэж явсан. Тэгээд бас бусад байгаль хамгааллын чиглэлийн хөдөлгөөнүүд оролцсоны үндсэн дээр Ноён уулыг ингэж тусгай хамгаалалтад авч, газрыг ингэж баталгаажуулж байгаа нь нэг маш сайн хэрэг ээ. Ноён уул өөрөө Ноён уул гэдэг нэртэй энэ уул бол 1924 онд Козлов гэдэг хүн анх малтаж Хүннү. 
Г.Занданшатар: Ноён уул дараагийн асуудал. 
Одоо санал хураалтаа явуулъя. Гишүүд үг хэлж дууслаа, дэмжсэн,  дэмжээгүй.

1.Тогтоолын 1.1 дэх заалтын “газрын” гэсний дараа, мөн тогтоолын төслийн 1 дүгээр хавсралтын нэрний “газрын” гэсний дараа “А” хэсгийн гэж тус тус нэмэх ийм санал байгаа. Энийг л дэмжсэн дэмжээгүй үг хэлэх ёстой дэгтэй шүү. Дараагийн санал хураалтууд дээр үгийг яг энэ хүрээнд л өгнө.

Дэмжиж байгааг гишүүд гараа өргөе. “Их хуралдай” танхим Тогтохсүрэн гишүүн.

Д.Тогтохсүрэн: Санал хураалтад 13 гишүүн оролцож 9 гишүүн дэмсэн байна. 
Г.Занданшатар: Тэмүүлэн гишүүн “Эзэн Чингис хаан” танхим.

Г.Тэмүүлэн: Санал хураалтад 9 гишүүн оролцож, 6 гишүүн дэмжлээ. 
Г.Занданшатар: Баттөмөр гишүүн “Жанжин Д.Сүхбаатар” танхим.

Б.Баттөмөр: “Жанжин Д.Сүхбаатар” танхим санал хураалтад 16 гишүүн оролцож, 10 нь дэмжлээ.

 Г.Занданшатар: Оюундарь гишүүн “Үндсэн хууль” танхим.

Н.Оюундарь: “Үндсэн хууль” танхим 7-гоос 7 гишүүн дэмжиж байна.

Г.Занданшатар: Магваны Билэгт гишүүн “Их засаг” танхим.

М.Билэгт: 6 гишүүнээс 6 гишүүн дэмжиж байна. 
Г.Занданшатар: Энэ санал 51 гишүүн оролцож, 38 гишүүн дэмжиж, 74.5 хувийн саналаар энэ санал дэмжигдлээ.

2.Тогтоолын төслийн нэгийн хоёр дахь заалтыг “Ногоонуур” гэсний дараа “Алтан цөгц” гэж нэмэх. Санал гаргасан ажлын хэсэг
Санал хураалт явуулъя.

Тогтохсүрэн гишүүн
Д.Тогтохсүрэн:  13 гишүүн санал хураалтад оролцож, 9 гишүүн дэмжсэн байна.

Г.Занданшатар: Тэмүүлэн гишүүн “Эзэн Чингис хаан” танхим 
Г.Тэмүүлэн: Санал хураалтад 9 гишүүн оролцож, 6 гишүүн дэмжлээ. 
Г.Занданшатар: Баттөмөр гишүүн “Жанжин Д.Сүхбаатар” танхим

Б.Баттөмөр: Санал хураалтад 16 гишүүн оролцож, 9 нь дэмжлээ.

Г.Занданшатар: Оюундарь гишүүн “Үндсэн хууль” танхим

Н.Оюундарь: “Үндсэн хууль” танхим 7 гишүүн оролцож, 7 гишүүн дэмжиж байна.

Г.Занданшатар: “Их засаг” танхимаас Магваны Билэгт гишүүн

М.Билэгт: 6 гишүүн саналд оролцож, 6 гишүүн дэмжиж байна.

Г.Занданшатар: Санал хураалтад 51 гишүүн оролцож, 37 гишүүн дэмжиж 72.5 хувийн саналаар энэ санал дэмжигдлээ.

3.Тогтоолын төслийн 2 дугаар зүйлийн “3090.16 га газрын” гэснийг “3108.92 га газрыг” гэж өөрчлөх.

Санал гаргасан ажлын хэсэг 
Санал хураалт явна. 
Тогтохсүрэн гишүүн
Д.Тогтохсүрэн: 13 гишүүн санал хураалтад оролцож,9 гишүүн дэмжсэн байна. 
Г.Занданшатар: Тэмүүлэн гишүүн 
Г.Тэмүүлэн: Санал хураалтад 10 гишүүн оролцож, 7 гишүүн дэмжсэн байна.

Г.Занданшатар: Баттөмөр гишүүн

Б.Баттөмөр: 16 гишүүн оролцож, 10 нь дэмжсэн юм байна.

Г.Занданшатар: Оюундарь гишүүн 
Н.Оюундарь: 7 гишүүн оролцож, 7 гишүүн дэмжиж байна. 
Г.Занданшатар: Билэгт гишүүн

М.Билэгт: 6 гишүүн оролцож, зургаан гишүүн дэмжиж байна. 
Г.Занданшатар: Санал хураалтад 51 гишүүн оролцож, 39 гишүүн дэмжлээ. Энэ санал дэмжигдлээ. 75 хувиар энэ санал дэмжигдсэн байна.

4.Тогтоолын төслийн 5 дахь заалтын “”Хилийн зааг тогтоох тухай” Монгол Улсын Засгийн газрын 2000 оны 5 дугаар сарын 31-ний өдрийн 74 дүгээр тогтоолыг тус тус” гэснийг хасах 
Санал гаргасан ажлын хэсэг 
Санал хураалт явуулъя
Тогтохсүрэн гишүүн “Их хуралдай” танхим 
Д.Тогтохсүрэн: 13 гишүүн санал хураалтад оролцож, 9 гишүүн дэмжсэн байна. 
Г.Занданшатар: “Эзэн Чингис хаан” танхимд Тэмүүлэн гишүүн. 
Г.Тэмүүлэн: Санал хураалтад 10 оролцож, 7 гишүүн дэмжлээ.

Г.Занданшатар: Баттөмөр гишүүн. 
Б.Баттөмөр: Санал хураалтад 16 гишүүн оролцож, 11 нь дэмжлээ. 
Г.Занданшатар: “Үндсэн хууль” танхим 
Н.Оюундарь: “Үндсэн хууль” танхим санал хураалтад 7 гишүүн оролцож, 7- дэмжиж байна.

Г.Занданшатар: “Их засаг” танхим Билэгт гишүүн.

М.Билэгт: Санал хураалтад 6 гишүүн оролцож, гишүүн дэмжиж байна.

Г.Занданшатар: Санал хураалтад 51 гишүүн оролцож, 43 гишүүн дэмжлээ. 76.7 хувийн саналаар энэ санал дэмжигдлээ.

Байнгын хорооноос гаргасан зарчмын зөрүүтэй саналын томьёоллоор санал хураалт явуулж дууслаа.

Зарим газар нутгийг улсын тусгай хамгаалалтад авах хилийн заагт өөрчлөлт оруулах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлж байна.

Дараагийн асуудалд орно.
Хоёр.Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг хэлэлцэх эсэх асуудлыг хэлэлцэнэ. 
Хууль санаачлагчийн илтгэлийг Байгаль орчин, аялал жуулчлалын сайд Намсрайн Цэрэнбат танилцуулна. Намсрайн Цэрэнбат сайдыг индэрт урьж байна. 
Н.Цэрэнбат: Улсын Их Хурлын дарга, эрхэм гишүүд ээ,

“Монгол Улсын тогтвортой хөгжлийн үзэл баримтлал 2030”, “Ногоон хөгжлийн бодлого”, “Тусгай хамгаалалттай газар нутгийн үндэсний хөтөлбөр” “Улс үндэсний хөтөлбөр”, “Уур амьсгалын өөрчлөлтийн үндэсний хөтөлбөр”, “Монгол Улсын Засгийн газрын 2016-2020 оны үйл ажиллагааны хөтөлбөр” зэрэг бодлогын бичиг баримтуудад байгалийн унаган төрхийг хадгалах, экологийн тэнцлийг хангах, байгалийн баялгийг арвижуулах, байгаль, түүх, соёлын өвийг хамгаалах зорилгоор Ноён уул орчмын газрыг өргөтгөх, ангилал ахиулахаар Зарим газар нутгийг улсын тусгай хамгаалалтад авах тухай Монгол Улсын Их Хурлын тогтоолын төслийг боловсруулан танилцуулж байна.

Энэхүү тогтоолын төсөлд байгалийн бүс, бүслүүрийн онцлог хэв шинж, унаган төрх, байгалийн өвөрмөц тогтоц, түүх, соёлын болон экологийн хувьд онцгой ач холбогдол бүхий Сэлэнгэ аймгийн Мандал сумын нутагт орших Ноён уул орчмын байгалийн нөөц газар болон Төв аймгийн Борнуур, Батсүмбэр сумын нутагт орших Ноён уул орчмын дурсгалт газрыг өргөтгөн ангилал ахиулж, дархан цаазат газрын ангиллаар улсын тусгай хамгаалалтад авахаар тусгасан. Ноён уул орчмын газрыг Сэлэнгэ аймгийн иргэдийн Төлөөлөгчдийн Хурлын 1995 оны 6 дугаар сарын 29-ний өдрийн 16 дугаар тогтоолоор 21670 га талбайгаар орон нутгийн тусгай хамгаалалтад авсан байдаг бөгөөд 1995-2002 оны хооронд орон нутгийн тусгай хамгаалалттай газартай давхцуулан арван хоёр тусгай зөвшөөрлийг хууль зөрчсөн олгочихсон гэж үзэж байна.

Мөн Ноён уул орчмын газрыг улсын тусгай хамгаалалтад авах үндэслэлийг 2005 онд шинжлэх ухааны академийн Газар зүй, геоэкологийн хүрээлэнгийн доктор Оюунгэрэл, Рэнчинмядаг нар Ноён уул орчмын байгалийн нөөц газрыг 3498 га, дурсгалт газрыг 405.1 га талбайгаар тогтоосон. Ноён уул орчмын газрыг өргөтгөж улсын тусгай хамгаалалттай газрын сүлжээнд хамруулснаар байгалийн өвөрмөц тогтоц, Монголчуудын түүх соёлын дурсгалууд болон ойн сан бүхий газрын 0.11 хувь хамгаалагдаж, улсын тусгай хамгаалалттай газар нутгийн талбайн хэмжээ 10.4 мянган га-гаар нэмэгдэх юм. Дархан цаазат газрын хамгааллын менежментийг шинээр хамгаалалтын захиргаа байгуулж шаардагдах хөрөнгийг жил бүр батлагдсан төсвийн хүрээнд зохион байгуулах юм. 
Тогтоолын төслийг Монгол Улсын Үндсэн хууль болон бусад хуульд нийцүүлэн боловсрууллаа. Зарим газар нутгийг улсын тусгай хамгаалалтад авах тухай тогтоолын төслийг дэмжиж өгөхийг та бүхнээс хүсэж байна. Анхаарал тавьсанд баярлалаа.

Г.Занданшатар: Төслийн талаарх Байгаль орчин, хүнс, хөдөө аж ахуйн байнгын хорооны санал дүгнэлтийг Улсын Их Хурлын гишүүн, Байгаль орчин, хүнс, хөдөө аж ахуйн байнгын хорооны дарга Хаянгаагийн Болорчулуун танилцуулна. Болорчулуун гишүүнийг индэрт урьж байна.

Х.Болорчулуун: Улсын Их Хурлын дарга, эрхэм гишүүд ээ,

Монгол Улсын Засгийн газраас 2020 оны 4 дүгээр сарын 28-ны өдөр Улсын Их Хуралд өргөн мэдүүлсэн Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийн хэлэлцэх эсэх асуудлыг Байгаль орчин хүнс, хөдөө аж ахуйн байнгын хороо 2020 оны 4 сарын 21-ний өдрийн хуралдаанаар хэлэлцлээ. 
Тогтоолын төсөлд байгалийн унаган төрх, экологийн тэнцвэрт байдлыг хадгалах, байгалийн нөөцийг нөхөн сэргээх, хамгаалах ногоон хөгжлийн түшиц газрыг бий болгоход экологийн эрх ашгийг тэргүүн зэрэгт тавьсан менежмент бүхий тогтолцоог бэхжүүлэн хамгаалах, түүндээ зохицсон уламжлал аж ахуйгаа хүн төрөлхтний соёл иргэншлийн нийтлэг ололтоор баяжуулан хөгжүүлэх, түүх, дурсгалын үнэт зүйлсийг хойч үедээ өвлүүлэн үлдээх, байгалийн өвөрмөц тогтоц, экологийн хувьд онцгой ач холбогдлыг нь харгалзан Сэлэнгэ аймгийн Мандал сумын нутагт орших Ноён уул орчмын байгалийн нөөц газар болон Төв аймгийн Борнуур, Батсүмбэр сумын нутагт орших Ноён уул орчмын дурсгалт газрыг өргөтгөн ангилал ахиулж, дархан цаазат газрын ангиллаар улсын тусгай хамгаалалтад давхарт тусгажээ.

Байнгын хорооны хуралдаанаар тогтоолын төслийг хэлэлцэх эсэх асуудлыг хэлэлцэх үед Улсын Их Хурлын гишүүн Д.Тэрбишдагва, А.Сүхбат, Б.Бат-Эрдэнэ, Х.Болорчулуун нар хууль санаачлагчаас асуулт асууж, хариулт авлаа. Улсын Их Хурлын гишүүн Оюундарь Ноён уул орчмын газар нутгийг улсын тусгай хамгаалалтад авч ангилал дээшлүүлэх асуудлыг дэмжиж байна, байгаль орчноо хамгаалах тал дээр орон нутгийн иргэд, төрийн болон төрийн бус байгууллагууд хамтарч ажиллах, дэлхийн хэмжээний жишиг улсын тусгай хамгаалалттай газар болгох ажлыг өрнүүлэх, Улсын Их Хурлын гишүүн Тэрбишдагва байгаль орчин түүх, соёлын дурсгалт зүйлээ хамгаалах асуудлыг онцгой анхаарч, нэн яаралтай улсын тусгай хамгаалалтад авах шаардлагатай, уг тогтоолын төслийг анхны хэлэлцүүлгээр нь батлах, Улсын Их Хурлын гишүүн А.Сүхбат Монгол Улсад химийн хортой нэгдэл болох хүнцэл аль бүс нутагт байгаа талаар судалгаа хийж хүнцлийн хэмжээг олж тогтоох, Улсын Их Хурлын гишүүн Болорчулуун Ноён уулын хамгаалалтын ангилал дээшлүүлж, улсын тусгай хамгаалалтад авахаар Монгол Улсын Засгийн газраас Их Хуралд өргөн мэдүүлсэн, байгаль орчны төлөө санаа тавьж тэмцэж явсан хүмүүсийн үйл хэрэг биеллээ олж байна гэсэн саналыг тус тус хэлсэн болно.

Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэхийг Байнгын хорооны хуралдаанд оролцсон гишүүд санал нэгтэйгээр 100 хувь дэмжсэн болно.

Улсын Их Хурлын эрхэм гишүүд ээ,

Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийн хэлэлцэх эсэх талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Г.Занданшатар: Одоо хэлэлцэх хэсгийн асуудал хэлэлцэж байгаа.  Байнгын хорооны танилцуулга, төсөл санаачлагчийн илтгэлтэй холбогдуулан асуулт асуух гишүүд байна уу? Нэрээ бүртгүүлнэ үү. Бадмаанямбуугийн Бат-Эрдэнэ гишүүн асуулт асууна.

Б.Бат-Эрдэнэ: Баярлалаа. Энэ асуудлыг дэмжиж байгаа. Өмнө нь хэлэлцээд хэлэлцэх хэсгийг нь Байнгын хороо, эцсийн хэлэлцүүлэг хийлгэхээр шилжүүлсэн Зарим газар нутгийг тусгай хамгаалалтад авах, энэ Хэнтий аймгийн Гутайн даваа, Ононгийн эхийн асуудал байгаа. Энийг яаралтай шийдэж оруулж ирсэн Засгийн газар, манай Улсын Их Хурлын Байгаль орчин, хүнс, хөдөө аж ахуйн байнгын хороо, түүнээс байгуулагдсан ажлын хэсгийг ахалж ажилласан Элдэв-очир гишүүн, бүх хүмүүст одоо талархаж байна. Энэ амаргүй олон жилийн хичээл зүтгэл тэмцлийн үр дүнд энэ ажил бол ингэж бүтэж байгаа юм. 
Одоо яригдаж байгаа энэ Ноён уултай холбоотой асуудал ч мөн ялгаа байхгүй, 2012-2016 оны Улсын Их Хурлын бүрэн эрхийн хугацаанд их будилуулсан ийм одоо газар байгаа юм. Тэнд чинь Гацууртын ордыг ашиглах гээд байдаг. Тэгээд энэ ордыг одоо ашиглая гээд тэр Сентерар гоулд компани, бид Бороо гоулдын ашигласан үйлдвэрийн бааз байна, хөрөнгө санхүүгээ бид бэлдчихсэн. Бид энэ стратегийн ач холбогдол бүхий газарт л ашигт малтмалын энэ ордод л авчих юм бол бид энэ ордыг ашиглая, Монголын тал хэчнээн төгрөг, хувь эзэмших нь бол эзэмшье гэсэн хувийг нь эзэмшүүлье гэж ингэж одоо оруулж ирж байсан.

Тэгээд тэр тухайн үеийн Засгийн газар руу шилжүүлээд, нэг сарын дараа орж ирэхдээ бол Монголын төр дааж давахааргүй хэмжээний мөнгө нэхээд тэд тэгээд ийм мөнгийг төлж чадахгүй учраас энэ Сентерар гоулд компанид нь шилжүүлээд ашиглуулъя гэдэг ийм шийдвэр гаргаж байсан. Би түүх яриад байна л даа. Тэгээд энэ Ноён уултай холбоотой асуудлаар өлсгөлөн зарлачихсан, тэрийг нь хайхардаг хүн байхгүй, Цэрэннэдмид гуай ч одоо 70 хүртсэн ийм эмэгтэй тэнд өлсгөлөн зарлаад ингээд сууж байсан. Бид очиж уулзаад тэгээд би Их Хурлын танхимд орж ирээд, Зандаахүүгийн Энхболд Их Хурлын дарга байсан. Тэр үед нь “та бүхэн минь энэ асуудлыг авч үзээч ээ” гэдэг асуудлыг бид тавьж байсан. Энэ бол нэлээн олон жилийн энэ тэмцлийн үр дүнд өнөөдөр энэ асуудлыг шийдвэрлэхээр орж ирж байгаа юм. 
Тэгээд би асуух гэж байгаа юм нь бол тэр 2012-2016 оны Сайханбилэгийн Засгийн газрын үед энэ Ноён уултай холбоотой асуудлыг мөн тусгай хамгаалалтад авахдаа тэр яг орд газартай холбоотой юмыг нь гаргаж ашиглах бололцоог нь гаргаад, тэрнээс өөр бусад хүрээнд нь тусгай хамгаалалтад авахаар оруулаад ирсэн юм байгаа юм. Тэгэхээр энэ хэмжээ дамжааг нь яг бүрэн хэмжээгээр одоо оруулж чадсан уу, үгүй юу гэдэг нэг ийм зүйл байгаа юм. Энэ чинь их зовлонтой шүү. 2012-2016 онд бол би тэр барьж байсан нөхдүүдийг тэр болсон явдлыг одоо бодитойгоор хэлэхээс өөр үг байхгүй. Ямар нэгэн улс төржөөд байгаа зүйл байхгүй. 
Тэр нөхдүүд маань юу хийж байсан бэ гэхээр зэрэг энэ урт нэртэй гэдэг нэрлэгддэг хуулийн дагаж мөрдөх журмыг нь хүчингүй болгоод, тэгээд нөхөн сэргээлт хийх бололцоог олгож байгаа гээд өчнөөн олон компаниудыг энэ онцгой бүс нутаг руугаа оруулчихсан шүү. Тэрэн дотор одоо тэр Гутайн давааны шороон алтны хэд хэдэн ордууд, наана нь Сайханы голын орд бий. Түүнчлэн Сайханбилэг Ерөнхий сайд бол яг Гутайн даваанд зориулаад ойн сангийн доод талаар усан сангийнх нь дээд талаар энэ алтыг нь авч болно, тэр үндсэн ордын алтыг авч болно гэж ийм шийдвэр тогтоолыг хүртэл гаргаж байсан юм шүү. Тэгээд ийм зүйлийг бол би түрүүн үг авч хэлээгүй учраас би энэ зүйлийг тодруулж хэлээд, энэ Ноён уултай холбоотой асуудлыг бол яаралтай тусгай хамгаалалтдаа иж бүрнээр нь авах хэрэгтэй. Эргэж харахаар.

Л.Энх-Амгалан: Бат-Эрдэнэ гишүүний асуултад Цэрэнбат сайд хариулах уу?
Н.Цэрэнбат: Бат-Эрдэнэ гишүүний асуултад хариулъя. Тантай санал нэг байгаа. Монгол төрийг хүчгүй болгодог бидний сая нэмэлт, өөрчлөлтөөр баталсан, өмнө нь 1992 онд баталсан Үндсэн хуулийн 6.1, 6.2 дугаар зүйл заалтыг аль ч Засгийн газар, аль ч хууль шатны байгууллагууд хэрэгжүүлээгүй ээ. Ийм учраас зовлон бидэнд өвлөгдөж ирж байгаа юм. Тэгээд энийг нь зогсоогоод тэнцээд, хууль бусаар лиценз авсан, хууль бусаар бие биедээ наймаалчихсан юм нь ил гарчих гээд байгаа учраас энд оролцож байгаа хүмүүсийг одоо хэвлэлээр муулж нүддэг ажил эхэлж байна.

Өнөөдөр хоёр хууль бус томоохон, гадна гээд байгаа хөрөнгө оруулагчтай холбоотой асуудал хийнгүүт тэгээд л намайг болон яамыг муулаад л сайтуудаар эхэлсэн байна. Тэгээд хариулт хэлэхэд цаг хугацаа шинэ үедээ байгаа. Цаг хугацаа шударга ёсны талд байгаа, одоо та нар болно оо. 20 жил хангалттай хулгайллаа авлаа, одоо зогсоо гэж хэлье нэгд. Яагаад вэ гэвэл 6.2-т Монгол Улсын иргэдэд өмчлүүлснээс бусад газар, түүнчлэн газрын хэвлий, түүний баялаг ой, усны нөөц, ан амьтан төрийн өмч гэж төр үндсэндээ эзэн болно гэдгийг бас давхар хэлье.

Энэ алдаан дунд дандаа төрийн дунд шатны болон нутаг дэвсгэрийн хүмүүсийг ямар нэг байдлаар хууль бус шийдвэр гаргуулж ирж байжээ. Энэ дээрээ бид бат итгэлтэй болох хэрэгтэй. Одоо нөгөө буруу замаар будаа тээвэл буцахдаа шороо тээж эхэлсэн учраас энэ юмаа бүгдээрээ зогсоо. Яагаад вэ гэвэл 1995 онд аймгийн иргэдийн Төлөөлөгчийн Хурлаар энэ бүх газар нутгийг тусгай хамгаалалтад авсан байгаа. Энийг авсан энэ үндсэн шийдвэр нь тухайн үеийн 1997 оны Ашигт малтмалын тухай хуульд заасан “бусад газар хайгуулын лиценз авахад тавигдах шаардлага” гэсэн хэсэгт “нөөцөд авсан болон улсын тусгай хэрэгцээний газартай ямар нэг байдлаар давхцаагүй байх” гэдэг заалтыг зөрчсөн. Тийм учраас 1995 оны 6 сарын 29-ний өдөр Сэлэнгэ аймгийн иргэдийн Төлөөлөгчдийн Хурлын энэ 16 гэсэн тоот тогтоолыг гаргаж өгсөн энэ хурал иргэдийн хурлын Төлөөлөгчид болон дарга Сонинбаярт нь одоо Монгол төрийн өмнөөс Засгийн газрын өмнөөс баярлалаа гэдгийг хэлье. Та нар энэ зөв зүйтэй шийдвэр гаргажээ, харин энэ шийдвэрийг чинь холбогдох албан тушаалтнууд нүдэн балай, чихэн дүлий явсаар байж Монголын экологи, түүх, соёл, байгаль орчинд хор нөлөө учруулжээ. Тэгээд дандаа гаднын хөрөнгө оруулалт арбитрын шүүхээр айлгахаа боль оо. 
Монгол Улсын Үндсэн хуульд Их Хурлын гишүүн ард түмний элч бөгөөд нийт иргэн улсын эрх ашиг сонирхлыг эрхэмлэн баримтална гэж заалт байгаа. Тийм учраас би сая энэ тогтоолын төслийг оруулж ирж танилцуулгад хэлсэн байгаа. Энэ бол Үндсэн хууль болон Монгол Улсын бусад хуульд нийцүүлэн боловсруулагдсан тогтоолын төсөл. Ийм учраас энэ дээр бид бурууд хатуу байх цаг болсон. Яагаад хууль зөрчиж олгогдсон байхад олгогдсон процессыг биш, оруулсан хөрөнгө оруулалт яриад байгаа юм бэ? Ирээдүйд бид нар хэдий хэмжээний хөрөнгө зарж цэвэр устай, ногоон ойтой байх юм бэ? Сая Бат-Эрдэнэ гишүүний хэлж байгаа үнэн шүү дээ. Тусгайлан компаниудад зориулж Засгийн газрын тогтоол болон Ашигт малтмалын тухай хуульд өөрчлөлт оруулж ирсэн. Одоо болно оо. Тэгээд баяжсангүй, хөгжсөнгүй, уур бухимдал, хорсол бий боллоо.

Одоо энийгээ бүгд зогсоогоод нэг тайвнаар энэ “Ковид”-ийн үеэр бүх юм зогсож байгаа шиг буруугаа хараад, засаад урагшаа явъя гэж хэлье. Тэгээд таны хэлж байгаа энэ хуулийг мөрдөж ажиллуулахын төлөө Байгаль орчин, аялал жуулчлалын яам хатуу ажиллаж байгаа, чанд ажиллаж байгаа гэдгийг хэлье.

Л.Энх-Амгалан: Одоо “Жанжин Сүхбаатар” танхимаас Баттөмөр гишүүн.

Б.Баттөмөр: Өнөөдөр энэ тусгай хамгаалалтад авах маш чухал асуудлууд яриад байна л даа. Энэ Ноён уулыг тусгай хамгаалалтад авч байгаа бол үнэхээр цаг үеэ олсон, маш чухал арга хэмжээ. Үнэхээр гайхамшигтай юм. Монголын бүхэл бүтэн олон үеийн түүх энд байгаа. Ер нь бол энэ байгаль орчны асуудал ингээд ярихаар уул уурхайн асуудал яг дагалдаж гарч ирж байгаа юм. Манай эдийн засагт энэ уул уурхайн үзүүлж байгаа нөлөө, хэмжээ их өндөр байгаа л даа. Гэхдээ бас нэг нааштай үзүүлэлт бол юу вэ гэхээр Монгол Улсын эдийн засагт уул уурхайн эзлэх хувь хэмжээ бол буурч байгаа. Тэгээд цаашдаа энэ эдийн засаг дахь уул уурхайн өсөлтийн эх үүсвэрийг эдийн засгийн бусад салбар луу бий болгох ийм загвар, ийм сорилт одоо бидний өмнө тулгарч байгаа юм л даа. Тэгэхээр энийг бид үзэх ёстой юм.

Сая Сумъяабазар сайдын хэлснээр бол нэг үе бол одоо би мэдэхийн 7000 орчим лиценз ашиглалтын болон хайгуулын лиценз байсан. Өнөөдөр 2500 орчим болж байгаа юм байна л даа. Тэгээд энэ одоо бас бараг гурав дахин буурсан байна. Газар нутгийн 4.7 хувийг хамарч байгаа юм байна. Тэгэхдээ энэ дотор юу гэхээр байгаль орчинд үнэхээр их халтай ийм лицензүүд их олон байгаа. Сая манай гишүүд ярьж байна. Энийг бүгдийг нь цэгцэлж янзлах шаардлагатай гэж ингэж үзэж байгаа юм.

Монгол Улс их хэмжээний баялаг гадагшаа экспортод түүхийгээр нь гаргадаг. Гаргаж байгаа тэр их хэмжээний баялаг маань Монгол Улсын хөгжилд буцаад нэмэр болж байна уу гэхээр байдаггүй, нэг хүний амьдрал, нэг хэсэг хүний амьдрал, нэг айлын амьдрал ингээд дээшлээд. Одоо Монгол Улсын өрсөлдөх чадварын үзүүлэлт дэлхийн 140 орноос 104-т байна шүү дээ. Тэгээд энийг юу гэж эрэмбэлж байна гэхээр хөгжлийн анхан шатандаа байгаа орон гэж тодорхойлсон. Өөрөөр хэлбэл, байгалийн баялгийн өгөөж Монгол Улсын эрх ашиг, Монгол Улсын хөгжилд, Монголын ард түмний амьдралд тодорхой сайн нөлөө үзүүлэхгүй байгаа юм.

Байгаль орчинтой холбоотой маш их олон хөтөлбөрүүд батлагдсан байдаг. Миний мэдэхээр “Ногоон хэрэм” гээд л 2005 онд, хэрэгжилт нь ямар байдаг юм, Монголын нэг хэсгийг л одоо ногооруулчих л юм болсон. Төлөвлөгөө хийдэг, хөтөлбөр баталдаг. Тэрийгээ ажил болгодоггүй. “Усны үндэсний хөтөлбөр” гээд 2010 онд баталж байсан. Тэрний хувь заяа юу болж байна? Тэгээд “Цөлжилттэй тэмцэх хөтөлбөр” гээд бас 2010 онд баталсан. Ойн тухай хуулиа 2012 онд баталсан. Ойг бол нөхөх байдлаар л хамгаалж хүмүүст эзэмшүүлнэ гэсэн. Одоо ингээд энийг манай зарим дарга нар эсэргүүцдэг, газар олгодог, санал, санаа санаачилгыг нь дэмждэггүй ийм байдал харагдаад байна л даа.

Энэ газар нутгийг тусгай хамгаалалтад авч хамгаалснаар ажлын байр бий болдог юм байна. Монгол Улс бол өнөөдөр ажилгүйдлийн түвшин 28.4 хувь байгаа юм. Тэгтэл бидний урд хөрш 1.3 тэрбум хүнтэй, одоо энэ улсад ядуурлын түвшин 3 хувь байна шүү дээ. Яаж ингэж ядуурлын хэмжээгээ багасгаж чадаж байна вэ гэхээр энэний нэг хэсэг нь байгаль хамгаалах чиглэлд маш их олон хүнийг ажиллуулсан ийм туршлага байгаа. Манайд бол намар, өвлийн хур тунадасны хэмжээ нэмэгдээд, хавар, зуных нь ихсэж байгаа юм. Энэ юутай холбоотой вэ гэхээр бид байгальтайгаа гурван харьцаны ийм гор гарч байгаа юм. Асуулт байна. Энэ бол “Тогтвортой хөгжил 2030”-д экологийн байдлыг хадгалж ногоон эдийн засгийн үзүүлэлтээр эхний 70 улсын нэг болно гэсэн. 
Л.Энх-Амгалан: Цэрэнбат сайд асуултад нь хариулаарай.

Н.Цэрэнбат: Байгаль орчноо хамгаалах уламжлалт арга бол тусгай хамгаалалттай газар нутгийнхаа тоо болон хэмжээг нэмэгдүүлэх л дээ. Энэнийхээ дагуу бид нар энэ олон судалгаа хийгээд, мэргэжлийн байгууллагуудаар дүгнэлт гаргаад шат шатанд нь статусыг нь нэмэгдүүлж ангилал ахиулаад явж байгаа гэдгийг хэлье. Байгаль орчны чиглэлээр олон хөтөлбөр батлагдсан, олон бодлогын бичиг баримт батлагдсан. Тэгээд үеийн үед төсөв мөнгө хүндрэлтэй ийм нөхцөл байдал байна. Тэгэхээр байгаа төсөвтөө багтаа гэдэг, тэгээд л урд хормойгоороо хойд хормойгоо нөхөөд л явдаг. Одоо аудитын газрын зардлыг зориулалт бусаар хийсэн байна, томилолт хэтэрсэн байна, бензин шатахууны зардал хэтэрсэн байна гээд л акт тавигдаад л явдаг. 
Гэхдээ бид өөрчлөлтийг хийж байгаа. Орчин үеийн техник хэрэгслийг байгаа түвшиндээ ашиглаад үйл ажиллагаагаа, хүрээгээ нэмэгдүүлж байна, үйл ажиллагаандаа ч дэвшил авчирч байгаа. Тэгэхдээ бид төсвөө тодорхой байгаль орчиндоо тусгайлаад л баталдаг болчихмоор байгаа юм л даа. Төсөв батлахгүйгээр олон ажил хийе л гэдэг юм руу орчихсон юм. Тийм учраас Байгаль орчин, аялал жуулчлалын яаман дээр 37 хөтөлбөр хэрэгжээд явдаг. Энэний 17 нь тухайн үедээ шат шатандаа санхүүжилтийг нь тавиагүй, төсвийг нь хаанаас шийдэх нь тодорхойгүй, ерөнхий зүйл, заалттай төсөл батлагдаад, заримынх нь хугацаа дуусчихсан, заримыг нь бид шинэчлээд ингээд өөрчлөөд явж байгаа гэдгийг бас танд хэлье.

Таны хэлж байгаа үнэн. Батлагдсан байгаль орчны чиглэлийн бодлогууд шат шатны Засаг дарга дээр очоод уначхаад байгаа юм. Шат шатны Засаг дарга хийх ёстой үүргээ хийдэггүй, тэрийгээ хийхгүй болохоороо ард иргэд нь асуудал дэвшүүлэхээр Байгаль орчин, аялал жуулчлалын яам Засгийн газар, Их Хурлын гишүүд рүү чиглүүлдэг ийм алдаа дутагдал байгаа. Тийм учраас сая хэллээ та, тэр ойн сан бүхий газартай холбоотой асуудал нь нийтлэг байдлаар тухайн шатны Засаг даргын эрх, үүрэг хариуцлагад байгаа заалтын үүргээ биелүүлээгүй асуудлыг Байгаль орчин, аялал жуулчлалын яам ажлын хэсэг гаргаж газар дээр нь ажиллаж дүгнэлт шаардлагыг шат шатны удирдлагууд, хариуцсан албан тушаалтан албан хаагчид нь хүргүүлж байгаа. 
Бид өөрчлөгдөж байгаа. Бид олон улсын байгаль хамгаалах чиглэлийн сайн туршлагаараа бас таны хэлээд байгаа дээгүүр дүн түвшиндээ хүрч байна, ажиллаж байна. Олон өөрчлөлтийг авчирч байна. Энэ 2016-2020 оны Улсын Их Хурлын маань хийж чадсан нэг асуудал байгаль орчны эсрэг олон буруу зүйлийг засаж залруулж байгаа. Мөн байгаль орчноо хамгаалахад санхүүгийн тогтвортой байлгах хуулийн тодорхой зүйл заалтуудыг нь оруулсан хуулийг баталснаар байгаль хамгаалал чиглэлд ахиц дэвшил ирэх жилүүдэд гарна. Өнгөрсөн жил гаруйгийн хугацаанд бид ямар өөрчлөлтийг авчирч чадаж байна гэхээр бидэнд боломж байна. Та өнгөрсөн 2019 оны 5 сарын 2-нд батлагдсан Ашигт малтмалын тухай хуульд оруулсан 56.1.5-аар бид нар олон хариуцлагагүй уул уурхайтай бид хариуцлага тооцож чадлаа. Тэрний үр дүнд аж ахуйн нэгжүүд маань байгаль орчны нөхөн сэргээлт сэргээх, шинэ дэвшилтэт техник технологийг Монголд нэвтрүүлэх чиглэлээр бас ахиц дэвшил гаргаж чадаж байгаад бас талархах хэрэгтэй.

Тийм учраас энэ олон хуулийн санхүүгийн механизм нь тодорхой болсон зүйл заалт нь илүү ахиц дэвшил авчирч чадна гэдгийг хэлье. Тэгээд энэ хуулийн хэрэгжилтэд шат шатны засаг дарга нар бас хариуцлагатай ажиллах ёстой. Мөн өмнө нь гарч ирсэн уламжлалаараа шүүх дээр маргаан гарч байгаа. Байгаль орчны эсрэг гэмт хэргүүд дээр ач холбогдол бага өгдөг байсан. Энэ өөрчлөгдөж байна. Монгол Улсын Засгийн газар Экологийн цагдаа гэж байгаль орчны эсрэг гэмт хэрэгтэй тэмцэх тэмцлээ 170 цагдаагийн албан хаагчийг бие бүрэлдэхүүн дээр өргөжүүллээ. Энэний үр дүнд байгаль орчны эсрэг гэмт хэрэг үйлдэгддэг газрууд дээр хяналт шалгалтууд нэмэгдэж байна, хэрэг үүсгэгдээд явж байгаа ийм олон ахиц дэвшлүүд байгаа гэдгийг хэлье.

Мөн нутгийн өөрөө удирдах ёсны байгууллагын сонгогддог сум дүүрэг аймгийн хурлын Төлөөлөгч нар байгалийн нөөц ашигт малтмал ашигласнаас олох орлогын тэр
Л.Энх-Амгалан: Баттөмөр гишүүн 1 минут тодруулах юм байна.

Б.Баттөмөр: Ер нь энэ статистик тоог харахаар үнэхээр харамсалтай үзүүлэлтүүд гараад байгаа юм л даа. Монголын газар нутгийн 70 хувь нь сүйдсэн, бэлчээрийн 70 хувь нь талхлагдсан, олон мянган горхи ширгэсэн, эко системд маш их хохирол учирсан. Монголын байгальд учруулсан энэ хохирол бол зөвхөн Монголын хохирол биш, дэлхийн эко системд учруулж байгаа том гэмт хэрэг гэж ингэж үзэхээр ийм үзүүлэлтүүд байгаад байгаа юм л даа. Тэгээд энэ “Тогтвортой хөгжил 2030” гэж одоо их сайн зарлаж, Нэгдсэн Үндэсний Байгууллагын загвараар уриалгад нийцүүлж хийсэн. “Эх дэлхийгээ шинэчилье” гэсэн. Энийг бид нар харамсалтай нь их сайхан зорилтууд тавьсан мөртөө хэрэгжүүлж чадахгүй л байгаад байгаа юм. Тухайлбал энд 2016-2030 онд эко системийн тэнцвэрт байдал гэсэн зорилтын 2020 онд тусгай хамгаалалттай газар нутгийг 25 хувьд хүргэнэ, ойгоор урхидсан талбайг 8.5 болгоно, 2030 онд тусгай хамгаалалттай газрын 
Л.Энх-Амгалан: “Их эзэн Чингис хаан” танхимаас А.Сүхбат гишүүн асуулт асууя.

А.Сүхбат:  Баярлалаа. Тусгай хамгаалалтад Ноён уулын сав газрыг, салбар уулсыг ангилал дээшлүүлж улсын дархан газраар авч байгаад туйлын их талархаж байна. Ноён уултай холбоотой асуудал бол сүүлийн 10, 11 жилийн асуудал болж 58 дахь удаагийн шүүх хурлаар энэ асуудал шийдэгдсэн байгаа. Тэгээд “Ноён уул аваръя” хөдөлгөөнийхөн Цэрэннадмид эгч, Шинжээравдан, Батсайхан, Пүрэвсүрэн гээд, Төв аймгийн Борнуур, Батсүмбэр сумын ард иргэд, Сэлэнгэ аймгийн Баянгол, Мандал сумын ард иргэдэд бас талархсанаа илэрхийлье. 
Цэрэнбат сайд улсын тусгай хамгаалалтад авна, ангилал дээшлүүлж дархан газар болгоно гэдэг бол бас малчин ард иргэдэд хүндээр тусаж байгаа юм. Тэгэхээр цааш цаашдаа юуг анхаарах вэ гэхээр энэ тусгай хамгаалалттай газар нутгийн тухай хуульд өөрчлөлт оруулах ийм ажил бид бүхнийг бүхэнд үлдэж байгаа гэж ойлгож байгаа юм. Тусгай хамгаалалттай газар нутаг, дархан газар гэхээрээ мал бэлчээрлүүлж болохгүй, хадлан тэжээл хадаж болохгүй гээд ийм бас хатуу хуультай байдаг. Тэгэхээр хадлан тэжээлээ бэлдэх, ойн цэвэрлэгээ хийх, бэлчээр ашиглах, мал аж ахуйн салбараа хөгжүүлэх энэ эрхийг нь нээгээд өгчих хэрэгтэй байгаа юм, дараа дараагийн удаа. Үүнийг бас би ард иргэддээ хандаж хэлж байгаа юм. 
Нөгөө талаар Байгаль орчны яаман дээр миний бие очиж Төрийн нарийн бичгийн дарга, хэлтсийн дарга нартай уулзсан байгаа. Химийн инженерүүд, судлаач, докторуудыг авч очсон. Тэгэхээр энэ дээр нэг ийм юм байдаг юм байна, 2013 оны Спрингер гээд сэтгүүл дээр Германы судлаач Хофман гэдэг судлаач Монголын багтай хамтарч ийм судалгааны ажил хийсэн юм байна. Төв аймгийн хойд сумдууд, Сэлэнгэ аймгийн Мандал сум, Баянгол сумын орчмоор асар өндөр агуулгатай хүнцэл байна, оршиж байна. Тэгээд энийг тайлангаа тэр Спрингер гээд сэтгүүл дээр тавьчихсан байдаг юм байна. Тэгэхээр энэ бүс нутгийг ямар хэмжээтэй байгалийн химийн хортой нэгдэл агуулагдаж байна гэдгийг тодорхой болгох хэрэгтэй. 
Судлаачдын саналаар бол 33850 га-г авах ёстой гэсэн иймэрхүү дүгнэлт гарчихсан байдаг юм. Энэ бол одоо бас хангалтгүй байгаад байгаа юм. Энэ Ноён уулын газар гээд 31500 гээд 2005 онд Сэлэнгэ аймгийн Мандал сумын иргэдийн Хурлын тогтоол гарсан байдаг. Түүнийг зөрчөөд 2016 оны 2 сарын 4-нд Улсын Их Хурлын дарга байхдаа Зандаахүүгийн Энхболдын гаргасан тогтоол энэ. Энэ харахад улсын тусгай хамгаалалтад авч байгаа мэт боловч цаанаа 31500 га газрыг 11000 болгож өөрчилж ингэж булааж авсан байдаг юм. Тэгээд тэр арваад компанид, Сентерра гоулд болон бусад компаниудад ийм ашиглах хайгуулын зөвшөөрөл олгосон байдаг. 
Ингэж 58 удаагийн шүүх хурал болж ард иргэдийг балмагдуулж, ингэж доромжилж хийсэн ажил нь энэ байна. Тэгэхлээр зарим газар нутаг энэ тусгай хамгаалалтад орохгүй байна. Ноён уулын Төв аймгийн Борнуур сумын нутагт байдаг салбар уулс болох Сүжигтэй байна. Энэ одоо зайлшгүй тусгай хамгаалалтад орох ёстой. Батсүмбэр сумын нутагт байдаг голууд гээд, энэ газруудын яаралтай одоо ажлын хэсэг байгуулж тэр хүнцлийн хор холбогдолтой хэмжээг нь судалж ингэж гаргаж ирэх хэрэгтэй байна. Тэгж байж энэ нутаг ус аюулгүй байдалд орно гэж үзэж байгаа юм. Хүнцлийн хэмжээг яаж тодорхойлдог юм бэ гэхлээр 1 килограмм хөрс 1 килограмм усыг шинжлээд үзэхэд түүнд агуулагдах үндэслийн хэмжээ нь.

Л.Энх-Амгалан: Сүхбат гишүүн үг хэлчихлээ тийм ээ? Ажлын хэсэг дээрээ саяын Сүхбат гишүүний хэлсэн саналуудыг анхаараарай. Одоо “Үндсэн хууль” танхимаас Саранчимэг гишүүн.

Б.Саранчимэг: Баярлалаа. Өнөөдөр энэ Сэлэнгэ аймгийн Мандал сумын нутагт орших Ноён уул орчмын байгалийн нөөц газар болон Төв аймгийн Борнуур, Батсүмбэр сумын нутагт орших Ноён уулын орчмын дурсгалт газрыг өргөтгөн, ангилал ахиулж, дархан цаазат газрын ангиллаар улсын тусгай хамгаалалтад оруулж ирэх тогтоолын төслийг бүрэн дэмжиж байгаа юм. Тэгэхээр энэ байгалийн өвөрмөц тогтоц, түүхийн соёл дурсгалууд, ойн сан бүхий газрыг дархан цаазат болгосноор бид энэ Монголынхоо эко системийн системийг, мөн түүх, соёлын өвийг хамгаалах бүрэн боломжтой байгаа. 
Өнөөдрийн энэ танилцуулгад дурдсанаар бол тусгай хамгаалалтад авахаар өргөтгөсөн төлөвлөсөн энэ газарт ашигт малтмалын 10 тусгай зөвшөөрөл давхацсан байна гэж байгаа юм. Тэгэхээр энэ тогтоол хэрэгжээд ирэхээр энэ тусгай хамгаалалтад авахдаа эдгээр аж ахуй нэгжүүдээс газраа хэрхэн хүлээн авах вэ? Хамгийн гол нь одоо нөхөн сэргээлтийн асуудал яаж явагдах вэ? Энэ дээр ямар байгууллага хяналт тавьж, хэрвээ хийгдээгүй бол яаж хариуцлага хүлээх вэ? Энэ тал дээр нэг тодорхой хариулт өгөөч. Баярлалаа.

Л.Энх-Амгалан: Цэрэнбат сайд хариулъя.

Н.Цэрэнбат:  Саранчимэг гишүүний асуултад хариулъя. Гол асуудал нь анхнаасаа л хууль зөрчиж явчхаад л, өмнө нь болж байсан юм чинь гэдгээр л явсаар байгаад энэ 11 лиценз ол гогдчихоод байгаа юм. Энэ дээр бид одоо санал нэгтэй байх ёстой. Дээрээс нь гаднын хөрөнгө оруулагч л гээд, гаднын хөрөнгө оруулагч л гээд байгаа юм. Ирээдүйнхээ хүүхдээс хамаг нөөцийг нь булааж өгчхөөд усыг нь ашиглуулаад, ойг нь сүйтгүүлчихээд хүүхдийнхээ ирээдүйг ярихгүй байгаа хүмүүсийг л би ойлгохгүй байгаа юм даа. Тэгээд одоо хүүхдүүд нь өөр газар очиж амьдрах юм уу, нэг бол тэр гаднын хөрөнгө оруулагч нар нь хүүхдүүдийн тэр устай, ойтой газар нь аваачих юм уу. Энэ дээрээ хүн чанарын хувьд бол бүгдээрээ ойлгох ёстой. 
Энэ дээрээ зүгээр би түрүүн хэлсэн шүү дээ, Кобед-19-ийн үеэр дэлхий нийт түр зогсолт хийж байна. Хэдүүлээ бас нэг энэ нэг нөхцөл байдал юу буруу, зөрүү явснаа шалгаад үзчихье л дээ. Тэгж бид Үндсэн хуулийн нэмэлт, өөрчлөлт дээр тэр дэлгэрэнгүй заалт оруулж өгсөн байгаа шүү дээ. Төрийн нийтийн өмч өө, тэгээд одоо ба ирээдүйн иргэн бүр тэгш хүртэх гээд. Тэгээд нэг л их өнгөрсөн хөрөнгө оруулагч нараа ярьдаг, магтдаг байгаад байгаа юмаа энэ бүх шатны түвшинд хэдүүлээ зогсооё. Зөв, бурууг нь одоо дэнсэлье.

Яагаад вэ гэвэл би дахиад тэр Сэлэнгэ аймгийн иргэдийн Төлөөлөгчдийн Хурлын тогтоолыг уншаад өгчихье. 4 дэх заалт “Монголын эртний /Хүннүгийн үеийн/ түүхийн ул мөр болох булш, зэр зэвсэг, эд агуурсын үлдэгдлийг хадгалсан Мандал сумын нутагт Ноён уулыг түүх, соёлын дурсгал газар болгон тусгай хамгаалалтад авах” гээд заачихаад байгаа байхгүй юу. Бид ярьдаг шүү дээ, өвөг дээдсийнхээ газар дээр очлоо, тэгээд энэ дээрээ ингээд, аавын газар, ээжийн газар ийм байна гэж сүү, дээжээ өргөдөг монгол хүн. Гэтэл Монголын эртний Хүннүгийн үеийн ул мөр болсон өвөг дээдсийн чинь булш тэнд байхад миний л аав, ээжийнх биш бол хамаагүй гэж хандаж байгаа юм уу? Энэ бол бидний зан заншил шүү дээ. Бидний баталсан Үндсэн хууль дээр байгаа зүйл заалт. Энийг бүгдээрээ хүний ёсныхоо хувьд энийг ойлгоё нэгд.

Хоёрдугаарт 1995 оны 6 сарын 29-нд чинь энэ саяын тоо баримттайгаар энэ уулыг чинь ийм улаан хүрээнд нь ингээд авчихсан юм, энэ орон нутаг чинь ингээд ийм томоор нь ингээд авчихсан юм. Гэтэл дотор нь цоолоод 1997, 2000, 2004, 2001, 2002 онд Сентерра гоулд Монголиа, Пурам гоулд, Сон голд гэдэг ийм гурван аж ахуйн нэгжид л өгчихсөн шүү дээ. Гуравхан компани энэ 10 лицензийг чинь эзэмшиж байгаа. Одоо тэгээд бид яах юм бэ цаашдаа. Нэг гараараа гоё хууль батлаад л сонгогчдоо, ард иргэдээ Үндсэн хуулийн дагуу амьдруулна гэчхээд, нөгөө гараараа хууль зөрчиж олгогдсон лицензийг өмөөрдөгөөрөө боль оо. 
Харин хууль зөрчиж лиценз олгосон шат шатны албан тушаалтнуудаа хариуцлага тооцох ёстой. Хэлээд байна шүү дээ би. Ус ойг чинь сүйтгэчихээд ирээдүйг чинь хэн хамгаалах гээд байгаа юм бэ? Алт ухчих юм бол Монголын эдийн засаг хөгжинө гэж яриад 20 жил боллоо. Гэхдээ хариуцлагатай уул уурхайг Байгаль орчин, аялал жуулчлалын яам 100-гаас дээш хувь дэмжиж байгаа. Шинэ техник технологи оруулж ирж байгальд ээлтэй нөхөн сэргээлтээ хийх. Ийм байгаад байгаа учраас одоо хэдүүлээ нэг жоохон зогсоод, өөрсдийгөө бодъё, үр хүүхдээ бодъё. Тэгэхгүй бол нээрээ Монголын Үндсэн хууль Монгол Улсын хуулийг гаднын арбитраар шүүлгэчихээд, тэрний 50 сая долларыг нь, 30 сая доллар гэж айгаад байдгаа боль л доо.

Бид усгүй, ойгүйгээс болж агаар орчны бохирдлоос болж жилдээ олон зуун сая долларыг жирийн ард иргэд карманаасаа гаргаад хохироод явж байна. Одоо тэгэхээр шинэ Үндсэн хуульд бид тусгасан нэмэлт, өөрчлөлтийн заалтаа л хэрэгжүүлчихье. Одоо болон ирээдүйн иргэн бүрд Монгол Улсад энэ байгалийн баялгийг тэгш хүртэх боломжийн төлөө, хариуцлагатай уул уурхайг хөгжүүлэхийн төлөө дуу хоолойгоо нэгтгэе гэж.

Л.Энх-Амгалан: Одоо “Их засаг” танхимаас Тэрбишдагва гишүүн.

Д.Тэрбишдагва: Ноён уултай холбоотой асуудлыг олон жил ярьж байгаа. Өнгөрсөн дөрвөн жил ярьсан, энэ дөрвөн жил яриад, энэ дөрвөн жилдээ багтаагаад энэ асуудлыг өнөөдөр оруулж ирээд тусгай хамгаалалтад авч байгаад үнэхээрийн их баяртай байна. Энэний төлөө олон жил нойр, хоол, эрүүл мэндээ алдан эх оронч сэтгэлгээгээр тэмцэж байгаа, байсан Ноён уулыг хамгаалах хөдөлгөөнийхнөөс өгсүүлээд олон хүмүүст бас талархал илэрхийлье. Бадмаанямбуугийн Бат-Эрдэнэ гишүүн яг газар дээрээс нь лайв бичлэг хүртэл хийлгээд явж байсныг би сайн санаж байна. Тэгэхээр энэ Ноён уултай холбоотой асуудлыг бид ярихдаа алтны асуудлыг их хөндмөөр байгаа юм. Ер нь алтнаас үнэтэй юм зөндөө биз дээ энэ чинь. Хамгийн үнэтэй алт л гэж үзээд байх шиг байна. Аав, ээжээ, ах дүү, хамаатан садан энэ чинь бүгдээрээ алтнаас үнэтэй биз дээ?

Усгүй бол яах юм бэ, байгаль орчин чинь сөнөчихвөл яах юм бэ? Тэгээд алтнаас үнэтэй энэ өвөг дээдсийн чинь булш бунхан, түүх, соёл чинь тэнд оршиж байгаа шүү гэдгийг хэлмээр байгаа юм. 1924 онд орос оросын эрдэмтэн Козлов гэж хүн анх удаа энийг нээсэн юм байна лээ, түүхийг нь үзэхээр. Дараа нь манай алдарт археологич Доржсүрэн гуай, тэгээд Унгарын археологичид судалгаа хийгээд 2005-2015 оны хооронд Монгол, Оросын судалгаа хийгээд, тэгэхдээ бол дөрвөн язгууртны дөрвөн дагавар булшинд судалгаа хийсэнд чинь эндээс асар их юм гарсан. Бас тэрийгээ хамаагүй ярьж болохгүй, тийм өвөг дээдсийн минь эдэлж хэрэглэж байсан юм гарлаа, эсхүл алт гар гарлаа гэх юм бол нөгөө хулгайчууд чинь давхиж орчхоод байдаг юм.

Нэр нь хүртэл Ноён уул. Бороо гоулд гэж хэлээгүй, Сентерра гоулд гэж хэлээгүй. Өвөг дээдэс маань Ноён уул гэдэг чинь ноёдууд маань язгууртан гээд тэр доор байгаад байгаа байхгүй юу. Энэ чинь хамгийн үнэтэй баялаг. Хүннү гүрэн, тэр үед Хүннү гүрэн гэдэг бол дэлхийд ерөөсөө гуравхан том гүрэн байсан Хан гүрэн, Ромын эзэнт гүрэн, Хүннү гүрэн гэж. Яг энэ булшин доороос бол Перс, Ромын их олон зүйлүүд олдсон. Түүний нэг нь Персийн хивс байгаа. Перс болон энэ Иран, одоо тэр улсуудад олдоогүй тэр хивс 2000 хоёр жилийн өмнө манай өвөг дээдэс хэрэглэж байсан гээд ингээд бодоод үзэхээр, ийм агуу газар нутагтай, агуу түүх, соёлтой газраа алтны нэг хэдэн гадаадын хөрөнгө оруулагч гэж, гадаадын хөрөнгө оруулагчаас ухаан алдталаа айдаг, тэрний гар хөл ч болдог, үндэстэн дамнасан корпорацуудын гар хөл бологч нар олон байгаа. Энийг бол Ноён уул ярьж байна. Бид сүүлийн хэдэн жил энэ Оюутолгойг ярив? Одоо Оюутолгойг ярих хүн байхаа болилоо шүү. Бид ажлын хэсэг байгуулаад, Оюутолгойн асуудлыг зөндөө ярьсан, одоо энэ Их Хурлын үед юу болж байгаа юм? Засгийн газарт үүрэг чиглэл өгсөн. Одоо ярьж байгаа юм алга байна. Энэ дээр би бас асуулт байна. 

Энэ асуулт нь бол юу гэхээр Ноён уулын өргөтгөөд төлөвлөсөн ашигт малтмалын 10 тусгай зөвшөөрөл давхцаад байгаа юм. Энэ арван тусгай зөвшөөрөл гэдэг чинь одоо давхацсан гээд,  нөгөө л олон улсын шүүх, янз янзын юм яриад эхэлнэ л дээ. Тэгээд энийгээ давхацсаныг яг шийдүүлж чадах уу? Ямар эсэргүүцэл.

Л.Энх-Амгалан: Цэрэнбат сайд хариулчих. Түрүүн Саранчимэг гишүүн бас тодруулах гээд нэг минутад дутуу өгсөн юм байна. Саранчимэг гишүүн тодруулчихъя.

 Н.Цэрэнбат: Тэрбишдагва гишүүний асуултад хариулъя.

Л.Энх-Амгалан:  Цэрэнбатаа сайдаа байж байгаарай. Саранчимэг гишүүн түрүүний асуултад нэг тодруулга авчихъя гээд байна. 1 минут, Саранчимэг гишүүн.

Б.Саранчимэг: Баярлалаа. Би асуултдаа тодорхой хариулт авмаар байна. Миний асуулт бол тодорхой байсан. Хамгийн гол нь энэНноён уулыг дархан цаазат газрын ангиллаар улсын тусгай хамгаалалтад авахаар оруулж ирж байгаа энэ тогтоолын төслийг бол бүрэн дэмжиж байгаа. Хамгийн гол нь энэ тогтоол хэрэгжээд ирэхээр энд байгаа ашигт малтмалын тусгай зөвшөөрөл авсан аж ахуйн нэгжүүдээсээ энэ газрыг хэрхэн хүлээж авах вэ? Нөхөн сэргээлтийн асуудал яаж шийдэгдэх вэ? Энэ тал дээр одоо яг ямар байгууллага хариуцаж ажиллах юм бэ? ямар хариуцлагатайгаар ажиллах юм бэ гэдэг тал дээр нэг одоо Байгаль орчны сайд тодорхой хариулж өгөөч.

Л.Энх-Амгалан: Тэрбишдагва гишүүн, Саранчимэг гишүүн хоёрын асуултад хариулъя.
Н.Цэрэнбат: Саранчимэг гишүүний асуултад хариулъя. Ашигт малтмалын тусгай зөвшөөрөл эзэмшигч нь үйл ажиллагаа явуулснаас улбаалан байгаль орчинд хохирсон хохирлоо өөрөө барагдуулах тийм хуулийн зүйл заалттай байгаа. Тэрийгээ экологийн цагдаатайгаа хамтарч аж ахуйн нэгжээс нь энийг нь шаардана. Мөн экологи, эдийн засгийн үнэлгээг Байгаль орчин аялал жуулчлалын яам сүүлийн хоёр жил судалж байгаад эхний үе шаттайгаар нэмэгдүүлсэн байгаа. Ойн экологи, эдийн засгийн үнэлгээг бид нар зарим төрөл зүйл дээр гурав дахин нэмэгдүүлсэн байгаа. Ийм учраас өмнө нь явж ирсэн байгаль орчны эсрэг гэмт хэрэг нэг бага үнийн дүнтэй барьдаг байдал өөрчлөгдөж одоогийн нөхцөл байдалдаа тулгуурласан үнэлгээгээрээ хохирлыг аж ахуйн нэгжүүдээс шаардаж төлүүлэх үүрэг хүлээнэ. Энэ дээр бас хууль хяналтын байгууллага маань хамтарч ажиллаж байгаа гэдгийг хэлье.

Тэрбишдагва гишүүний асуулттай холбоотойгоор Ноён уул дээр одоо хууль эрх зүйн хувьд одоо хүчин төгөлдөр байгаа. Хуулиараа аймгийн иргэдийн Төлөөлөгчдийн Хурлаар орон нутгийн тусгай хэрэгцээнд авсан байхад ашигт малтмалын лиценз давхцуулан олгосон гэсэн л хууль зөрчсөн гэж үзэх үзүүлтүүд байгаад байгаа юм. Тэгсэн мөртөө энэ яагаад албажаад бодитой болж эхэлсэн бэ гэхээр 2014 оны 4 сарын 4-нд Сэлэнгэ аймгийн иргэдийн Төлөөлөгчдийн Хуралд 1995 оныхоо тогтоолд өөрчлөлт оруулсан. Тэгэхээр чинь хүчин төгөлдөр байгаад байна гэсэн үг шүү дээ. Хэрвээ 1995 оны Сэлэнгэ аймгийн иргэдийн Төлөөлөгчдийн Хурлын тогтоол өөрчлөгдчихсөний дараа лиценз олголт явагдаад ирсэн бол лиценз олголт чинь ном журмын дагуу байсан гэсэн үг.

Гэтэл 2014 онд бүхэл бүтэн есөн жилийн дараа тухайн иргэдийн Төлөөлөгчдийн Хурлын тогтоолд өөрчлөлт оруулсан нь 1995 оны тогтоол хүчин төгөлдөр мөрдөгдөж байсны нотолгоо. Тэгэхээр манай шүүхийнхэн бол асуудлыг ч хэлж байсан сая. 58 удаа бид шүүхдлээ, одоо тэгээд Ашигт малтмалын тухай хуульд их сонин ингээд яг харахаар. Дандаа баяр наадмын юм уу, шинэ жилийн дараа өөрчлөлт орсон байдаг юм. 1 сарын 6-нд, 7 сарын 16-нд, 7 сарын 1-нд, 12 сарын 24 гээд ингээд, ийм ийм өөрчлөлт, ийм том эрх ашгийн ард байгаад байгаа учраас хардаж байгаа. Хардахаас ч өөр арга байхгүй. Энэ хуульд өөрчлөлт оруулангуут нь тухайн газар нутаг тэр хилийн зааг өөрчлөгддөг ашиглалтын өөр эрх үүсдэг болчхоод байгаа. 

Түрүүн би та бүгддээ хэлж байсан. Үндсэн хуулийн нэмэлт өөрчлөлтөөс өмнө төрийн хамгаалалтад байдаг төрийн өмч байсан байгалийн баялгийг, өмчийг аж ахуйн нэгжүүд ашиглаж байгаа юм. Энийг бүгдээрээ ойлгоё. Монгол Улсад иргэнд өмчлүүлснээс бусад бүх газар чинь төрийн өмч шүү дээ. Гэтэл тэр газар доорх хэвлийн баялаг чинь төрийн хамгаалалтад байна, төрийн өмч. Аж ахуйн нэгж зөвхөн ашиглаж байгаа манайхаан. Зөвхөн ашиглаж байгаа. Гэтэл лицензийн энэ аж ахуйн нэгжүүд чинь өмчийн эзэн юм шиг ингээд хохирол хохирол ярихаар нь аж ахуйн нэгжийнхээ талд байж болохгүй ээ. Сая би түрүүнээс хойш хэлээд байна шүү дээ. Үндсэн хуулийн нэмэлт өөрчлөлт бид энэ газрын хэвлийн баялгийг одоо болон ирээдүйн Монгол Улсын иргэн бүр тэгш хүртээнэ гэдэг зарчмыг оруулчихсан шүү дээ. 
Одоо тэгэхээр шинэ мөрдөгдөж эхлэх Үндсэн хуулийн нэмэлт өөрчлөлтийнхөө хүрээнд өмнө нь байсан зарчмыг нь үргэлжлүүлж тодотгож өгсөн зүйл заалтаа Монгол Улсын нэрийн өмнөөс шийд гаргадаг шүүхийнхэн маань, шүүгч нар маань шийдээд явчих юм бол бид олон алдаагаа засна аа, өөрчлөгдөнө. Энэ дээр одоо хэлье. Дээрээс нь бидэнд бол дэмжлэг хэрэгтэй байгаа, хууль зүйн хувьд. Тэгээд Монгол Улсын Прокурорын ерөнхий газар, Цагдаагийн ерөнхий газрууддаа албан бичгээ явуулсан байгаа. Нийтлэг ард иргэдтэй холбоотой, Үндсэн хуульд заасан зарчимтай холбоотой энэ хэргүүд дээр нэмэгдэл хүч өгөөч, нэмэгдэж хууль зүйн тодруулахдаа нэг баг болж Монгол төрийн өмнөөсөө шийдээ гаргаж өгөөч гээд албан бичгүүдийг явуулсан байгаа. Ахиц, дэвшил гарч байгаа.

Л.Энх-Амгалан: Мөнхцэцэг гишүүн “Их эзэн Чингис” хаан танхим.

Г.Мөнхцэцэг: Олон жил ярьж хөөцөлдөж байж зарим нэг газраа тусгай хамгаалалтад авч байгаадаа талархалтай байна. Ялангуяа одоо ард иргэдийнхээ энэ тэмцэл, бас их нөр хөдөлмөр, зүтгэлийн үр дүнд өнөөдөр бас энэ Хүннү гүрэн үүссэн, соёлын гал голомт болж байсан ийм газруудыг бас тусгай хамгаалалтад авч байгаа энэ шийдвэрүүдийг гаргаж байгаа Монгол Улсын Засгийн газарт бас зүй ёсоор талархах нь зүйтэй гэж ингэж бодож байна. Өнөөдөр Монгол Улсад ухагдаагүй газар шороо, дундраагүй баялаг гэж ер нь бараг байхгүй боллоо. Ялангуяа говь, хээрийн бүс нутаг бол үнэхээр энэ уул уурхайн их хөлд цөлмөгдөж, өлгөгдөж дууслаа. Хүн амын маань гуравны нэг амьдардаг энэ газар шороон дээр өнөөдөр мал бэлчих нь байтугай хүн амьдрах ийм орчин нөхцөлд болбол үнэхээр байхгүй болж байна гэж ингэж харагдаж байна. 
Би бас олон удаа бичиг үйлдэж энэ Монгол Улсынхаа соёлын гал голомт үүссэн говь нутаг, говийн бүс говийн бүс нутагт байгаа энэ газар зарим нутгуудаа хэзээ хамгаалалтад авах юм бэ гэдэг ийм хүсэлтүүдийг холбогдох газруудад нь тавьж байсан. Ялангуяа Дорноговь аймгийн Хамрын хийд, Өмнөговь аймгийн Дэмчигийн хийд, Говьсүмбэрийн Чойрын богд хайрхан. Үүн дээр нь Дундговь аймгийн сүм, хүрд гээд энэ олон газруудыг тусгай хамгаалалтад авахад, мөн ангиллыг нь ахиулах гээд олон бичгийг үйлдэж байсан. Энэ бичгийн маань үр дүн зарим газар хүрч байгаа ч гэсэн өнөөдөр энэ тусгай хамгаалалтад авах нөхцөл байдлууд нь хангагдаагүй байгаа гэсэн ийм хариунуудыг бас өгч байгаа учраас энэ удаагийн Засгийн газрын үед, энэ Их Хурал чуулганы үед бол багтахгүй нь ээ гэж ингэж харамсаж байна аа. 
Ноён уулаа гэхэд бид нар арван хэдэн жил хөөцөлдөж байж өнөөдөр энэ тусгай хамгаалалт, ангиллыг нь ахиулах ийм түвшинд хүрч байна гэдэг. Тэгэхээр ямар нэгэн байдлаар энэ тусгай хамгаалалтад авах дүрэм журамд өөрчлөлт орсон үнэлгээ нь бас ахисан ийм юмнууд болсон учраас энэ тусгай хамгаалалтын ангилал багтаж байна гэж ингэж ойлгож байна. Тэгэхээр миний түрүүчийн ярьсан тэр одоо гаргасан саналууд тэр гаргаж бичиг үйлдсэн энэ газар нутгууд хэзээ орж ирэхэд боломж нь бүрдэх юм бэ гэдгийг бас яамныхнаас асууя гэж ингэж бодож байгаа юм.

Мөн дээр нь энэ уул уурхайн яамнаас бас асуух асуулт байна. Манай Говьсүмбэр аймгийн Шивээ-говь сум гэхэд бүхэлдээ, тэр чигээрээ сум даяараа лицензийн талбайд хамаарагдсан харьяалагдсан ингээд байж байдаг. Мөн дээр нь Дундговь аймгийн хүн амын шилжилт хөдөлгөөн, нягтаршил бол сүүлийн найман жилд 8-10 мянгаар ингээд буурсан байх жишээний. Ингээд ирэхээр Дундговь аймгийн маань одоо бүх л талбай бол үндсэндээ бас энэ жоншны мөн ураны газар нутгийн ийм лицензийн талбайд олгогдоод байгаад байгаа ийм эмгэнэл сүүлийн жилд их дуулдаж байгаа. Тэгэхээр энэ кадастрын маргаан, давхцалыг хэзээ энэ шинэчилж өөрчлөх юм бэ? Ер нь кадастрын сан гэдэг юм одоо энэ Уул уурхайн яаманд байна уу, үгүй юу? Энэ зөвшөөрлүүдийг одоо яаж ингэж дахин дахин давхцал үүсгэж олгоод байгаа юм бэ? Энэ тал дээр хариулт авъя аа гэж ингэж энэ асуултыг тавьж байна.

Л.Энх-Амгалан: Цэрэнбат сайд.

Н.Цэрэнбат: Мөнхцэцэг гишүүний асуултад хариулъя. Таны хэлсэн говийн бүсийн газар нутгуудыг улсын тусгай хамгаалалтад авах, дараагийн Засгийн газрын хуралд оруулах материалд ингээд бүрдээд ороод явж байгаа гэдгийг хэлье. Лицензийн давхцал бол олон жил яригдсан. Гэхдээ шийдэхийг хүсээгүй, шийдэхийг яг одоо санаачилгагүй байснаас болж энэ алдаа дутагдлууд гарч байгаа. Байгаль орчин, аялал жуулчлалын яаманд хайгуулын лиценз авахдаа нийтлэг байдлаар л ерөнхий санал авдаг болохоос биш, тусгайлан лицензийн талбайнууд дээр Байгаль орчны яамнаас санал авдаггүйгээс болж энэ алдаа дутагдал гарч байна гэж бид үзэж байгаа. 
Хайгуулын лицензээ А лиценз болгох үед байгаль орчны нарийвчилсан үнэлгээ хийгдэж орж ирэхээр Байгаль орчин, аялал жуулчлалын яам эсэргүүцэх, татгалзах асуудал аль хэдийн хууль эрх зүйн хувьд хоцрогдсон байна. Энэ нөхцөл байдлыг арилгахын тулд Улсын Их Хурлын гишүүнийхээ хувиар хайгуулын тусгай зөвшөөрөл олгохдоо байгаль орчны асуудал эрхэлсэн төрийн захиргааны төв байгууллагаас албан ёсны санал авна гэж ингээд өөрчлөөд, Их Хуралд өргөн барьчихсан байгаа. Тэгээд энэ удаагийн бүрэн эрхийн хугацаанд энийг хэлэлцэж шийдэж амжихгүй юм шиг. 
Уг нь энэ нь шийдэгдчихвэл цаашид бид нар тусгай хамгаалалттай газар нутаг, орон нутгийн хамгаалалттай газар нутаг дээр давхцаж лиценз олгосон гэдэг энэ нэг өнгөрсөн үеийн алдаа дутагдлаасаа гарч байгаа ийм хуулийн гарц байгаад байгаа. Тэгэх юм бол цаашид хариуцлагатай уул уурхайг Монгол Улсын аль бүс нутагт явуулах юм, байгальд ээлтэй технологи хэрхэн ашиглах юм гэдгээ тохирох юм бол уул уурхайн хөгжлийг Байгаль орчин, аялал жуулчлалын яам шинжлэх ухаан технологийн ололт дээр нь тулгуурлаад дэмжээд явчих ийм боломж байгаад байгаа.

Нэг тодруулга хийхгүй бол болохгүй байна. Лиценз авахдаа яаж материал дутуу юу, бүрэн үү хамаагүй нь нэг А4 цаас авчхаж байгаа юм. Тэгэнгүүт ямар нэг байдлаар ямар шат шатны шүүхээр ороод өөртөө ашигтай шийдвэр гарах гаргачхаж байгаа юм. Тэгэнгүүт нөгөө лицензийн цуцлах болохоор өмнөх шүүхийн шийдвэрүүдээ үндэслээд маргаад байдаг. Гэтэл яг олгосон процесс нь бүх шатны хууль зөрчсөн, үгүйг нотолдоггүй ийм дутагдал байгаад байгаа юм, хамгийн гол зовлон. Тэгэнгүүт хохирол барагдуул гээд аж ахуйн нэгжүүд нь дур дураараа явчихдаг. Дээр нь Ашигт малтмалын тухай хууль дээр чинь байгаад байгаа шүү дээ. Нөхөн төлбөрийн асуудлыг шийдэгдээгүй бол тухайн аж ахуйн нэгж үйл ажиллагаагаа үргэлжлүүлнэ гээд. Тэгээд яах юм бэ? Тэр голын эхэнд үйл ажиллагаагаа үргэлжлүүлээд, доор нь байгаа хүмүүс бохир усыг нь уугаад хордоод, тоос шороонд дарагдаад байх ийм л хуулийг бид баталчихсан байгаа юм. Байгалийнхаа хуулийн эсрэг эрх ашиг, мөнгийг шүтсэн цаасан дээр хууль баталчхаад энийг нь хэдэн хариуцлагагүй уул уурхайнууд хийдүүлээд, үнэгүйдүүлээд байгаа юм. 
Хариуцлагатай уул уурхайнууд байгаа гэдгийг бид бас ойлгох ёстой, тэд нарыг дэмжих ёстой. Сүүлийн үед хариуцлагагүй уул уурхайнууд нь хариуцлагатай уул уурхайнхаа үйл ажиллагаанд саад болж эхэлж байна. Энд одоо хэрүүл, энэ ашиг сонирхолтой төрийн байгууллагуудыг шат шатны Засаг даргыг нарыг татан оролцуулж байна. Энийг бүгд таслан зогсооно оо. Ийм учраас одоо уул уурхайн лицензийг цэгцлэх асуудлаар Монгол Улсын Засгийн газар тусгай ажлын хэсэг гаргачихсан байгаа. Шадар сайдаар толгойлуулаад энэ ажлын хэсэг ажиллаад тодорхой үр дүнд хүрсэн, зарим нэг асуудлуудыг нь удахгүй шийдвэрлэгдээд ирнэ. Үнэхээр лиценз олголт нь хуулийн дагуу байж уу, үгүй юу гээд зарим олон тооны лиценз цуцлагдах магадлал үүсээд явж байгаа гэдэг мэдээлэл өгье. Баярлалаа.

Л.Энх-Амгалан: Тэрбишдагва гишүүн 1 минут тодруулъя гэж хүсэлт гаргасан юм байна. Тэрбишдагва гишүүн.

Д.Тэрбишдагва:  Би дахиж хэлэх гээд байгаа юм, тэр давхцаад байгааг л тодруулаад, ээ дээ энэ давхацсан гээд л нөгөө гадаадын хөрөнгө оруулалт, бид зөвшөөрөлтэй гээд л бас нэг маргаан үүсээд энэ хууль маань хэрэгжихгүй хойшилчих вий гэдэг дээр сэтгэл зовоод байгаа юм л даа. Манай Цэрэнбат сайд бол ер нь энэнээс эргэж буцахгүй, бид тэмцэж цаана нь гарна гэж хэлж байгаа. Тэгээд хууль хяналтын байгууллагууд маань нэг асуудлыг шийдэх гээд 51 удаа шүүх хурал хуралдсан байна. Тэгэхээр одоо энэ давхацсан гэдэг дээр маргаан гаргах, дээр нь энэ хууль маань хэрэгжихэд шүүхийн байгууллагад хуулийн хэрэгжихгүй болтол шийдвэр энэ тэр гарчихвий гэдэг дээр санаа зовоод байгаа учраас энийг л одоо захиж хэлнэ гэх юм уу, эсхүл энэ асуултад их тодорхой хариулж, энийг давхцлыг бид.

Л.Энх-Амгалан: Оюундарь гишүүн “Үндсэн хууль” танхим.  
Н.Оюундарь: Бидний өвөг дээдсийн энэ нутаг, энд бидний өвөг дээдсийн булш бунхан байгаа. Одоо Чингисийн алтан ургийн бүх ноёдууд бас тэнд булш бунхнууд нь байдаг. Энэ маань өөрөө бас байгалийн унаган төрхөө харьцангуй хадгалсан түүх, соёл, шинжлэх ухааны маш их өндөр ач холбогдолтой, байгалийн хэв шинж, түүх, дурсгалыг одоо бүр зайлшгүй хадгалах ийм шаардлага байгаа. Тийм учраас бас энэ Их Хурлын тогтоолын төслийгбол дэмжиж байна.

Энэ дээр бас нэг цөөхөн хэдэн саналууд байна. Нэгдүгээрт, мэдээж бид нар аль болохоор байгаль орчиндоо ээлтэй аялал жуулчлалыг явуулах, байгаль орчиндоо ээлтэй буюу орон нутгийн иргэдийг түшиглэсэн ардын уламжлалт аж ахуйн аргаар аж ахуйгаа эрхэлдэг ийм боломж бололцоог бүрдүүлэх хэрэгтэй. Яагаад вэ гэхлээр тэнд олон иргэд бас амьдарч байгаа, тэнд олон иргэдийн бас хадлан байгаа, бэлчээр байгаа, тариалангийн талбай байгаа. Зөвхөн одоо манай Сэлэнгэ аймгийн Мандал сумын нийт нутаг дэвсгэр дээр нэг 17000 га эргэлтийн талбай байж байна. Тэр эргэлтийн талбайгаа бас ашиглах боломж бололцоо энэ чинь хэр бүрдэх вэ? Хэрвээ энэ одоо ямар нэгэн байдлаар дархан цаазат газрын орчны бүсэд орчихоор бол, тэгвэл одоо энэ асуудлуудыгаа ер нь хэр яаж шийдэх вэ гэдэг нэг асуулт байж байна.

Хоёрдугаарт нь, ер нь Сэлэнгэ аймгийн иргэд маань өөрсдөө байгалийн баялгийг дагалт баялгийг ойн баялгийг бас ашиглаж ирсэн зүй зохистой ашиглаж ирсэн буцаж нөхөн сэргээж ирсэн ийм улсууд. Тэгэхээр энэ ойн сан бүхий иргэдийн нөхөрлөлүүд байдаг. Арав гаруй нөхөрлөлүүд тэнд ажлаа хийж байгаа.  Энэ арав гаруй нөхөрлөлүүдийн байгалиа нөхөн сэргээх, ойгоо, нөхөн сэргээх ажилд нь ер нь хэр хэр их нөлөөлөх вэ гэсэн ийм асуултууд байж байна.

Гурав дахь нь, мэдээж одоо энэ уул уурхайгаас улбаатайгаар хүнцэл, хүнцлийн агууламж хэр хэр их байна? Ер нь энэ нь цаашдаа бид нарын уух ус, амьсгалах агаарт яаж нөлөөлөхөөр байна гэдгийг бас асуумаар байгаа байна. Энэ хүнцлийн агууламж дээр Байгаль орчны яам онцгой анхаарч, анхаарал хандуулж байгаад энийг бид нарт буцаж тайлагнах зайлшгүй шаардлага байгаад байна.

Дөрөв дэх асуулт маань энэ нөхөн сэргээгдэж байгаа тэр байгалийн баялгийг ер нь бид нар зүй зохистой ашиглах, түүгээрээ байгалийн ажлын байрыг бий болгох, байгальд ээлтэй технологийг нэвтрүүлэх маягаар орон нутгийн иргэдийн амьжиргааг дээшлүүлэх тал дээр ийм урт хугацааны бодлогыг бас зайлшгүй явуулах шаардлага байгаад байна. Энэ дээр бодож төлөвлөсөн ямар ажлууд байна гэдгийг бас асуумаар байна.

Хамгийн сүүлд нь буюу энэ бол маш их чухал асуудал бид нар урьд өмнө 2000 оноос хойш намайг Байгаль орчны яаманд ажиллаж байх үед тусгай хамгаалалттай газар нутгаа яаж хамгаалдаг байсан бэ, энэ газрыг яаж чадавхыг нь илүү бэхжүүлдэг байсан бэ гэхээр олон улсын байгууллагуудын анхаарлын төвд оруулдаг байсан. Энэ дээр би өөрөө манлайлж ялангуяа Ноён уулыг хамгаалах тал дээр олон улсын байгууллагуудын анхаарлыг хандуулах, энд төсөл хөтөлбөр хэрэгжүүлэх, тэр орчны бүсэд амьдарч байгаа иргэдийн амьжиргааг дээшлүүлэх ажлыг Байгаль орчныхоо яамтайгаа хамтарч бас хиймээр байна. Энэ дээр Байгаль орчны яамыг хамтарч ажиллаач ээ гэж уриалмаар байна. Би бүр өөрөө энэ дээр манлайлаад явмаар байна. Тэгээд энийг боломж бололцоо, та нарын хувьд олон улсын байгууллагууд, бусад төрийн бус байгууллагуудтай хамтарч ажиллаж байгаа ямар, ямар ажлууд байгаад байна вэ? Энэ дээр бид нар яаж хамтарч ажиллах вэ гэдгийг бас. 
Л.Энх-Амгалан: Цэрэнбат сайд хариулна. 
Н.Цэрэнбат: Оюундарь гишүүний асуултад хариулъя. Тусгай хамгаалалттай ангилал ахисны хүрээнд бол малчид болон уламжлалт аргаар хөдөө аж ахуй эрхлэх асуудал бол нээлттэй байгаа гэдгийг танд хэлье. Хүнцэлтэй холбоотой бохирдол дээр бол Байгаль орчин, аялал жуулчлал яам бол мэргэжлийн хяналтын нэг хамтарсан ажлын хэсэг гаргаад одоо ажиллуулаад өгөөч гэхэд Сүхбат гишүүн маань хөөцөлдөөд явж байгаа. Энэний дагуу тэгээд ажлын хэсгийг нь санал авахаар Мэргэжлийн хяналтын ерөнхий газарт явчихсан байгаа. Тэр саналд орох хүн ирэхээр ажлын хэсэг нь байгуулагдаад явуулчихна. 
Нөхөн сэргээлтийн хувьд Байгаль орчин аялал жуулчлалын яам бол аж ахуйн нэгжийн чадвартай бол оо л гэж байгаа юм. Уул уурхайн үйл ажиллагаа эрхэлж байгаа бол байгаль орчны нөхөн сэргээлт хариуцсан орон тооны нэгжтэй бол оо. Тэр хүмүүсийг чинь Байгаль орчин, аялал жуулчлалын яам байгаль орчин нөхөн сэргээлтийн чиглэлээр үйл ажиллагаа явуулдаг төрийн бус байгууллагуудтайгаа хамтраад чадавхжуулаад сургачихъя, тэгээд хариуцлагатай уул уурхайгаа эрхэлдэг технологийн дагуу нөхөн сэргээлтээ хийдэг аж ахуйн нэгжүүдээ бид дэмжээд явна гэж бид зорьж байгаа. 
Мөн байгаль орчны менежментийн төлөвлөгөөний биелэлтийг бид 90-ээс дээш хувь байж байж аж ахуй нэгжийн дараа жилийн үйл ажиллагааг нь эхлүүлнэ гэсэн ийм шаардлага тавьж байгаа. Энэний хүрээнд ирэх жилүүдэд эрс өөрчлөлт гарчихна гэж найдаж байгаа. Яагаад гэвэл 90-ээс дээш авна гэдэг бол тухайн уул уурхайн компани нэлээн хариуцлагатай, бас мэргэжлийн ажлуудыг хийж байх ёстой. Энэ хүрээндээ орон нутгийн засаг захиргааны удирдлагуудыг бас мэдээллээр хангах, гарын авлага Байгаль орчин аялал жуулчлалын яам боловсруулаад байна. Сумын хурлын төлөөлөгч байгаль орчны чиглэлээр ямар зүйл, заалтыг мэдэх ёстой юм, сумын Засаг дарга юуг мэдэх ёстой, мөрдүүлэх ёстой юм, сумын иргэдийн Хурлын дарга одоо юуг хэрэгжүүлэх ёстой юм, аймгийн Хурлын Төлөөлөгч, аймгийн Засаг дарга, аймгийн иргэдийн Хурлын дарга нарт ийм тусгайлсан гарын авлагуудыг хүргүүлдэг болно. Тэгээд тэр гарын авлага дээр заасан үйл ажиллагаагаа хэрэгжүүлдэг болчихвол бидэнд бас олон боломжууд байгаа. 
Байгалийн нөөц ашигласны төлбөрөөс олж байгаа орлого байгаад байгаа юм. 2016 онд бид 100 төгрөгийн орлого зарцуулах ёстой боловч хуулиар яг байгаль хамгаалалд нь бид нар 32 төгрөг зарцуулдаг байсан. 2019 онд энэ тоо өсөж 40, 46.2 төгрөг болж ахиц дэвшил гарч байгаа. Тэгэхээр цаашид одоо нутгийн өөрөө удирдах ёсны байгууллагад сонгогдох иргэдийн Хурлын Төлөөлөгч нар байгалийн нөөц ашигласны төлбөрөөс олж байгаа орлогыг нь тэр ус, ой, тусгай хамгаалалтаас олж байгаа энэ мөнгөнүүдээ л хуулийн дагуу зарцуулдаг болчих юм бол бидэнд бас чамгүй хэмжээний санхүүжилт байгаа. Тэрийг нь харин өөрчлөөд зам тавих сумын төвд өөр тохижилтод соёлын төвийн тохижилтод ингээд авсан орлогоосоо зарцуулчхангуут л байгаль хамгаалалд зарцуулагдах мөнгө маань багасчихаад байгаа гэдгийг хэлье. Гэсэн хэдий ч сүүлийн гурван жилийн хугацаанд бидэнд ахиц дэвшил гарч байгаа. Аймгуудын маань байгаль орчиндоо зарцуулах энэ хэмжээ эрс нэмэгдэж байна, үр дүн гарч байна, зөв зүйтэй ажлууд хийдэг болсон байна. 
Мөн гадна дотнын байгаль орчны чиглэлийн хамтрагчууддаа төсөл хөтөлбөр санаачлаад эхний гурван төсөл маань одоо батлагдах шатанд явж байна. Мөн уур амьсгалын өөрчлөлтийн дагуу Уур амьсгалын ногоон сан бас байгаль орчинд ээлтэй уур амьсгалыг бууруулах, санхүүжилт Монгол оронд жилээс жилд нэмэгдэж байна. Ийм олон давуу талууд бий болж байгаа. Мөн цаашид тусгай хамгаалалттай газар нутгийг түшиглэсэн байгаль хамгааллыг хөгжүүлэх, нутгийн иргэдийг тусгай хамгаалалтын газар нутаг дахь аялал жуулчлалд тулгуурлан ажилтай, орлоготой байлгах талаар төслүүд хэрэгжээд, сургалт хэрэгжээд явж байгаа. Эхнийх нь үр дүн одоо Хөвсгөл аймагт хэрэгжлээ. Одоо энэ төсөл маань үргэлжлээд хоёр дахь шат нь ороод явна. Мөн баруун гурван аймаг дээр бас хэрэгжээд явж байна, зүүн аймгууд руу төсөл төслийн ажлууд ихсээд нутгийн иргэдэд чиглэсэн ажлын байрыг нэмэгдүүлэх, орлоготой.

Л.Энх-Амгалан: Оюундарь гишүүн тодруулъя, 1 минут. Ер нь дэлхий нийтийн концепц маань өөрөө одоо тусгай хамгаалалттай газар нутгийг хамгаалах ажил үйлстээ ард иргэдийн оролцоо, хуулийн этгээдийн оролцоог нь бас нэлээн сайн дэмжиж байгаа. Тэгэхээр манай Монголын ч гэсэн тусгай хамгаалалттай нутгийн хамгаалалтын ажил маань бас яг тийм байдлаар явна байх аа. Эндээс орон нутгийн иргэд маань өөрсдөө бас үр шимийг авах ийм боломжуудыг нь бас үүсгэх хэрэгтэй. 
Миний асуусан асуулт бол газар тариалан, ойн сангийн талаар асуусан. Тухайлбал яг энэ дээр Билүүтийн ам, Баавгайтын ам, Зуун модны ам гээд гэх мэтийн газрууд маань өөрөө бас энэ хамгаалалтын юунд орчих гээд байна. Тэгэхээр орчны бүсэд хийгдэж байгаа энэ менежмент, тусгай хамгаалалттай газрын менежмент маань яаж явагдах вэ? Орон нутгийнхаа иргэдийг яаж түшиглэх вэ? Энэ орон нутгийн иргэдийн хяналт тогтолцоог нь өөрсдөө яаж бүрдүүлэх вэ гэсэн асуултуудыг асуусан. Тийм болохоор ер нь Цэрэнбат сайдаа та бас асуултдаа яг онож хариулахыг хичээгээрэй гэж бас танаас хүсэж байна. Яагаад вэ гэхлээр эндэ мэдээж уул уурхай.

 Л.Энх-Амгалан: Цэрэнбат сайд нэмж хариулт өгчих. Хариултаа дутуу авсан гээд байна шүү дээ.

Н.Цэрэнбат: Нутгийн иргэдэд түшиглэсэн байгаль хамгааллыг одоо бид үргэлжлүүлнэ. Дээр нь түрүүн хэлсэн, гадна дотнын санхүүжилт дээр дандаа нутгийн иргэдэд байгалийн нөөцийг ашигладаг энэ нөхөрлөлүүдээ дэмжих жил болгон бид нар чуулга уулзалт сургалт хийж байгаа. Энэ хүрээндээ бид нар нутгийн байгалийн дагалдах баялгаас орлого олдог орлогын тоо нэмэгдэж байгаа. Энд түшиглэсэн эдийн засгийн эргэлт бас жилээс жилд нэмэгдэж байгаа гэдгийг хэлье. Газар тариалангийн хувьд хуулиар тогтоогдсон хэмжээндээ уламжлалт аж ахуй эрхэлнэ гэдэг заалт нь хүчин төгөлдөр явж байгаа гэдгийг хэлье.

Л.Энх-Амгалан: Гишүүд асуулт асууж, үг хэлж дууслаа. Одоо дэмжсэн, дэмжээгүй гурван гишүүн. Үг хэлэх гишүүд байвал нэрээ авъя. Сүхбат гишүүн танхимдаа сууна шүү. Танхим, танхимдаа, энэ чинь дэг сахиул гээд яваад байна шүү дээ. Сүхбат гишүүн үг хэлье. Танхим танхим нэг, нэг үг хэлнэ.

А.Сүхбат: Энэ Ноён уулын асуудалд ингэж нухацтай хандаж байгаа арга хэмжээ авсан засагтаа их баярлалаа гэж хэлье. Цэрэнбат сайддаа бас баярлалаа. Тэгэхлээр би нэг зүйлийг л яриад байгаа юм л даа. Хүнцэл гэж юу юм бэ гэж. Хүнцэл гэдэг их аюултай, химийн хортой монголчууд бол мэддэг хаан хор гэж. Энэ үе мөч тахийх мурийх, арьсны хавдар үүсэх, гар хуруу мойног болох гээд энэ бүх шинж тэмдгүүд хүнийг ингэж одоо дуусгадаг юм байна. Тэгэхлээр 1 килограмм хөрс 1 литр уснаас шинжилгээ аваад үзэхэд зөвшөөрөгдөх хэмжээ нь бол 6 килограмм. Энэ бол Монгол Улсын стандарт.

Ноён уулын сав газар үүнээс 8000 дахин илүү хүнцэл агуулагдаж байна. Тэр цэвдгийн доор, тэр үндсэн орд бол мэдээж асар их хэмжээний хүнцэл байгаа. Тэгэхлээр энэ Германы судлаачдын баг Монголын судлаачдын багтай хамтарсан ийм судалгааны ажил хийгээд 2013 оны олон улсын сэтгүүл дээр Спирингер сэтгүүл дээр тавьчихсан байна. Гаднын доншуучлагчид, энэ мөнгө хүүлэгчид, хар мөнгө угаадаг ийм хүмүүс монголчуудыг хайрлахгүй ээ. Хэрвээ Ноён уулыг ухсан Улаанбаатар хот байхгүй. Улаанбаатар хот байхгүй гэдэг чинь Монгол Улс байхгүй болно гэсэн үг. Тийм болохоор байгаль орчиндоо хаана нь одоо энэ байгалийн химийн хортой нэгдэл агуулагдаж байна, их хэмжээгээр агуулагдаж байна гэдгийг тодорхой болгосны үндсэн дээр, энэ газар нутгийн одоо тусгай хамгаалалтад авах талбайн хэмжээ шийдэгдэнэ гэж үзэж байна. Тэгээд судалгааны энэ ажлын хэсгийг дэмжиж байгаа. Цэрэнбат сайддаа баярлалаа. Дэмжиж санал хэллээ.

Л.Энх-Амгалан: Саранчимэг гишүүн “Үндсэн хууль” танхим.

Б.Саранчимэг: Ноён уул орчмын энэ Зарим газрыг дархан цаазат газрын ангиллаар улсын тусгай хамгаалалтад авахаар одоо оруулж ирж байгаа энэ тогтоолын төслийг бүрэн дүүрэн дэмжиж байгаа. Түрүүн би яг асуултдаа Цэрэнбат сайдаас тодорхой хариулт авч чадсангүй ээ. Хамгийн гол хэлээд байгаа зүйл бол бид нар ингээд тогтоол хэрэгжээд хууль хэрэгжээд ирэхээр энэ аж ахуйн нэгжүүдээсээ газраа хүлээж авна. Хамгийн гол нь одоо нөхөн сэргээлт гэдэг бол хамгийн чухал асуудал болчхоод байгаа энэ үед энэ нөгөө эргэж авахдаа ямар байгууллага хяналт тавьж, ямар байгууллага хүлээж аваад энэ дээр ажиллах вэ гэдэг дээрээ бас Байгаль орчны яам илүү их анхаарч ажиллах шаардлагатай байна. Тэгэхээр энэ тал дээр бид нар цаашдаа байгаль орчны нөхөн сэргээлтийг зүгээр орхих биш, хуучин байсан хэвэнд нь оруулах тал дээр бас хяналт тавьж, хамтарч ажиллах зайлшгүй шаардлагатай байгаа юм. Баярлалаа.

Л.Энх-Амгалан: Гарамжав гишүүн “Жанжин Д.Сүхбаатар” танхим.

Ц.Гарамжав: Та бүхэндээ энэ өдрийн мэндийг хүргэе. Энэ Зарим газрыг улсын тусгай хамгаалалтад авах тухай хуулийн төслийг дэмжиж байна. Энэ дээр Ноён уулыг хамгаалалтдаа авч байгаа, энэ бол бас олон жилийн тэмцлийн үр дүнд энэ байгаль орчныг хамгаалах ийм чухал шийдвэр гарч байна. Энд бол одоо талархал илэрхийлье. Ер нь Монгол Улсад сүүлийн энэ 30-аад жил уул уурхайн салбар маань нэлээн эрчимтэй хөгжих болсны зэрэгцээгээр энэ уул уурхайн салбарыг дагасан сөрөг үзэгдлүүд, хариуцлагагүй үзэгдлүүд хавтгайрсан зөвшөөрөл олгох үзэгдлүүд, хууль бусаар олборлох үзэгдлүүд мөн байгалийн бусад ашигт малтмалууд, өнгөт чулуугаа тонн тонноор нь гадагш нь зөөх үзэгдлүүд, мөн байгалийн түүхийн ховор олдоц, булш бунхангаа тэр чигээр нь бас ухаад, олборлоод, зөөгөөд ингээд хилээр давуулах үзэгдлүүд энэ газрын хэвлийтэй холбоотой үзэгдлүүд бол хавтгайрсан юм. Тэгэхээр энийг бол сүүлийн жилүүдэд бас ялангуяа энэ сүүлийн дөрвөн жилд нэлээн хариуцлагажуулж энэ дээр тодорхой хэмжээний хууль тогтоомжууд гаргаж нэлээн хэд хэдэн хууль зөрчсөн уул уурхайн үйл ажиллагааг цэгцэлж байгаа нь бас нийгэмд шударга ёсыг биелүүлэх, цэгцлэх, уул уурхайн ажлыг мэргэжлийн хариуцлагатай түвшинд явуулах дээр их нэмэр үзүүлж байна.

Ер нь энэ уул уурхайн томоохон төслүүд дээр томоохон орд ашиглалтын газар дээр техник эдийн засгийн үндэслэл болоод байгаль орчны үнэлгээ нь маш чухал байдаг юм. Жишээлбэл байгаль орчны үнэлгээн дээр тэр аймагт тэр сумын нутаг дэвсгэр дээр ямар ургамал, ус, олон төрлийн байгалийн зүйл байна вэ гэдгийг бол үнэлгээн дээр тогтоож өгдөг. Тэр байгалийн үнэт зүйлс маань ус ургамал, ойн хэсэг маань уул уурхайн олборлолтын дараа ямар түвшинд очих вэ гэдэг үнэлгээг хийж үлдээдэг юм. Тэгээд тэрийг бол мэргэжлийн байгууллагууд маш хариуцлагатай хийж, үр дүнг нь гаргаж жил болгон одоо судалгаа шинжилгээ авч лабораторийн болоод биологийн дүн шинжилгээ гаргаж авдаг байгаа юм. Ургамлын зүйл ангиуд дээр хүртэл дүн шинжилгээ гаргадаг. 
Ийм шинжлэх ухаанчаар мэргэжлийн түвшинд уул уурхайн ажлуудыг явуулах шаардлагатай байгаа юм л даа. Тэгээд үнэхээр 1990-ээд оноос хойш нэг хэсэг нь амьдралын эрхээр, нэг хэсэг нь бас зориуд одоо эрх мэдэлтнүүдийн араар ингэж зөндөө л иймэрхүү хавтгайрсан уул уурхайн үйл ажиллагаа явагдсан. Одоо бол энэ уул уурхай байгаль орчны үйлдвэрлэлийн үйл ажиллагаануудыг мэргэжлийн түвшинд хариуцлагатай явуулах цаг болж эхэлж байгаа. Тэгээд энэнтэй холбоотой Байгаль орчны яам бол өөрсдийнхөө гүйцэтгэх үүрэг хариуцлагыг бол сайжруулах шаардлагатай. Байгаль орчны яамны хариуцлага энд маш их чухал байгаа. Тэгээд Байгаль орчны яам жишээлбэл нөхөн сэргээе гэдэг одоо ийм төслүүд хэрэгжүүлдэг. Гэтэл нөхөн сэргээлт нэрээр эсрэгээрээ нөгөөдөх чинь очоод бас хариуцлагагүй үйлдлүүдийг олборлох ашиглах янз янзын үйлдлүүд гарах ийм байдлууд хавтгайрсан шүү. Энийгээ одоо Байгаль орчны яам бас анхаарах хэрэгтэй.

Мөн энэ томоохон төслүүд хэрэгжих гэж байхад технологи дээр энэ анхаарах зуун болсон. Одоо хүнцэл гээд яриад байна. Хүнцэлгүйгээр ашигладаг бас үндсэн ордуудыг ашигладаг технологиуд гарчихсан байгаа. Энийг судалж байж одоо хэрэгжүүлэх шаардлагатай бид нар бетонон зам тавих технологи гарчихсан байхад, нөгөө л хайлдаг, зуурдаг, хагардаг замтайгаа зууралдаад байгаатай адилхан уул уурхай дээр бас технологийн шинэчлэл гарчихсан байгаа шүү. Тэгэхээр энийгээ судалж байж холбогдох мэргэжлийн яамдууд нь энэ сүүлийн үеийн томоохон төслүүд дээр ажиллах шаардлагатай. 
Одоо байгаль орчинд хортой тэр хүнцлийг одоо асар ихээр хөл хэрэглэдэг энэ технологи бол бас л сүүлийн үед нэлээн түүхэнд бол бас л ховордож тийшээ хандаж байгаа. Харин тэрний оронд шинэ технологи шинэ мэдээллийг ашиглаж ямар боломжит аргаар тэр үндсэн ордуудыг, томоохон уул уурхайн ажил төслүүдийг хариуцлагатай хэрэгжүүлэх, тэрийг л батлах хэрэгтэй. Түүнээс биш ашгаа бодоод бас хариуцлагагүй технологиудаар олборлуулбал тэр том том хортой бодисууд хөрсөнд шингэвэл 100 жил, 200 жилээр одоо хөрсийг бохирдуулах аюултай.

Түрүүчээсээ бас манайд одоо энэ томоохон цацраг идэвхт бодисуудын олборлолт хайгуулууд нэлээн явагдаж байгаатай холбоотой орон нутагт сөрөг үзэгдлүүд гарч байгаа. Энэ дээр ч гэсэн Байгаль орчны яам дээд зэргээр одоо хараа хяналтаа тавих ёстой. Малчдын зүгээс, орон нутгийнхны зүгээс гарч байгаа гомдол бол бас үнэн байна. Мал сүрэг, бусад биологийн орчинд үзүүлж байгаа нөлөөллүүд дээр бол арга хэмжээ авах хэрэгтэй. Яриад л байдаг, тэгээд хэрэгжүүлж байгаа хууль тогтоомж дээрээ бараг бодитойгоор хэрэгжүүлэх шаардлагатай байгаа юм. Тэрнээс биш нэг хууль нэгийг зөвхөн нэг газрыг хамгаалалтад авах болохоор л одоо зөндөө юм ярьдаг. Гэтэл яг газар дээрээ хэрэгждэггүй, ингээд яриад л байдаг.

Энэ асуудлаа бол цэгцэлж одоо бодитойгоор одоо хууль тогтоомжуудаа хэрэгжүүлж шинэ арга аргачлалыг уул уурхайн салбарт хариуцлагатайгаар мэргэжлийн түвшинд хийж нэвтрүүлэх хэрэгтэй байна гэсэн саналтай байна. Дэмжиж байна аа хуулийн төслийг.

Л.Энх-Амгалан: Ингээд гурван гишүүн дэмжиж үг хэллээ. Одоо тэгээд дэмжихгүйгээр үг хэлэх л юу байна. Бүгд дэмжиж байгаа юм байгаа биз дээ? Бүгд дэмжиж байгаа. Тэгвэл ингээд гишүүд асуулт, үг хэлж дууслаа. 
Байнгын хорооны саналаар Зарим нутгийг тус улсын тусгай хамгаалалтад авах тухай Улсын Их Хурлын тогтоолын төслийг хэлэлцэх нь зүйтэй гэсэн саналын томьёоллоор санал хураалт хийе.

Санал хураалт
“Их хуралдай” танхим Оюунхорол гишүүн.

Д.Оюунхорол: 15-аас 9 гишүүн дэмжиж байна.

Л.Энх-Амгалан: 15 гишүүн оролцож, 9 гишүүн дэмжсэн байна. “Их эзэн Чингис хаан” танхим Тэмүүлэн гишүүн.

Г.Тэмүүлэн: Санал хураалтад 10 гишүүн оролцож, 6 гишүүн дэмжлээ.

Л.Энх-Амгалан: 10 гишүүн оролцож,6 гишүүн дэмжсэн байна. “Жанжин Д.Сүхбаатар” танхим.

Б.Баттөмөр: 16 гишүүн оролцож, 11 нь дэмжиж байна.

Л.Энх-Амгалан: 16 гишүүн оролцож, 11 гишүүн дэмжлээ. “Үндсэн хууль” танхим.

“Үндсэн хууль” танхимаас Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг дэмжиж, 8 гишүүнээс 7 гишүүн дэмжиж саналаа өглөө. 
Л.Энх-Амгалан: 8 гишүүнээс 7 гишүүн. “Их засаг” танхим
М.Билэгт: Санал хураалтад 7 гишүүн оролцож, 7 гишүүн дэмжлээ. Энэ нэг, нэг хүн үг хэлнэ гээд ингэсэн. Тэгээд манай Тэришдагва гишүүн үг хэлэх байсан чинь бас орсонгүй.

Л.Энх-Амгалан: Үгүй ээ, харин дэмжсэн гурван гишүүн үг хэлээд дуусчихсан шүү дээ. Одоо дэмжээгүй л үг хэлэх гишүүд байхгүй бол. Байнгын хорооны дарга Болорчулуун дарга чинь тэгээд байна шүү дээ. 
Санал танилцуулъя 56 гишүүн оролцож, 40 гишүүн дэмжиж, 71.4 хувийн саналаар энэ санал дэмжигдэж байна. 
Ингээд тогтоолын төслийг хэлэлцэх нь зүйтэй гэж гишүүдийн олонх үзсэн тул төслийн үзэл баримтлалын хүрээнд хэлэлцэхийг дэмжсэнд тооцон, анхны хэлэлцүүлэгт бэлдүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.
Гишүүдээ одоо эцсийн хэлэлцүүлэг хийх дөрөвхөн асуудал байна. Тийм учраас энийг энэ дөрвийгөө хийчихье. 
Гурав.Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна. 
Төслийг эцсийн хэлэлцүүлэгт бэлтгүүлсэн талаарх Төсвийн байнгын хорооны танилцуулгыг Улсын Их Хурлын гишүүн Оюунхорол танилцуулна. Дандаа эцсийн хэлэлцүүлгүүд байгаа.

Д.Оюунхорол:  Улсын Их Хурлын дарга, эрхэм гишүүд ээ, 
Монгол Улсын Засгийн газраас 2020 оны 3 дугаар сарын 27-ны өдөр Улсын Их Хуралд өргөн мэдүүлсэн Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурлын 2019 оны 4 дүгээр сарын 23-ны өдрийн хуралдаанаараа хийж эцсийн хэлэлцүүлэгт бэлдүүлэхээр Төсвийн байнгын хороонд шилжүүлсэн болно. 
Төсвийн байнгын хороо хуулийн төслүүдийн эцсийн хэлэлцүүлгийг 2020 оны 4 дүгээр сарын 28-ны өдрийн хуралдаанаараа хийлээ. Төрийн аудитын тухай хуулийн шинэчилсэн найруулгын төслийн анхны хэлэлцүүлгийг нэгдсэн хуралдаанаар явуулах үед хуралдаан даргалагчаас Төрийн аудитын байгууллагын төсвийн төслийг Улсын Их Хуралд өргөн мэдүүлэхийг Төсвийн тухай хуульд нийцүүлэн найруулгын хувьд дахин томьёолох чиглэл өгсний дагуу дээрх асуудлаар санал хураалгахад хуралдаанд оролцсон гишүүдийн олонх дэмжлээ.

Байнгын хороо Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1 дэх хэсэгт заасны дагуу нэгдсэн хуралдааны анхны хэлэлцүүлгээр олонхын санал авсан зарчмын зөрүүтэй саналуудыг төсөлд нэмж тусган эцсийн хувилбарын төслийг тараасан болно. 
Төрийн аудитын тухай хуулийн төсөл болон хамт өргөн мэдүүлсэн хуулийн төслүүдийг нэгдсэн хуралдаанд танилцуулж батлуулах саналыг Байнгын хорооны хуралдаанд оролцсон гишүүдийн олонх дэмжсэн бөгөөд Байнгын хорооноос эцсийн хувилбарын төсөл эцсийн хэлэлцүүлэгт бэлтгэсэн тухай танилцуулгыг төслийг та бүхэнд тараасан болно. 
Улсын Их Хурлын эрхэм гишүүд ээ, 
Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн Төрийн аудитын тухай хууль хүчингүй болсонд тооцох тухай, Банкны тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт оруулах тухай, Газрын тосны тухай хуульд нэмэлт, өөрчлөлт оруулах тухай, Төсвийн тухай хуульд нэмэлт оруулах тухай, Аудитын тухай хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслийн эцсийн хувилбарыг төсөл эцсийн хэлэлцүүлэгт бэлтгэсэн тухай Төсвийн байнгын хорооны танилцуулгыг хэлэлцэн шийдвэрлэж өгөхийг, хуулийн төслийг баталж өгөхийг та бүхнээс хүсье. Анхаарал тавьсанд баярлалаа. 
Л.Энх-Амгалан: Оюунхорол гишүүнд баярлалаа. Ажлын хэсэг хүрэлцэж ирсэн байна. Ажлын хэсгээ танилцуулъя. Монгол Улсын Ерөнхий аудитор Занданбат, Үндэсний аудитын Стратеги удирдлагын газрын захирал бөгөөд тэргүүлэх аудитор Бундхорол, Үндэсний аудитын нийслэлийн аудитын газрын захирал бөгөөд тэргүүлэх аудитор С.Энхбаатар гэсэн ажлын хэсэг хүрэлцэж ирсэн байна.

Байнгын хорооны санал, дүгнэлттэй холбогдуулж асуух асуулттай гишүүд байна уу? Алга байна. 
Нэг л зарчмын зөрүүтэй саналын томьёоллоор ганц санал хураалт хийнэ.

Байнгын хорооны хорооноос гаргасан зарчмын зөрүүтэй саналын томьёоллоор санал хураалт хийнэ. 
Төрийн аудитын тухай хуулийн төрийн аудитын тухай хууль шинэчилсэн найруулгын төслийн талаарх зарчмын зөрүүтэй саналын томьёолол:

1.Төслийн 40 дүгээр зүйлийн 40.4 дэх хэсгийг дор дурдсанаар өөрчлөн найруулах: 
40.4.Засгийн газар төрийн аудитын байгууллагын төсвийн төслийг бууруулахгүйгээр улсын төсвийн төсөлд тусгаж Улсын Их Хуралд өргөн мэдүүлнэ. 
Санал гаргасан Төсвийн байнгын хороо. 
Төсвийн байнгын хорооны дэмжсэн санал байна. Санал хураая.

Оюунхорол гишүүн санал хураалтын дүн.
Д.Оюунхорол: 15 гишүүн санал хураалтад оролцсоноос 9 гишүүн дэмжлээ.

Л.Энх-Амгалан: 15 гишүүн оролцож, 9 гишүүн дэмжсэн байна. “Их эзэн Чингис хаан” танхим
Г.Тэмүүлэн: Санал хураалтад нийт 10 гишүүн оролцсоноос 7 гишүүн дэмжсэн байна.
Л.Энх-Амгалан: 10 гишүүн оролцож 7 гишүүн дэмжсэн байна. “Жанжин Д.Сүхбаатар” танхим
Б.Баттөмөр:  Санал хураалтад 16 гишүүн оролцож 11 нь дэмжиж байна.

Л.Энх-Амгалан: 16 гишүүн оролцож 11 гишүүн дэмжсэн байна. “Үндсэн хууль” танхим 
Д.Ганболд: “Үндсэн хууль” танхим 8-аас 8 дэмжсан байна. 8 гишүүн оролцож 8 гишүүн дэмжсэн. “Их засаг” танхим 
М.Билэгт: 6 гишүүн оролцож 6 гишүүн дэмжлээ.

Л.Энх-Амгалан: 6 гишүүн оролцож 6 гишүүн дэмжсэн байна. 
Санал хураалтын нэгдсэн дүн танилцуулъя. 55 гишүүн оролцож 41 гишүүн дэмжиж, 74.5 хувийн саналаар энэ зарчмын зөрүүтэй саналын томьёолол дэмжигдэж байна.

Одоо зарчмын зөрүүтэй саналын томьёоллоор санал хураалт хийж дууслаа. Байнгын хорооны саналаар Төрийн аудитын тухай хуулийн шинэчилсэн найруулгын төслийг бүхэлд нь баталъя гэсэн саналын томьёоллоор санал хураалт.

Санал хураалт

Оюунхорол гишүүн “Их хуралдай” танхим
Д.Оюунхорол: Санал хураалтад 15 гишүүн оролцож 9 гишүүн дэмжиж байна.

Л.Энх-Амгалан: 15-аас 9 гишүүн дэмжсэн байна. “Их эзэн Чингис хаан” танхим
Г.Тэмүүлэн: Санал хураалтад нийт 10 гишүүн оролцож 7 гишүүн дэмжсэн байна. 
Л.Энх-Амгалан: 10 гишүүн оролцож 7 гишүүн дэмжсэн байна. “Жанжин Д.Сүхбаатар” танхим Баттөмөр гишүүн.

Б.Баттөмөр: 16 гишүүн санал хураалтад оролцсоноос 10 нь дэмжлээ.

Л.Энх-Амгалан: 16 гишүүн оролцож 10 гишүүн дэмжсэн байна. “Үндсэн хууль” танхим Ганболд гишүүн.

Д.Ганболд: “Үндсэн хууль” танхим 8 гишүүн санал хураалтад орж 8 санал өгсөн байна.

Л.Энх-Амгалан: 8 гишүүнээс 8 гишүүн дэмжсэн байна. “Их засаг” танхим Билэгт гишүүн.

М.Билэгт:  6 гишүүн оролцож 6 гишүүн дэмжлээ. 
Л.Энх-Амгалан: 6 гишүүн оролцож 6 гишүүн дэмжсэн байна.

Санал хураалтын нэгдсэн дүн танилцуулъя. 55 гишүүн оролцож 40 гишүүн дэмжиж, 72.7 хувийн саналаар санал дэмжигдэж, энэ хууль батлагдаж байна.

1.Хамт өргөн мэдүүлсэн Төрийн аудитын тухай хууль хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт хийе.

Санал хураалт
Оюунхорол гишүүн “Их хуралдай” танхим.

Д.Оюунхорол:  Санал хураалтад 15 гишүүн оролцож 9 гишүүн дэмжсэн байна.

 Л.Энх-Амгалан: 15 гишүүн оролцож 9 гишүүн дэмжсэн байна. “Их эзэн Чингис хаан” танхим Тэмүүлин гишүүн.

Г.Тэмүүлэн:  Санал хураалтад нийт 10 гишүүн оролцож 7 гишүүн дэмжсэн байна.

Л.Энх-Амгалан: 10 гишүүн оролцож 7 гишүүн дэмжлээ. “Жанжин Д.Сүхбаатар” танхим
Б.Баттөмөр: Санал хураалтад 16 гишүүн оролцож 11 нь дэмжсэн.

Л.Энх-Амгалан: 16 гишүүн оролцож 11 гишүүн дэмжсэн. “Үндсэн хууль” танхим Ганболд гишүүн.

Д.Ганболд: “Үндсэн хууль” танхимд санал хураалтад 8 гишүүн оролцож 8 санал өгсөн байна.

Л.Энх-Амгалан: “Их засаг” танхим Билэгт гишүүн.

М.Билэгт: 6 гишүүн оролцож 6 гишүүн дэмжлээ.

Л.Энх-Амгалан: 6 гишин оролцож 6 гишүүн дэмжсэн байна. 
55 гишүүн оролцож 41 гишүүн дэмжиж, 74.5 хувийн саналаар энэ санал дэмжигдэж байна.

2.Банкны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе.

Санал хураалт гишүүд ээ. “Иих хуралдай” танхим Оюунхорол гишүүн.

Д.Оюунхорол: Санал хураалтад 15 гишүүн оролцож 9 гишүүн дэмжсэн байна.

Л.Энх-Амгалан: 15 гишүүн оролцож 9 гишүүн дэмжсэн байна. “Их эзэн Чингис хаан” танхим 
Г.Тэмүүлэн: Санал хураалтад 10 гишүүн оролцож 7 гишүүд дэмжлээ.
Л.Энх-Амгалан: 10 гишүүн оролцож 7 гишүүн дэмжсэн байна. “Жанжин Д.Сүхбаатар” танхим Баттөмөр гишүүн.

Б.Баттөмөр: Санал хураалтад 16 гишүүн оролцож 10 нь дэмжлээ.

Л.Энх-Амгалан: 16 гишүүн оролцож 10 гишүүн дэмжсэн байна. “Үндсэн хууль” танхим Ганболд гишүүн.

Д.Ганболд:  “Үндсэн хууль” танхим 8 гишүүн санал хураалтад оролцож 8 санал өглөө.

Л.Энх-Амгалан: 8 гишүүн оролцож 8 гишүүн дэмжсэн байна. “Их засаг” танхим Билэгт гишүүн.

М.Билэгт: Санал хураалтад 6 гишүүн оролцож 6 гишүүн дэмжлээ.

Л.Энх-Амгалан: 6 гишүүн оролцох 6 гишүүн дэмжсэн байна.

55 гишүүн оролцож 40 гишүүн дэмжиж, 72.7 хувийн саналаар энэ санал дэмжих гэж байна.

3.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт 
Санал хураалт гишүүд ээ. “Их хуралдай” танхим Оюунхорол гишүүн.

Д.Оюунхорол: Санал хураалтад 15 гишүүн оролцож 9 гишүүн дэмжсэн байна. 
Л.Энх-Амгалан: 9 гишүүн дэмжсэн байна. “Их эзэн Чингис хаан” танхим
Г.Тэмүүлэн:  Санал хураалтад 10 гишүүн оролцож 6 гишүүн дэмжлээ. 
Л.Энх-Амгалан: 10 гишүүн оролцож 6 гишүүн дэмжсэн байна. “Жанжин Д.Сүхбаатар” танхим
Б.Баттөмөр: Санал хураалтад 16 гишүүн оролцож 11 нь дэмжлээ.

Л.Энх-Амгалан: “Үндсэн хууль” танхим 
Д.Ганболд: 8 гишүүн оролцож, 8 гишүүн дэмжлээ.
Л.Энх-Амгалан: “Их засаг” танхим
М.Билэгт: 6 гишүүн оролцож 6 гишүүн дэмжлээ. 
Л.Энх-Амгалан: 55 гишүүн оролцож 39 гишүүн дэмжиж, 70.9 хувийн саналаар энэ санал дэмжигдэж байна.

4.Газрын тосны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе.

Санал хураалт. “Их хуралдай” танхим Оюунхорол гишүүн.

Д.Оюунхорол:  Санал хураалтад 15 гишүүн оролцож 9 гишүүн дэмжсэн байна.

Л.Энх-Амгалан: 15 гишүүн оролцож 9 гишүүн дэмжсэн байна. “Их эзэн Чингис хаан” танхим 
Г.Тэмүүлэн: Санал хураалтад 10 гишүүн оролцож 6 гишүүн дэмжлээ.

Л.Энх-Амгалан: 10 гишүүн оролцож 6 гишүүн дэмжсэн байна. “Жанжин Д.Сүхбаатар” танхим  
Б.Баттөмөр: Санал хураалтад 16 гишүүн оролцож 10 дэмжсэн байна.

Л.Энх-Амгалан: 16 гишүүн оролцож 10 гишүүн дэмжсэн байна. “Үндсэн хууль” танхим 
Д.Ганболд: Санал хураалтад 8 гишүүн оролцож 8 гишүүн дэмжлээ.

Л.Энх-Амгалан: 8 гишүүн оролцож 8 гишүүн дэмжсэн байна. “Их засаг” танхим. 
М.Билэгт: Санал хураалтад 6 гишүүн оролцож 6 гишүүн дэмжлээ.

Л.Энх-Амгалан: 6 гишүүн оролцож 6 гишүүн дэмжсэн байна. 
Санал хураалтын нэгдсэн дүн 55 гишүүн оролцож 39 гишүүн дэмжиж, 70.9 хувийн саналаар энэ санал дэмжигдэж байна.

5.Төсвийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе гишүүд ээ.

Санал хураалт. “Их хуралдай” танхим Оюунхорол гишүүн.

Д.Оюунхорол:  Санал хураалтад 15 гишүүн оролцож 9 гишүүн дэмжсэн байна. 
Л.Энх-Амгалан: 15 гишүүн оролцож 9 гишүүн дэмжсэн байна. “Их эзэн Чингис хаан” танхим.

Г.Тэмүүлэн: Санал хураалтад 10 гишүүн оролцож 6 гишүүн дэмжлээ.

Л.Энх-Амгалан: 10 гишүүн оролцож 6 гишүүн дэмжсэн байна. “Жанжин Д.Сүхбаатар” танхим. 
Б.Баттөмөр: Санал хураалтад 16 гишүүн оролцож 11 нь дэмжлээ.

Л.Энх-Амгалан: 16 гишүүн оролцож 11 гишүүн дэмжсэн байна. “Үндсэн хууль” танхим. 
Д.Ганболд: “Үндсэн хууль” танхим 8 гишүүн санал хураалтад оролцож 8 гишүүн дэмжсэн.

Л.Энх-Амгалан: “Их засаг” танхим.

М.Билэгт: Санал хураалтад 6 гишүүн оролцож 6 гишүүн дэмжлээ.

Л.Энх-Амгалан: Санал хураалтын нэгдсэн дүн танилцуулъя. 55 гишүүн оролцож 40 гишүүн дэмжиж 72.7 хувийн саналаар энэ санал дэмжигдэж байна.

6.Аудит аудитын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. 
Санал хураалт. “Их хуралдай” танхим Оюунхорол гишүүн.

Д.Оюунхорол:  Санал хураалтад 15 гишүүн оролцож 9 гишүүн дэмжсэн байна. 
Л.Энх-Амгалан: 15 гишүүн оролцож 9 гишүүн дэмжсэн байна. “Их эзэн Чингис хаан” танхим.

Г.Тэмүүлэн: Санал хураалтад 10 гишүүн оролцож 6 гишүүн дэмжлээ.

Л.Энх-Амгалан: 10 гишүүн оролцож 6 гишүүн дэмжсэн байна. “Жанжин Д.Сүхбаатар” танхим. 
Б.Баттөмөр: Санал хураалтад 11 гишүүн оролцож 10 гишүүн дэмжлээ.

Л.Энх-Амгалан: 11 гишүүн оролцож 10 гишүүн дэмжсэн байна. “Үндсэн хууль” танхим. 
Д.Ганболд: “Үндсэн хууль” танхим 8 гишүүн санал хураалтад оролцож 8 гишүүн дэмжиж санал өглөө.

Л.Энх-Амгалан: Үлгэр жишээ “Үндсэн хууль” танхим 8  гишүүн оролцож, 8 гишүүн дэмжсэн байна. “Их засаг” танхим.

М.Билэгт: Санал хураалтад 6 гишүүн оролцож 6 гишүүн дэмжлээ.

Л.Энх-Амгалан: Санал хураалтын нэгдсэн дүн 50 гишүүн оролцож 39 гишүүн дэмжиж 78 хувиар энэ санал дэмжигдэж байна.

7.Төрийн болон орон нутгийн өмчийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт 
Санал хураалт гишүүд ээ. “Их хуралдай” танхим Оюунхорол гишүүн.

Д.Оюунхорол: Санал хураалтад 15 гишүүн оролцож 9 гишүүн дэмжсэн байна. 
Л.Энх-Амгалан: 9 гишүүн дэмжсэн байна. “Их эзэн Чингис хаан” танхим
Г.Тэмүүлэн:  Санал хураалтад 10 гишүүн оролцож 6 гишүүн дэмжлээ. 
Л.Энх-Амгалан: 10 гишүүн оролцож 6 гишүүн дэмжсэн байна. “Жанжин Д.Сүхбаатар” танхим
Б.Баттөмөр: Санал хураалтад 16 гишүүн оролцож 11 нь дэмжлээ.

Л.Энх-Амгалан: “Үндсэн хууль” танхим Ганболд гишүүн
Д.Ганболд: 8 гишүүн оролцож, 8 гишүүн дэмжиж санал өглөө.
Л.Энх-Амгалан: “Их засаг” танхим
М.Билэгт: 6 гишүүн оролцож 6 гишүүн дэмжлээ. 
Ингээд санал хураалтын нэгдсэн дүн 53 гишүүн оролцож, 40 гишүүн дэмжиж, 75.5 хувийн саналаар энэ хууль батлагдаж байна.

Ингээд хуулийн төслүүд батлагдлаа. Монгол Улсын Үндсэн хуулийн шинэ өөрчлөлтөөр Үндэсний аудитын ерөнхий газар Үндсэн хуулийн ийм аудитын байгууллага, Үндсэн хуулийн хамгаалалттай аудитын байгууллага болж байгаа. Хараат бус ийм Үндэсний аудитын байгууллага болж ард түмний өмч хөрөнгийн нүд, чих болох ийм хууль эрх зүйн шинэ орчин үүсэж байна. Ингээд энэ шинэ хуулийг хэрэгжилтийг хангаж ажиллахыг Ерөнхий аудитор Занданбатад Улсын Их Хурлаас даалгаж байна. Хуулийн төсөл батлагдлаа.

Дараагийн асуудалд оръё. 
Дөрөв.Олон улсын Эрүүгийн шүүхийн Ромын дүрмийн түрэмгийллийн гэмт хэргийн тухай болон Дайны гэмт хэргийн тухай 8 дугаар зүйлийн нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай болон Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийн эцсийн хэлэлцүүлгийг явуулна.
Төслийг эцсийн эцэст хэлэлцүүлэгт хэлэлцүүлэгт бэлдсэн талаарх Хууль зүйн байнгын хорооны танилцуулгыг Улсын Их Хурлын гишүүн Ганболд “Үндсэн хууль” танхимаас танилцуулна.

Д.Ганболд: Улсын Их Хурлын дарга эрхэм гишүүд ээ, 
Монгол Улсын Засгийн газраас 2019 оны 12 дугаар сарын 2-ны өдөр Олон улсын Эрүүгийн шүүхийн Ромын дүрмийн түргэмийллийн гэмт хэргийн тухай болон Дайны гэмт хэргийн тухай 8 дугаар зүйлийн нэмэлт, өөрчлөлтийг соёрхон батлах тухай хуулийн төслийг хамт өргөн мэдүүлсэн Эрүүгийн хуульд өөрчлөлт оруулах тухай эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурлын 2020 оны 4 дүгээр сарын 24-ний өдрийн нэгдсэн хуралдаанаараа хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
Хууль зүйн байнгын хороо 2020 оны 4 сарын 28-ны өдрийн хуралдаанаараа төслийн эцсийн хэлэлцүүлгийг хийлээ. Нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган эцсийн хувилбарын төслийг бэлтгэж эцсийн хэлэлцүүлэгт бэлтгэсэн талаарх танилцуулгыг та бүхэнд тараасан байгаа. 
Улсын Их Хурлын эрхэм гишүүд ээ,

Эрүүгийн хуульд өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийг баталж өгөхийг та бүхнээс хүсье. Анхаарал тавьсанд баярлалаа.

Л.Энх-Амгалан: Ганболд гишүүнд баярлалаа. Ажлын хэсэг хүрэлцэж ирсэн байна. Ажлын хэсэг танилцуулъя. Гадаад харилцааны яамны Олон улсын гэрээ, эрх зүйн газрын дэд захирал Батчимэг, Хууль зүй, дотоод хэргийн яамны Хууль зүйн бодлогын газрын дарга сайнзориг гэсэн ажлын хэсэг хүрэлцэж ирсэн байна.

Байнгын хорооны танилцуулгатай холбогдуулж асуух асуулттай гишүүд байна уу? Алга байна.

Ингээд гишүүд асуулт асууж хариулт авч дууслаа. 
Байнгын хорооны саналаар Эрүүгийн хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе.

Санал хураалт гишүүд ээ. 
Оюунхорол гишүүн “Их хуралдай” танхим.

Д.Оюунхорол: Санал хураалтад 15 гишүүн оролцож 9 гишүүн дэмжсэн байна. 
Л.Энх-Амгалан: 9 гишүүн дэмжсэн байна. “Их эзэн Чингис хаан” танхим
Г.Тэмүүлэн:  Санал хураалтад 10 гишүүн оролцож 4 гишүүн дэмжлээ. 
Л.Энх-Амгалан: 10 гишүүн оролцож 4 гишүүн дэмжсэн байна. “Жанжин Д.Сүхбаатар” танхим
Б.Баттөмөр: Санал хураалтад 16 гишүүн оролцож 11 нь дэмжлээ.

Л.Энх-Амгалан: “Үндсэн хууль” танхим Ганболд гишүүн

Д.Ганболд: 8 гишүүн оролцож, 8 гишүүн дэмжиж санал өглөө.
Л.Энх-Амгалан: “Их засаг” танхим
М.Билэгт: 6 гишүүн оролцож 6 гишүүн дэмжлээ. 
Л.Энх-Амгалан: Санал хураалтын нэгдсэн дүн 55 гишүүн оролцож, 38 гишүүн дэмжиж, 69.1 хувийн саналаар энэ санал дэмжигдэж байна.

Монгол Улсын хууль. 2020 оны 4 сарын 28-ны өдөр 
Эрүүгийн хуульд өөрчлөлт оруулах тухай 
1 дүгээр зүйл. 2015 оны 12 дугаар сарын 3-ны өдөр баталсан Эрүүгийн хууль шинэчилсэн найруулгын 29.1 дүгээр зүйлийн гарчгийн, мөн зүйлийн 1 дэх хэсгийн “түрэмгий дайныг” гэснийг “түрэмгийлэл эсхүл дайныг” гэж, мөн зүйлийн 2 дахь хэсгийн 29.2 дугаар зүйлийн гарчгийн, мөн зүйлийн 1 дэх хэсгийн “түрэмгий дайн” “түрэмгийлэл эсхүл дайн” гэж тус тус өөрчилсүгэй.

Эцсийн найруулга дээр саналтай гишүүд байна уу? Алга байна. Эцсийн найруулгыг сонссонд тооцлоо.

Байнгын хорооны саналаар Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе.

Санал хураалт. Оюунхорол гишүүн “Их хуралдай” танхим. 
Д.Оюунхорол: Санал хураалтад 15 гишүүн оролцож 9 гишүүн дэмжсэн байна. 
Л.Энх-Амгалан: 15-9 гишүүн дэмжсэн байна. “Их эзэн Чингис хаан” танхим
Г.Тэмүүлэн:  Санал хураалтад 10 гишүүн оролцож 4 гишүүн дэмжлээ. 
Л.Энх-Амгалан: 10 гишүүн оролцож 4 гишүүн дэмжсэн байна. “Жанжин Д.Сүхбаатар” танхим
Б.Баттөмөр: Санал хураалтад 16 гишүүн оролцож 10 гишүүн дэмжлээ.

Л.Энх-Амгалан: “Үндсэн хууль” танхим Ганболд гишүүн.
Д.Ганболд: “Үндсэн хууль” танхим  санал хураалтад 8 гишүүн оролцож, 8 гишүүн дэмжиж санал өглөө.
Л.Энх-Амгалан: “Их засаг” танхим Билэгт гишүүн.
М.Билэгт: 6 гишүүн оролцож 6 гишүүн дэмжлээ. 
Л.Энх-Амгалан: Санал хураалтад 55 гишүүн оролцож 37 гишүүн дэмжиж, 67.3 хувийн саналаар энэ санал дэмжигдэж байна. 
Энэ санал дэмжигдсэн учраас хуулийн төслийг уншиж танилцуулъя.

Монгол Улсын хууль. 2020 оны 4 сарын 28-ны өдөр.

Эрүүгийн хэрэг хянан шийдвэрлэх тухай хууль хуульд өөрчлөлт оруулах тухай 
1 дүгээр зүйл. Эрүүгийн хэрэг хянан шийдвэрлэх тухай хуулийн 6.1дүгээр зүйлийн 1.1 дэх заалтын “түрэмгий дайны” гэснийг “түрэмгийлэл эсхүл дайныг” гэж өөрчилсүгэй. 
Эцсийн найруулга дээр саналтай гишүүд байна уу? Алга байна. Эцсийн найруулгыг сонссонд тооцлоо. Ингээд энэ хоёр хуулийн төсөл батлагдаж байна. 
Тав.Импортын барааны гаалийн албан татварын хувь хэмжээ батлах тухай тогтоолын хавсралтад өөрчлөлт оруулах тухай Улсын Их Хурлын тогтоолын төслийн эцсийн хэлэлцүүлгийг явуулъя 
Төслийг эцсийн хэлэлцүүлэгт бэлтгэсэн талаарх Төсвийн байнгын хорооны танилцуулгыг Улсын Их Хурлын гишүүн Амарзаяа “Жанжин Д.Сүхбаатар” танхимаас танилцуулна.

Н.Амарзаяа: Улсын Их Хурлын дарга, эрхэм гишүүд ээ, 
Улсын Их Хурлын гишүүн А.Сүхбат нарын 22 гишүүнээс 2020 оны 4 дүгээр сарын 7-ны өдөр Улсын Их Хуралд өргөн мэдүүлсэн Импортын барааны гаалийн албан татварын хувь хэмжээ батлах тухай тогтоолын хавсралтад өөрчлөлт оруулах тухай Монгол Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы 2020 оны 4 дүгээр сарын 23-ны өдрийн нэгдсэн хуралдаанаар явуулж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. Төсвийн байнгын хороо 2020 оны 4 дүгээр сарын 28-ны өдрийн хуралдаанаар тогтоолын төслийн эцсийн хэлэлцүүлгийг хийлээ.

Тогтоолын төслийн төслийн анхны хэлэлцүүлгийг нэгдсэн хуралдаанаар явуулах үед дэмжигдсэн зарчмын зөрүүтэй саналын томьёоллыг төсөлд нэмж тусгасан. Төслийн эцсийн хувилбарыг бэлтгэн Байнгын хорооны хуралдаанаар хэлэлцүүлсэн бөгөөд хуралдаан даргалагчаас өгөгдсөн үүргийн дагуу худалдааны байгууллага Дэлхийн худалдааны байгууллагатай хийсэн хэлэлцээрийн хүрээнд дотоодын үйлдвэрлэлийг хамгаалах асуудалтай холбоотой заалт төсөлд нэмж тусгах нь зүйтэй гэж хуралдаанд оролцсон гишүүдийн олонх нь үзлээ. Тогтоолын төслийн талаарх зарчмын зөрүүтэй саналын томьёоллыг та бүхэнд тараасан болно. 
Улсын Их Хурлын эрхэм гишүүд ээ,

Импортын барааны гаалийн албан татварын хувь хэмжээ батлах тухай тогтоолын хавсралтад өөрчлөлт оруулах тухай Монгол Улсын Их Хурлын тогтоолын төслийг эцсийн хэлэлцүүлэгт бэлдсэн талаарх Байнгын хорооны танилцуулга, зарчмын зөрүүтэй саналын томьёоллыг хэлэлцэн тогтоолын төслийг баталж өгөхийг хүсье. Анхаарал тавьсанд баярлалаа.

Л.Энх-Амгалан: Амарзаяа гишүүнд баярлалаа. Байнгын хорооны танилцуулгатай холбогдуулж асуух асуултай гишүүд байна уу? Алга байна. Үг хэлэх гишүүд алга байна.

Зарчмын зөрүүтэй саналын ганцхан санал байгаа юм байна. Энэ саналаар санал хураалт хийе. 
Импортын барааны гаалийн албан татварын хувь хэмжээ батлах тухай тогтоолын хавсралтад өөрчлөлт оруулах тухай Монгол Улсын Их Хурлын тогтоолын төслийн талаарх зарчмын зөрүүтэй саналын томьёолол. Төсвийн байнгын хорооны дэмжсэн санал байна.

1.Тогтоолын төслийн дөрөв дэх заалтыг доор дурдсанаар өөрчлөн найруулах:

4.Энэ тогтоолыг баталсантай холбогдуулан дараах арга хэмжээ авч хэрэгжүүлэхийг Монгол Улсын Засгийн газар У.Хүрэлсүхэд даалгасугай.

1/энэ тогтоолын 3 дахь заалтад заасан барааны үндэсний кодыг 2020 оны 8 дугаар сарын 1-ний дотор батлах;
2/Импортын барааны гаалийн албан татварын хувь хэмжээ батлах тухай Монгол Улсын Их Хурлын 1999 оны 6 дугаар сарын 3-ны өдрийн 27 дугаар тогтоолын 4 дэх заалтаар Улсын Их Хурлаас эрх олгосны дагуу мөн тогтоолын хавсралтын 7 дугаар бүлэгт заасан хязгаарт багтаан барааны гаалийн албан татварын хувь хэмжээг шинэчлэн тогтоох;
3/дотоодын үйлдвэрлэлийг хамгаалах зорилгоор Дэлхийн худалдааны байгууллагын хамгаалалтын арга хэмжээний хэлэлцээрт нийцүүлэн хамгаалалтын арга хэмжээний журмыг батлах хэлэлцээрийн хүрээнд үйлчлэх импортын тоо хэмжээний хязгаар болон гаалийн татварын хувь хэмжээг тогтоох.

Санал гаргасан Төсвийн байнгын хороо 
Санал хураалт гишүүд ээ. Оюунхорол гишүүн “Их хуралдай” танхим.

Д.Оюунхорол: Санал хураалтад 15 гишүүн оролцож 9 гишүүн дэмжсэн байна. 
Л.Энх-Амгалан: 15-9 гишүүн дэмжсэн байна. “Их эзэн Чингис хаан” танхим
Г.Тэмүүлэн:  Санал хураалтад 10 гишүүн оролцож 3 гишүүн дэмжлээ. Гишүүдийн ирц нэлээн сул байна.
Л.Энх-Амгалан: Гишүүд ирцээ бүрдүүлээрэй.
Л.Энх-Амгалан: “Жанжин Д.Сүхбаатар” танхим
Б.Баттөмөр: Санал хураалтад 16 гишүүн оролцож 11 гишүүн дэмжлээ.

Л.Энх-Амгалан: “Үндсэн хууль” танхим Ганболд гишүүн.

Д.Ганболд: “Үндсэн хууль” танхим  санал хураалтад 8 гишүүн оролцож, 8 гишүүн дэмжиж санал өглөө.
Л.Энх-Амгалан: “Их засаг” танхим Билэгт гишүүн.

М.Билэгт: 6 гишүүн оролцож 6 гишүүн дэмжлээ. 
Л.Энх-Амгалан: 55 гишүүн оролцож 37 гишүүн дэмжиж, 67.3 хувийн саналаар зарчмын зөрүүтэй саналын томьёолол дэмжигдэж байна.

Зарчмын зөрүүтэй саналын томьёоллоор санал хураалт хийж дууслаа.

Байнгын хорооны саналаар импортын барааны гаалийн албан татварын хувь хэмжээ батлах тухай тогтоолын хавсралтад өөрчлөлт оруулах тухай Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт хийе.

Санал хураалт гишүүд ээ. “Их хуралдай” танхим Оюунхорол гишүүн.
Д.Оюунхорол: Санал хураалтад 15 гишүүн оролцож 9 гишүүн дэмжсэн байна. 
Л.Энх-Амгалан: 15-9 гишүүн дэмжсэн байна. “Их эзэн Чингис хаан” танхим
Г.Тэмүүлэн:  Санал хураалтад 10 гишүүн оролцож 3 гишүүн дэмжлээ. 
Л.Энх-Амгалан: “Их эзэн Чингис хаан” танхим ирцээ бүрдүүлээрэй. “Жанжин Д.Сүхбаатар” танхим
Б.Баттөмөр: Санал хураалтад 16 гишүүн оролцож 9 гишүүн дэмжлээ.

Л.Энх-Амгалан: “Үндсэн хууль” танхим Ганболд гишүүн.

Д.Ганболд: “Үндсэн хууль” танхим  санал хураалтад 8 гишүүн оролцож, 8 гишүүн дэмжиж санал өглөө.
Л.Энх-Амгалан: “Их засаг” танхим Билэгт гишүүн.

М.Билэгт: 6 гишүүн оролцож 6 гишүүн дэмжлээ. 
Л.Энх-Амгалан: Санал хураалтын нэгдсэн дүн. 55 гишүүн оролцож 35 гишүүн дэмжиж, 63.6 хувийн саналаар энэ тогтоолын төсөл батлагдаж байна.  
Ингээд тогтоолын төсөл батлагдлаа. Гишүүд, ажлын хэсэгт баярлалаа.  Ингээд өнөөдрийн үдээс өмнөх чуулган завсарлаж байна. Үдээс хойших чуулган 15 цагаас.
Г.Занданшатар: 2020 оны 5 дугаар сарын 1-ний өдрийн чуулганы үдээс хойших хуралдаан нээснийг мэдэгдье.

Хэлэлцэх асуудалдаа орно.  
Зургаа.Агаарын бохирдлыг бууруулах талаар авч хэрэгжүүлж байгаа арга хэмжээний талаар Байгаль орчин, аялал жуулчлалын сайд Н.Цэрэнбатын мэдээллийг сонсоно.
Агаарын бохирдлыг бууруулах талаар авч хэрэгжүүлж байгаа арга хэмжээний талаар Байгаль орчин, аялал жуулчлалын сайд Намсрайн Цэрэнбат мэдээлэл хийнэ. Индэрт урьж байна. 
Н.Цэрэнбат: Улсын Их Хурлын дарга, эрхэм гишүүд ээ,

Засгийн газраас Улсын Их Хурлын чуулганы нэгдсэн хуралдаанд Агаарын бохирдлыг бууруулах талаар авч хэрэгжүүлж байгаа арга хэмжээний талаар мэдээлэл хийхээр бэлтгэж та бүхэнд хүргүүлсэн билээ. Монгол Улсын Засгийн газар 2017 оны 98 дугаар тогтоолоор таван зорилт бүхий Агаар орчны бохирдлыг бууруулах үндэсний хөтөлбөрийг баталж хэрэгжүүлснээр Агаар орчны бохирдлыг бууруулах ажлын уялдааг хангах бусад салбарын оролцоог нэмэгдүүлж, үйл ажиллагааг нь нэгдсэн удирдлага зохицуулалтаар хангах боломжийг бүрдүүлсэн. Үндэсний хөтөлбөрийн хэрэгжилтийг хангах хүрээнд 2019 оны 5 дугаар сарын 15-ны өдрөөс эхлэн Улаанбаатар хотод түүхий нүүрс хэрэглэхийг хориглох шийдвэр гаргасан нь бодит үр дүнд хүрсэн чухал алхам болсныг мэдээллийн эхэнд онцлон тэмдэглэхийг хүсэж байна. 
2019 оны 10 дугаар сараас 2020 оны 3 дугаар сар хүртэлх Улаанбаатар хотын Агаарын чанарын үзүүлэлт буюу агаар дахь РМ2.5 тоосонцрын дундаж агууламж нь 2016-2017 оныхоос 52 хувиар, 2017-2018 оныхоос 48 хувиар, 2018-2019 оныхоос 41 хувиар тус тус бага байгаа нь дээрх ажлын үр дүнг илтгэн харуулсан бодит үзүүлэлт юм. 
Улсын Их Хурлын эрхэм гишүүд ээ, Агаарын бохирдлыг бууруулах чиглэлээр Засгийн газраас авч хэрэгжүүлж байгаа зарим арга хэмжээний талаар та бүхэнд танилцуулъя. 
Нэг.Бодлого эрх зүйн орчныг сайжруулах талаар 
Өнөөдрийн байдлаар Агаарын тухай, агаарын бохирдлын төлбөрийн тухай, Агаар орчны бохирдлыг бууруулах үндэсний хөтөлбөр болон эдгээртэй уялдан гарсан 30 гаруй дүрэм журам, норм аргачлал, 40 гаруй стандартын хэрэгжилтийг хангаж хяналт тавин ажиллаж байна. Түүнчлэн Засгийн газрын 2018 оны 43 дугаар тогтоолоор Агаарын бохирдлыг бууруулах талаар авах зарим арга хэмжээний тухай 62 дугаар тогтоолоор түүхий нүүрсийг хэрэглэхийг хориглох тухай шийдвэр гаргаж түүхий нүүрсний хэрэглээг хориглосонтой холбогдуулан Нийслэлийн агаарын чанарыг сайжруулах бүс түүнд мөрдөх журмыг шинэчлэн баталлаа. Уг журмаар иргэн, аж ахуйн нэгж, төрийн байгууллагуудын эрх, үүргийг тодорхойлж сайжруулсан, түлшний тээвэрлэлт, хадгалалт, борлуулалттай холбоотой зохицуулалтыг нарийвчлан цогц зохицууллаа. 
Түүхий нүүрс хэрэглэхийг хориглосонтой холбогдуулан Засгийн газрын 2018 оны 157 дугаар тогтоолоор Гэр хорооллын айл өрх, орон байрны халаалтыг эрчим хүчний хэмнэлттэй цахилгаан халаагч төхөөрөмжөөр шийдэх, хэрэглээг нь дэмжих зорилгоор дөрвөн төрлийн агаар цэвэршүүлэгч, арван төрлийн эрчим хүчний хэмнэлттэй халаагч төхөөрөмжийг гааль болон нэмэгдсэн өртгийн албан татвараас чөлөөлсөн. Сайжруулсан шахмал түлшний борлуулалтын системийг хөгжүүлж иргэдэд хүртээмжтэй үнийн хөөрөгдөлгүй түргэн шуурхай хүргэхийн тулд Нийслэлийн хэмжээнд 400 гаруй түлш борлуулагч нартай хамтран ажиллаж байна.

Сайжруулсан түлшийг борлуулсан 1 тонн тутамд 15000 төгрөгийн урамшуулал олгохын зэрэгцээ 1 тонны үнийг 150000 төгрөг байхаар тогтоон ажилласан юм. Гэвч үйлдвэрлэсэн бүтээгдэхүүнийг нэмэгдсэн өртгийн албан татвар тооцсон үнээр борлуулахад 1 тонн 165000 төгрөг буюу тонн тутамд 15000 төгрөг нэмэгдэхээр байгаа нь гэр хорооллын айл өрхийн худалдан авах чадварыг бууруулан амьжиргааны түвшинд сөргөөр нөлөөлж байна гэж үзсэн. Иймд сайжруулсан шахмал түлшийг Нэмэгдсэн өртгийн албан татвараас чөлөөлөх тухай хуулийн төслийг Их Хуралд өргөн бариад байгаа билээ.

Хоёр.Сайжруулсан түлшийг хэрэглээнд нэвтрүүлэх талаар
Монгол Улсын Засгийн газраас жилд 800 мянган тонн сайжруулсан түлш үйлдвэрлэх хүчин чадалтай Таван толгой түлш төрийн өмчит компанийг байгуулан 2018 оны 11 дүгээр сараас эхлэн үе шаттайгаар ашиглалтад оруулан үйл ажиллагааг явуулж байна. Одоогийн байдлаар тус компани нь өдөрт 3000 орчим тонн бүтээгдэхүүн үйлдвэрлэж байгаа ба хүчин чадлыг нь нэмэгдүүлэх зорилгоор Улаанбаатар хотын зүүн бүсэд шинээр барих бүтээн байгуулалтыг 2020 оны 4 дүгээр сарын 9-ний өдөр эхлүүллээ. 
Тус хоёр дахь үйлдвэр баригдсанаар Нийслэлийн агаарын чанарыг сайжруулах бүсэд ороогүй зарим хороод, нийслэлээс алслагдсан дүүргүүдийн айл өрхүүдийг сайжруулсан шахмал түлшээр хангаж мөн ба Налайх дүүргийн иргэдийг тогтвортой ажлын байраар хангах нөхцөлийг бүрдүүлэх юм.

Гурав.Цахилгааны эх үүсвэрийн хүчин чадлыг нэмэгдүүлж цахилгаан халаагуур хэрэглэгчдийг урамшуулах талаар 
Засгийн газрын 2017 оны 199 дүгээр тогтоолоор баталсан журмын дагуу гэр хорооллын айл өрхийн хүйтний улиралд орой, шөнийн цагт хэрэглэсэн цахилгааны тарифыг нийслэлд 100 хувь орон нутагт 50 хувь хөнгөлж улмаар 2017-2019 онд 24.5 тэрбум төгрөгийг олгосон бол 2020 онд 12.1 тэрбум төгрөгийг олгохоор шийдвэрлэж, нэг жилд ногдох төсвийн мөнгөн дүнг нь үе шаттай нэмэгдүүлж байна. Нийслэлийн гэр хорооллын айл өрхүүдийн 2020 оны эхний улирлын шөнийн тарифын хөнгөлөлтийг 2020 оны мөн үетэй харьцуулахад сар бүр 1 тэрбум гаруй төгрөгөөр өсөж байгаа нь 2017-2019 онд нийслэлийн гэр хорооллын цахилгаан шугам сүлжээ дэд станцуудыг өргөтгөн хүчин чадлыг нь нэмэгдүүлж 42 мянга орчим айл өрхийг 4 киловаттын чадалтай цахилгаан халаагуур хангах техникийн боломжийг бүрдүүлсэнтэй холбоотой өсөлт гэж бид үзэж байна.

Дөрөв.Хяналт мониторингийг сайжруулах талаар 
Улаанбаатар хотын агаарын чанар ийм мониторинг хяналтын системийг үндсэнд нь шинэчилсэн байгаа. Өнөөдрийн байдлаар агаарын чанарыг хянах 15 харуул ажиллаж байгаагийн 12 нь автомат станц бөгөөд 15 минут тутамд 3-аас 6 үзүүлэлтийг тогтмол хэмжиж байна. Түүнчлэн агаар орчны бохирдлыг бууруулах чиглэлээр хэрэгжүүлж байгаа Засгийн газрын томоохон бодлого шийдвэрүүдийн хэрэгжилтийн үр дүнг хянах зорилгоор, мөн иргэдийн хандлагыг өөрчлөх зорилгоор Орчны бохирдлыг бууруулах үндэсний хорооноос 4208 иргэдийг ажиллуулаж байна.

Орон тооны бус эдгээр ажилтнуудтай хамтран Нийслэлийн төвийн зургаан дүүргийн гэр хорооллын 142 мянган айл өрхөөс 32 асуулга бүхий амьдрах орчны судалгааг авч дүн шинжилгээ хийсний үндсэн дээр цаашид хэрэгжүүлэх арга хэмжээг тодорхой болгон ажиллаж байна. Амьдрах орчны судалгааны дүнгээс харахад хашаандаа модгүй айл өрх 80 хувь, тав хүртэлх мод тарьсан айл өрх 10 хувийг эзэлж байгаа нь хангалтгүй үзүүлэлт юм. Мөн гэр хорооллын 96 хувь нь нүхэн жорлон байгаа бөгөөд хөрсийг ихээр бохирдуулж иргэдийн өөрсдийн эрүүл мэндэд нь сөргөөр нөлөөлж байна. 
2017-2018 онд Азийн хөгжлийн банкны санхүүжилтээр нийт 1500 нүхэн жорлон, стандартын шаардлага хангасан ариун цэврийн байгууламжаа сольсон, 2020 онд Орчны бохирдлыг бууруулах үндэсний хорооны санхүүжилтээр 2000 ширхэг нүхэн жорлонг шинэчлэхээр холбогдох хуулийн дагуу худалдан авах үйл ажиллагааг зохион байгуулан ажиллаж байна. Агаар орчны бохирдлыг бууруулах ажлын хүрээнд 2019 онд 21 сургууль, цэцэрлэг 15 төрийн байгууллагыг цахилгаан болон байгалийн хийн газрын гүний дулаанд холбож түүхий нүүрс эргэдэг үс эх үүсвэрийг нь халснаар жилд 6.6 мянган тонн түүхий нүүрсний хэрэглээг бүрэн зогсоолоо. 2020 онд 20 гаруй сургууль, цэцэрлэгийг байгалийн хий, цахилгаан халаагуураар солихоор ажиллаж байна. 
Монгол Улсын Засгийн газраас гэр хорооллын иргэдэд дотоод агаарын угаар хэмжих төхөөрөмжийг нэг удаа үнэ төлбөргүй олгох шийдвэр гаргана 167 мянган төхөөрөмжийг айл өрхүүдэд одоогийн байдлаар суурилуулаад байна. 2019 онд Байгаль орчин, уур амьсгалын сангаас гэр хорооллын айл өрхүүдэд 726 цахилгаан халаагуурыг шилжүүлэн өгч уламжлалт галлагааг сольсон болно. Мөн 2019 онд гэр хорооллын иргэдэд цахилгаан халаагуур, дулааны алдагдлыг бууруулах эко жорлонгийн асуудлыг шийдэхэд нь дэмжлэг үзүүлэн анх удаа арилжааны банкнуудтай хамтран Ногоон зээлийг олгож өгсөн бөгөөд энэ онд нэр төрлийг нь нэмэгдүүлж иргэн, аж ахуйн нэгжийн ногоон худалдан авалтыг хийх нөхцөлийг нь улам сайжруулан шинэчиллээ.

Улсын Их Хурлын дарга, эрхэм гишүүд ээ,

Энэ онд агаарын бохирдлыг бууруулах арга хэмжээнд 53 тэрбум төгрөгийг зарцуулах замаар сайжруулсан шахмал түлш үйлдвэрлэх хүчин чадлыг 600 мянган тонноор нэмэгдүүлэх, цахилгаан эрчим хүчний хэрэглээг дэмжих, нийтийн тээврийн агаарт ялгарах бохирдлыг багасгах, аймгийн төвүүдийн агаарын бохирдлыг бууруулахад дэмжлэг үзүүлэх, уламжлалт дулааны эх үүсвэрт нь утаа шүүх шүүлтүүр тавих, түүнчлэн агаар орчны бохирдлыг бууруулахад инновац дэвшилтэт технологи нэвтрүүлэх, мониторингийн сүлжээг сайжруулах, мэдээлэл сурталчилгааг нэмэгдүүлэх зэрэг арга хэмжээнүүдийг авч хэрэгжүүлээд байна.

Агаар орчны бохирдлыг бууруулах, цаашдын зорилт нь Агаар орчны бохирдлыг бууруулах үндэсний хөтөлбөрт тусгагдсан цогц арга хэмжээг авч хэрэгжүүлсний үр дүнд 2021-2022 оны өвөл агаарын бохирдлын хэмжээг Улаанбаатар хотод 80 хувиар бууруулахаар чиглэн ажиллаж байгаа гэдгийг мэдэгдье. Анхаарал тавьсанд баярлалаа.

Г.Занданшатар: Бярлалаа. Ажлын хэсгийн гишүүдийг танилцуулъя. Ж.Батбаясгалан Нийслэлийн Засаг даргын Хөгжлийн бодлогын асуудал хариуцсан нэгдүгээр орлогч, Ч.Гантулга Орчны бохирдлыг бууруулах үндэсний хорооны нарийн бичгийн дарга бөгөөд ажлын албаны дарга, Эрдэнэчулуун Нийслэлийн мэргэжлийн хяналтын газрын дарга, Ж.Батбаяр цаг уур орчны шинжилгээний газрын Орчны шинжилгээний хэлтсийн дарга, Ж.Батбилэг “Таван толгой түлш” ХХК-ийн ерөнхий менежер.

Мэдээлэлтэй холбогдуулан асуулт асуух Улсын Их Хурлын гишүүд нэрээ бүртгүүлнэ үү. Пүрэвдорж гишүүнээр тасаллаа. Эрхэм гишүүн Бадмаанямбуугийн Бат-Эрдэнэ асуулт асууна.

Б.Бат-Эрдэнэ: Баярлалаа. Би нэг товчхон түүх хэлээд нэг, хоёр асуулт байгаа юм. Тэр нь ямар түүх хэлэх гээд байна вэ гэхээр 2012-2016 онд энэ засгийн эрх барьж байсан Алтанхуяг Ерөнхий сайдын үед л дээ. Багануурын хорт бодис нь хэрэглээнд зөвшөөрөгдөх хэмжээнээсээ их, энэ Багануурын хүрэн нүүрсийг Нийслэлд түлж болохгүй ээ гэдэг ийм асуудлыг бид тавиад байсан юм л даа. Тэгээд нөхдүүд маань даанч хайхралгүйгээр Улаанбаатар хот руу зөөж авчраад тэгээд жижиглээд, тараагаад, тэгээд үр дүн нь юу болсон бэ гэхээр сайн үр дүн биш, муу үр дагавар гарсан. 
Тэр нь Улаанбаатар хотын агаарын бохирдлыг 30-40 хувь нэмэгдүүлчихсэн. Өөрсдөө бол яах вэ зүгээр, харагдах байдал нь энэ утаа ингэж харагдаад байгаа юм, тэрнээс бол чанар нь их сайжирчихсан л гээд ингээд яриад байсан. Гэтэл бодит байдал дээр бол энэ чинь бүр улам хүнд нөхцөл байдал руу хүрээд 2017 оны 12 сард энэ Улсын Их Хурлын чуулган дээрээс өдөр болгон энэ агаарын бохирдол чинь бол гамшгийн хэмжээнд, онц байдал зарлах хэмжээнд хүрлээ гэж ингэж шаардаж байсан хүн би энэ Их Хурлын танхимд. тэгээд ингэж шаарддагийн учир нь бол би өөрөө энэ 5 дугаар сургуулийн дэргэд 41 гээд угсарвал манай байр байна л даа. Энэ бол Улаанбаатар хотын хамгийн хонхор, утаа тогтдог ийм газар.

Дээр нь хотын зах руу гарахаараа тав, зургаа, долоон буудлаар дамжаад ингээд хойшоо гардаг ирдэг учраас энэ утааны яг жинхэнэ цөм дээр нь байж байгаа учраас энэ асуудлыг л хашхираад байсан хэрэг л дээ. Тэгж байгаад Их Хурлаас ажлын хэсэг гарсан, Баатарбилэгээр ахлуулсан ажлын хэсэг, Тэрбишдагва, бусад гишүүд ороод ингээд Нийслэлийн 9 дүүрэг, томоохон төв, суурин газруудаар явж бид ажилласан. Ингээд энэ Их Хурал улсын хэмжээний байдал ямар байна вэ гээд аваад үзсэн чинь нөгөө Цэвэр агаар сангийн хэдэн зуун тэрбум төгрөгийг нь завшаад, завшсан этгээдүүд нь шоронгийн хаалга татаад, тэгээд ерөөсөө энэ агаарын бохирдлыг ярьдаг амьтан байхгүй болчихсон ийм нөхцөл байдалтай байсан. Тэгээд бид харин одоо Их Хурлаас хоёр ч хуулийн өөрчлөлт оруулаад Засгийн газарт чиглэл өгсөн тогтоол гаргаад, ингээд ажилласан.

Засгийн газар бол маш шийдэмгий, шийдвэртэй арга хэмжээнүүдийг авсан. Тухайлах юм бол, түрүүн сайдын илтгэл гарч байгаа 2019 оны 5 сарын 1-нээс Улаанбаатар хотод түүхий нүүрс оруулахгүй гэдэг ийм онцгой шийдвэрийг гаргасан. Тэгээд энэ түүхий нүүрс оруулахгүй зүгээр нэг шийдвэр гаргаад орхиогүй, энэ түүхий нүүрснийхээ оронд сайжруулсан түлшээр яаж орлуулах юм бэ гэдэг бусад энэ олон арга хэмжээнүүдийг авч ажиллуулаад, тэгээд энэ үр дүнд үнэхээр том амжилт гаргалаа. Одоо энэ хэрэглээнд шилжүүлэхтэй холбоотой янз бүрийн алдаатай бас одоо туршлага дутсан ийм зүйлүүд бий. Гэхдээ ерөнхий үр дүнгээрээ бол сайн амжилтад хүрлээ.

Тэгээд сая илтгэл гарч байна, ирэх онуудад, ойрын хугацаанд 2021 он гэхэд одоо Улаанбаатар хотын агаарын бохирдлыг 80 хувь хүртэл бууруулна аа гэж байна. Тэгэхээр цаашдаа би асуух гээд байгаа хоёр зүйлийн нэг нь хөдөө орон нутагт аймаг сумдад агаарын бохирдол яригдана аа. Тийм учраас энэ арга хэмжээг ямар дэс дараалалтай хийх вэ? 
Хоёр дахь асуудал бол яг та бүхэн Засгийн газар энэ шийдвэртэй арга хэмжээ авсан шигээ Улаанбаатар хотын хөрсний бохирдлыг бууруулахтай холбоотой ийм шийдвэртэй арга хэмжээг авмаар байна. Энэ дээр юу төлөвлөж байна? Сонгинохайрхан дүүрэгт Тэрбишдагватай бид хамт явж үзсэн. 1000 гаруй  нүхэн жорлон.

Г.Занданшатар: Цэрэнбат сайд асуултад хариулна. 
Н.Цэрэнбат: Бат-Эрдэнийн гишүүний асуултад хариулъя. Орон нутгууд дээр анхаарал тавьж байгаа хүн амын төвлөрлөөс нь хамаараад ямар ч байсан уламжлалт одоо дулааны станцууд дээр нь утаа шүүгчид тавихаар нийт энэ жилдээ нэг дөрвөн аймаг дээр туршилтад явж байна.  Улаанбаатар хотод тавигдах ёстой байсан нам даралтын зуухуудад дээрх шүүлтүүрүүдийг зарим аж ахуйн нэгж удахгүй төвийн төвлөрсөн холбогдох шийд гарчихсан учраас суурилуулах боломжгүй гэсэн байгаа. Нийт 40 орчмыг нь орон нутгийн аймгууд руу шилжүүлж байгаа. Ингэснээр нэгдсэн томоохон агаар бохирдуулагч эх үүсвэрүүдээрээ бид хяналт тавтай явж байгаа.

Дараагийн нэг юм нь нийт орон нутгийн ард иргэдэд ашиглаж байгаа зуухныхаа технологийг сольсон нь стандартын шаардлага хангасан зуухтай байж байж бүрэн шаталтыг дэмжиж, тодорхой хэмжээнд түүхий нүүрсээ ашиглах ийм гарц байгаа. Энэ дээр орон нутгийн удирдлагууд нь чиглэл өгсөн байгаа. Мөн орон нутгууд маань өөрсдийнхөө нутаг дэвсгэрт байгаа нүүрснийхээ ордод тулгуурлан зарим аймгууд болоод сайжруулсан шахмал түлш хийхээр ингээд эхний шатанд үйлдвэр нь ашиглалтад орохоор ингээд явж байгаа ийм ахиц дэвшлүүд байгаа. Энэ бидэнд өгсөн энэ туршлага юу вэ гэхээр бид нэгдүгээрт, утааг бий болгодог эх үүсвэртэй нь л тэмцэх ёстой юм. Түлшнийхээ технологийг өөрчилж сайжруулсан шахмал түлшээ хэрэглэе, мөн зуухныхаа стандартыг сайжруулъя. Ингэж байж бид одоо нэгдсэн байдлаар агаар орчны бохирдолтой бүрэн тэнцэнэ гэж үзэж байгаа гэдгийг хэлье.

Хөрсний бохирдлыг бууруулахтай холбоотойгоор олон жил яригдсан. Азийн хөгжлийн банк, үе үеийн Засгийн газар бас шат шатандаа бага гэлтгүй хэмжээний ажлуудыг хийгээд туршиж үзээд үр дүнг нь хүрээд хүртээд явж байгаа. Өнгөрсөн хугацаанд сая одоо мэдээлэлд орсон нийт 1500 нүхэн жорлонг бид нар солиод орчин үеийнхээр болгоод одоо хэрэгжүүлчихлээ. Ингээд мөн улсын төсвөөс 2000 сайжруулсан соруулдаг нүхэн жорлонг хөрсөнд нэвчдэггүй ийм жорлонг бид хийхээр ингээд худалдан авах ажиллагааг нь зарлачхаад байгаа. Мөн Чингэлтэй дүүрэгт гэр хорооллын нүхэн жорлонг соруулаад одоо шатаах замаар хөрсний бохирдлыг бууруулах Германы технологийн төсөл маань хэрэгжих ёстой байсан боловч одоо Монголын талын инженерээ сургах Германы талаас ирэх ёстой хүмүүс нь Ковид-19-өөс болоод энэ төсөл ингээд хойшилчихсон байгаа.

Цаашдаа энэ төслийг үр дүнг нь үзээд боломжтой бол зургаан дүүрэгт аймгийн төв болгонд энэ төслийг хэрэгжүүлчих юм бол бид хөрсний бохирдлоосоо бол сална гэж үзэж байгаа. Хамгийн гол асуудал бол сая хэлсэн нийт Улаанбаатар хотод хийгдсэн 142000 өрхийн судалгаанаас 96 хувь нь уламжлалт, хөрсөнд нэвчдэг ариун цэврийн байгууламжууд байгаа юм. Энийг бид нар солихын тулд судалгаа хийгээд үзэхээр нийт 73 хувь нь сардаа 700 мянгаас доош төгрөгийн орлоготой байгаад байгаа учраас бид орлоготой болохыг нь хүлээхгүйгээр засаг үе шаттай мөнгөө зарцуулаад энийг нь солихоос өөр аргагүй байгаа.

Нийслэлийн Засаг даргын Тамгын газартайгаа Нийслэлийн Мэргэжлийн хяналттайгаа бол хамтарч ажиллаж байгаа. Цаашид Улаанбаатар хотод амьдрах хүмүүсийн хүрээлэн буй орчинд нөлөөлөх хор бохирдлыг багасгахын тулд стандарттай болмоор байна. Яг энэ хашаанд ийм ийм зайлшгүй юм байж байж, та Улаанбаатар хотод амьдрах эрхтэй болдог, ингэж их хот бол хөгжил юм. Хөгжил гэдэг чинь стандарт юм аа гэж байж байж хөрсний бохирдлыг бууруулна гэж үзэж байгаа гэдгийг хэлье. Баярлалаа.

Г.Занданшатар: Бөхчулууны Пүрэвдорж гишүүн асуулт асууна.

Б.Пүрэвдорж: Ер нь бол дэлхийн улс орнууд бол энэ утаатайгаа захиргааны аргаар бас тэмцдэг ийм практик байгаа л даа. Лондон фог гээд алдартай, Лондон хотод тэр жил манан, 1952 онд нэг өвлийн дотор 12 мянган хүн, дөрвөн өдрийн дотор 4 мянган хүн нас барж байсан ийм тохиолдол байдаг юм байна лээ л дээ. Тэгэхлээр энийг бол цэвэр захиргааны аргаар тэмцэж өөрөөр хэлбэл, хийн халаагуур, тэгээд үнэгүй зуух энэ тэрийг гэж байж, дээрээс нь гаднаас нүүрс оруулахгүй байх арга хэмжээ авсны үр дүнд энэ Лондон фог гэдгээсээ салсан юм байна лээ. Яг энэ аргаараа бас ингээд Засгийн газар үзэж байгаа, энийг нь бол би дэмжиж байгаа юм.

Ер нь бол хөдөө, орон нутгаас орж ирсэн хүмүүс энэ Улаанбаатар руу орж орчихдоо нүд нь хорсоод л, хоолой нь хорсоод л ингээд л нэг тийм хүхэрлэг тэр байдал нь маш их тийм байна гэсэн ийм л зүйлийг яриад байдаг юм л даа. Тийм ч учраас бас энэ өнгөрсөн өвөл хэд хэдэн хүн яг энэ сайжруулсан түлшийг зөв хэрэглээгүйгээс болж бас нэлээн олон хүн нас барсан ийм тохиолдол гарсан байгаа. Тэгэхээр ер нь яг энэ хязгаарлалтын ажлаа захиргаа захиргааны аргаар шийдэж байгаа энэ ажлаа бол ирэх жил дахиад үргэлжлүүлэх нь зүйтэй гэж би үзэж байгаа юм. Тэгэхдээ энэ зун зүгээр сууж болохгүй ээ. Тэр сайжруулсан түлшээ яг тэр янз янзын химийн бодис ордог гэсэн хүмүүсийн хардалтаас ангид байлгах, илүү одоо хүн хүний эрүүл мэндэд нөлөөлөхгүй байх тэр хольцуудыг хийх энэ туршилтын ажлуудаа бүрэн хийгээд, дэлхийн том том орнууд бас энэ сайжруулсан нүүрс гэдэг энэ аргуудаасаа судлаад, хүний эрүүл мэндэд нөлөөлөхгүй байх тэр зүйлүүдийг хийгээд явах юм бол бид нар утаанаасаа салах тийм боломж бид нарт байна. Тийм учраас энэ одоо ажлыг хийх хийх нь зүйтэй гэж үзэж байна.

Хоёрдугаарт нь, Ховд аймаг бол нэлээн утаатай аймгуудын тоонд ордог. Тэгэхээр Ховд аймагт аймгийн төвийн хоёр баг дээр хашааны баг дээр, хашаатай баг дээр төсөл хэрэгжиж байгаа. Бямбацагт гишүүний хөрөнгө оруулалтаар бас тодорхой хэмжээний энэ айлуудыг шугам сүлжээнд дулаанаар холбох энэ ажил, цэвэр ус, бохир усны холбох энэ ажил явж байгаа. Энэний үр дүнг нь бас харъя гэж үзэж байгаа юм. Бусдаар одоо ингээд нэг хөрөнгө оруулалт хийдэг, буцаад тэр нь үр дүнгүй болчих юм бол бусад багууд дээр хийх нь зөв үү, буруу юу гэдгийг бас хараад байгаа юм л даа. Энэний оронд одоо хамгийн үр дүнтэй арга бол барилгажилт байдаг. Тэгэхээр энэ айлууд хамгийн гол нь дулааных нь асуудлыг шийдээгүй байж байж тэр шугам сүлжээг нь аваачдаг тэр нь үр дүнгүй болчих вий гэдэг тийм зүйл байгаад байгаа юм.

Сая Бат-Эрдэнэ гишүүн ч гэсэн бас ярьж байна. Ер нь бол тодорхой хэмжээгээр утаа ихтэй нэг, хоёр аймгийг фокуслаад тэрнийхээ дагуу тодорхой хөрөнгө оруулалтын арга хэмжээг хийгээд тэр арга хэмжээний хүрээнд сайн үр дүн гарвал бусад аймгууддаа хэрэгжүүлээд явахгүй бол нэг Их Хурлын гишүүд нэг тодорхой хэмжээний хөрөнгө оруулалт тавьдаг, тэр нь тэгээд үр дүнгүй болдог ийм зүйл ер нь ашиг ажиглагдаад байна. Тэгэхээр ер нь Засгийн газар яг энэ аймгуудыг утаагүй болгох тэр ажил дээр ер нь яг нэг аймгийг бүхэлд нь барьж аваад хийж байгаа цогц арга хэмжээ юу байгаа юм бэ гэдэг дээр бас хариулт авмаар байна.

Г.Занданшатар: Намсрайн Цэрэнбат сайд асуултад хариулна.

Н.Цэрэнбат:  Пүрэвдорж гишүүний асуултад хариулъя. Орон нутгийнхаа нутаг дэвсгэр, засаг захиргааны нэгжүүд рүүгээ өнгөрсөн жилээс хойш тодорхой хэмжээгээр дунджаар 200 саяын дэмжлэгүүдийг өгч эхлээд орон нутагтаа тохирсон арга хэмжээгээ аваарай гэж явсан. 2018-2019 оны өвөл. 2019-2020 оны өвөлд энэ дээр өөрчлөлтийг нь томоохон агаарын бохирдлыг бууруулагч эх үүсвэрүүд дээр агаарын бохирдлыг бууруулах тоног төхөөрөмжөөр хангая гээд төсөв тавигдаад явсан байгаа. Одоо үүний нэг нь бол Ховд аймгийн төв байгаа. Дулааны станц дээр нь агаарын бохирдлыг шүүх шүүлтүүр тавьж байгаа бид. 
Үлгэр жишээ болоод авахын тулд Улаанбаатар хот дахь агаарын бохирдлыг бууруулсан энэ жишээ нь сайн жишээ болгоныг л орон нутгууд маань авч хэрэгжүүлээрэй гэж мэргэжлийн зүгээс чиглэл өгөөд удирдлага болгоод ажиллаж байгаа гэдгийг хэлье. Иж бүрэн аймгуудаа авахаас өмнө жигд л авах үүрэгтэй гэж бодож байгаа арга хэмжээнүүд. Энэ хүрээндээ сая хэлсэн, аймгийн төвүүдэд байгаа нам баралтын зуухуудад утаа шүүлтүүр тавиад нийтэд улсын хэмжээгээр 42 хоёр ширхэгийг аваачсан. Одоо аймгуудын нам даралтын зуухууд дээр тавина. 
Таны хувьд хэлж байгаа, өртөг өндөртэй цаг хугацаа их шаардах болчхоод байгаа юм л даа. Бүх хүмүүсээ байшинд оруултал тэр хугацаанд агаарын бохирдлоо эрс багасгахын тулд бидэнд үйлдвэрлэлийн технологийн шинэчлэл болон бусад шинэ техник технологийг ард иргэддээ сурталчлах таниулах чиглэлээр явж байгаа. Мөн бага хүүтэй зээл олгох үүднээс тэр Ногоон зээлийг анх удаа бий болгоод, агаарын бохирдлыг бууруулах чиглэлээр гэр байшингийн дулааны алдагдлаа бууруулах, эрчим хүчний хэмнэлттэй цахилгаан халаагуураар шинэчлэх, хөрсний бохирдлыг бууруулах чиглэлээр нь зээлүүдийг олгоод явж байгаа. мөн аж ахуйн нэгжүүдийн хамрагдах хүрээг бас энэ жилээс эхлээд нэмэгдүүлсэн ийм давуу талтай байгаа. Ер нь одоогийн бидний авч хэрэгжүүлсэн ажлын сайн туршлага дээр үзэх юм бол бид багасгачихна. Хоёр жилийн хугацаанд нийт Монгол орны төв суурин газрууд дээр энэ өөрчлөлт бий болчихно гэж үзэж байгаа. 
Тэр технологийн горим болон бүтээгдэхүүнд хийж байгаа шинэчлэлийн тоо талаар Батболд инженер тайлбар өгчих.

Г.Занданшатар: “Их эзэн Чингис хаан” танхимаас Цэрэнпилийн Даваасүрэн сайд асуултад хариулна.

Ц.Даваасүрэн: Баярлалаа. Энэ бидний одоо үйлдвэрлэж байгаа шахмал түлш бол яг олон улсын стандартыг хангасан ийм түлш байгаа. Олон улсын стандартаар евро стандарт бол хүхэрлэг хүчлийн хэмжээ бол 1 хувиас доош байх ёстой гэдэг. Евро стандарт бол ийм. Манай үйлдвэрлэж байгаа сайжруулсан түлшний хэмжээ бол 0.8. Тийм учраас олон улсын стандартын түвшинд байна гэж. Тухайн үед бол яах вэ сайжруулсан түлштэй уялдуулаад янз бүрийн хэл үг гараад дөрвөн гаднын лабораторид шинжлүүлсэн. Бүгд олон улсын стандартыг хангаж байна гэсэн ийм дүгнэлт гарсан. Тийм учраас энэ дээр бол одоо эргэлзээд байх ийм зүйл бол байхгүй. 
Харин бид нар бас ингээд тайвшрахгүй байгаа. Ер нь хүхрийн хэмжээг нь бууруулъя гэдэг энэ чиглэл дээр бол технологио сайжруулах ажлуудыг бас хийгээд явж байна. Манай шинэ үйлдвэр Налайх орчин баригдах үйлдвэрийг бол бид нар нэлээн сүүлийн үеийн технологиор хийж байгаа. Яагаад гэвэл бид мэдээж эхний үед үйлдвэрлэлийн технологийн хувьд бас туршлага дутсан зүйл бол байж магадгүй. Тийм учраас улам сайжруулсан ийм үйлдвэрийг одоо энэ намар ашиглалтад оруулна. Хүхрийн хүчлийн хэмжээг нь илүү бууруулах ийм бодлого барьж байна. Германд бид нар Багануурын нүүрс, мөн одоо энэ метлинг шинжилгээнд явуулсан байгаа. Энүүгээр өөр шинэ технологи гаргах боломжийг одоо судалж өгөөч ээ гээд. Удахгүй хоёр сард багтаад дүн нь ирэх байх. Тэрний дараа бид бас технологио эргээд сайжруулах ийм арга хэмжээнүүдийг авна.

Ер нь угаартаж эндэх тохиолдол нийслэлийн хэмжээнд бол байнга гарч байсан юм байна лээ. Жилийн дунджаар ингээд аваад үзэх юм бол ер нь өнгөрсөн жилийг ч гэлээ гэсэн нэг жилд жишээлбэл 10 гаруй хүн угаараар эндэж байсан, яг тэр л статистикийн хэмжээндээ бас ийм хэмжээний хүний амь эрсэдсэн зүйл гарсан байна лээ. Тэрнээс биш сайжруулсан түлш нэвтрээд л гэнэт одоо олноороо хүн эндчихсэн ийм зүйл бол биш. Энийг бас гуйвуулах гэж оролддог ийм зүйл бол байдаг. Ер нь энэ угаар дахь асуудал бол бас иргэдийн маань одоо тухайн зуухны нөхцөл байдлаас их болоод байгаа юм. Ялангуяа ханын пийшинтэй айлууд дээр энэ их гардаг. Ханын пийшин нь хагарчихсан байх, зундаа бороо ус ороод бөглөрчихсөн байх энэ тэрийгээ үзэхгүй байх ийм тохиолдол бол гарсан. Тэгэхдээ ер нь олон жилийн дунджаар харахад угаартах явдал 10 сар, 5 сар хоёрт их гардаг.

Тийм учраас бид нар энэ 5 сард ч гэсэн одоо бас иргэддээ нэлээн сэрэмжлүүлэг өгч байгаа. Ер нь бол энэ дулааны улиралд а шаталтын процесст өөрчлөлт гарч байгаа учраас угаартах явдал их гарч байна, энэнээс урьдчилан сэргийлээч ээ гэдэг ийм зүйлийг нэлээн ярьж байна. Гэхдээ энэ жил бол 5 сар нэлээн халуун байх шинжтэй учраас бас оройдоо гал түлэх ийм зүйл бол гарахгүй байх аа гэж ингэж бодож байна. Гэхдээ бид яг энэ олон жилийн дунджийн дагуу сэрэмжлүүлэг манай цэгүүдээр бол өгч байгаа, анхааруулж байгаа. 10 сар, 5 сард бол ийм зүйл гардаг учраас болгоомжтой байх гээд. 
Зуух бол ер нь өөр байх ёстой юм байна лээ. Одоо ялангуяа Европын орнууд бол зуухны стандарт гэж байдаг. Манайд бол байхгүй, бараг айл бүр өөр зуухтай байгаад байна шүү дээ. Тэгэхээр цаашдаа нэг шийдэх асуудал бол мэдээж одоо орон сууцжуулаад ингээд энэ асуудлыг шийдэхийн өмнө энэ зуухны асуудал шийдэх ёстой. Бид нар агаарын бохирдлыг бууруулахад гурван арга хэмжээ авсан. Шахам түлшний үйлдвэр, мөн 42 мянган айл өрхийг 4 киловаттын хэрэглээ ашиглах хүчин чадлыг нэмэгдүүлж өгсөн. Дээр нь шөнийн тарифын хөнгөлөлт үзүүлчхэж байгаа юм. Энэ гурван арга хэмжээ авсны үр дүнд шахмал түлшээ хэрэглээд, шөнөдөө халаагуураа залгаад гэх юм уу, ийм маягаар энэ агаарын бохирдлыг бууруулахад тодорхой үр дүн өнгөрсөн өвөл гарсан. Тийм учраас дан ганц арга бас хэрэглэсэн юм биш ээ гэдгийг бас хэлэх нь зүйтэй байх.  Цаашлаад бид нар эрчим хүчийг ашиглах хуримтлууртай халаагуур.

Г.Занданшатар: Одоо Данзангийн Лүндээжанцан гишүүн “Жанжин Д.Сүбаатар” танхимаас асуулт асууна.

Д.Лүндээжанцан: Өнөөдөр Агаарын бохирдлыг бууруулах чиглэлээр хийж байгаа засгийн газрын мэдээллийг сонсож байна. Хавар, зун гээд ярихаар хүмүүс минь анхаарал их сулардаг. Намар болохоор бүгдээрээ гэнэт санаад л, тэгээд л шууд энэ асуудал гол сэдэв болдог, ингэж явж ирсэн. Энэ удаа бол харин бид бүхэн бас энэ урин дулаантай золгохдоо агаарын бохирдол бол эрс буурсан ийм аятай сайхан үр дүнтэй байна. Тэгэхээр энд бол бас энийг хийхийн төлөө зүтгэсэн Монгол Улсын Засгийн газар, холбогдох яамд, манай Эрчим хүчний яам, Байгаль орчны яам, тэгээд одоо Нийслэл хотын удирдлага, Тамгын газар, их олон энэ ажлыг хийж байгаа компани, ажилчид, түгээгчид энэ бүх хүмүүст бас талархал илэрхийлж байна. Нэгдүгээрт одоо оршин суугчийн хувьд Нийслэл хотод, хоёрт нь бас энэ асуудлыг их олон жил ярьсан. Бас яриа болсон, ямар ч байсан үр дүнд хүрч байна гэдгийг бол хэлэхийг хүсэж байна.

 Бас нэг асуудал бол энэ халаагуурын асуудал байгаа юм. Цэрэнбат сайд Байгаль орчны яамнаас Гандангийн дэнжийн, одоо яг Улаанбаатар хотод хамгийн ойрхон голомтод нь байгаа яндантай утаа гаргаж байсан энэ бүс нутаг дээр 100 айлд халаагуур өгсөн. Өмнөд Солонгосын халаагуур байсан, буцалтгүй тусламжаар ирсэн гэж би сонссон. Энэ халаагуур бол ямар ч байсан 30 орчим метр квадрат талбайд их аятайхан, бас цахилгааны хэмнэлттэй ухаалаг смарт тэгээд шөнийн тарифыг ашиглаад, ингээд одоо үр дүнтэй байсан. Энийг одоо бас цаашдаа сайжруулсан шахмал түлшнээс гадна тэр дулааны шугам сүлжээ доогуур нь явж чадаагүй, гэр хорооллын дахин төлөвлөлтөд орох боломж муутай ийм газруудад энийг жоохон өргөжүүлэх арга байна уу, үгүй юу? Лизингээр өгсөн, хөнгөлөлттэй үнээр гэх мэтчилэнгээр ийм олон одоо төрлийн арга хэрэглэж байгаа. Энийг цаашид ер нь нэмэгдүүлэх ямар төлөвлөгөө байна вэ гэдэг ийм асуулт байгаа. 
Хоёр дахь асуулт манай Нийслэл хот бол ахуйн энэ утаанаас гайгүй болж байна. Машины утааг одоо бууруулах бас ямар бололцоо төлөвлөлт байна вэ гэдэг ийм хоёр зүйлийг бол би тодруулж асууя гэж бодож байна.

 Г.Занданшатар: “Их эзэн Чингис хаан” танхимаас Цэрэнпилийн Даваасүрэн сайд асуултад хариулна. 
Ц.Даваасүрэн: Лүндээжанцан гишүүн чухал асуудал хэллээ л дээ. Ер нь бол түрүүн Пүрэвдорж гишүүн ч асуугаад байна лээ. энэ нүд, хоолой ч гэнэ үү, эвгүйрхээд байна гэдэг дээр нэлээн гол нөлөө үзүүлж байгаа юм бол энэ судалгаагаар бол машины энэ нөгөө хуучирсан энэ техник хэрэгслүүдээс нөлөөлж байна гэсэн ийм зүйлийн тийм дүн дүгнэлт гарсан юм байна лээ. Тэгэхээр энэ машины асуудлыг бас бид цаашдаа анхаарах ёстой.

Халаагуурын хувьд бол бид нар цаашдаа 42 мянган айлаас 100 мянган айл өрх болгох хүчин чадлыг нэмэгдүүлэх энэ боломжуудыг судалж байна. Нэн тэргүүнд Дэлхийн банкны 6 сая долларын зээлийн хүрээнд 5-8 мянган айлд хуримтлууртай халаагуур гэдэг ийм, Европ утаанаас салахдаа хэрэглэж байсан технологийг нэвтрүүлэхээр бид нар төлөвлөсөн. Саяхан та бүхэн Улсын Их Хурлаар энэ зээлийн гэрээг соёрхон баталчихсан учраас одоо удахгүй бид нар энийг нийлүүлэх энэ ажил руу бол орно. Тэгээд 5-8 мянган айл өрхөд шөнөдөө цахилгаан хямд байх үед цахилгаанаа хуримтлуулаад, тэр хуримтлуулсан энергиэрээ өдөртөө халаагаад байдаг ийм халаагуур, ийм технологи. Тэгэхээр энэ халаагуурыг Монголд оруулж ирэх, туршиж үзэх ийм ажлууд хийгдэнэ. Энэ үр дүнтэй болох юм бол цаашдаа бид нар 100-аад мянган айлд энэ цахилгааны халаагуур ашиглах нано халаагуур, эдийн засгийн хувьд хамгийн үр ашигтай халаагууруудыг ашиглах энэ чиглэлээр бол судалгаа хийж байгаа. Тэгээд нэлээн бас олон улсын байгууллагууд дэмжье гэсэн ийм саналтай байгаа учраас цаашдаа харин энэ хэмнэлттэй халаагуур, хуримтлууртай халаагуурдыг ашиглах боломжуудыг бол бид түлхүү ашиглана гэдгийг одоо хэлэх байна.
Г.Занданшатар: Цэрэнбат сайд.

Н.Цэрэнбат: Лүндээжанцан гишүүний асуултад хариулъя. Цаашид цахилгаан халаагуур смарт хэмнэлттэй энэ цахилгааны шийдлүүдийг ард иргэдэд өгөхийн тулд Ногоон зээлийнхээ бодлогын хүрээнд л явна. Хүүг нь хөнгөлөөд 50 хувь хөнгөлөөд өгчхөж байгаа. Тэгээд цаашид иргэн, аж ахуйн нэгж маань тэр технологи нэвтрүүлээд, бага хүүтэй зээлдээ хамрагдаад энэ нөхцөл байдалдаа алдаа, дутагдлаа бууруулаад, агаарын бохирдлоо багасгах ийм боломжийг нь бүрдүүлж өгсөн байгаа. Арилжааны банкнууд маань харин бас харьцангуй энэ дээр идэвхтэй ажиллаж байгаа гэдгийг хэлье.

Нийтийн тээврээс болон энэ авто тээврээс гарч байгаа агаарын бохирдлыг бууруулахын тулд бид бас л нэг зоригтой шийдэл хийхээс өөр аргагүй болчхоод байна, ний нуугүй хэлэхэд. Нийтийн тээвэрт явж байгаа автобуснууд маань 80 хувь нь насжилт өндөртэй байгаа. Тэгээд өнгөрч байгаа энэ өвлийн хугацаанд бид 400 гаруй насжилт өндөртэй автобусанд бүрэн шаталтыг дэмжих тэр агаарын бохирдлыг хортой бодисыг бууруулах тоног төхөөрөмж тавьсан. Хортой үзүүлэлт нь 84 гэдэг статистик үзүүлэлттэй байсан бол тэрийг тавиад 40 рүү орж ирсэн байгаа. Тэгэхээр бид нар энэ нөхцөл байдалтай уялдуулаад, байгаа төсөв мөнгөндөө тааруулаад шинэ техник технологи инновацыг л бид ашиглаж байж энэ түвшинд бууруулна. Мөн яригддаг нэг асуудал бол хуучин одоо машинуудыг оруулж ирж зарахдаа утааг нь шүүдэг, утааны бохир байдаг үзүүлэлтүүдийг нь бууруулдаг бүрэн шатаадаг катилизатор гэдэг юмыг нь авчхаад, тэрэнгүйгээр машин зараад байна гээд байгаа юм. Энэ дээр бас одоо холбогдох байгууллагуудад нь албан бичиг явуулж, хяналт шалгалтын ажил хийгдэж байгаа. Тэгэхээр бид өөрөө өөрсдийнхөө амьдрах орчныг сайн сайхан байхын тулд шат шатны түвшиндээ стандарт нормоо өндөржүүлэхээс өөр аргагүй байгаа.

Өнөөдөр нийтдээ 480 орчим мянган тээврийн хэрэгсэл өдөрт Улаанбаатар хотод хөдөлгөөнд оролцдог хамгийн багадаа. Гэтэл 202 айл яндангаар утаа үйлдвэрлэдэг. Энэнээсээ 2.3 дахин их тооны тээврийн хэрэгсэл буюу хөдөлгөөнт ийм хэрэгслүүд маань агаарын бохирдолд хувь нэмрээ оруулж байгаа. Энэтэй холбогдуулаад одоо стандарт нормоо сайжруулахаас өөр аргагүй байгаа. Мөн Уул уурхай хүнд үйлдвэрийн яам маань хамтарч бас стандартын шаардлага хангасан нефть нефтийн бүтээгдэхүүнүүдийг Монголд оруулах энэ чиглэлээр бас хамтарч ажиллаж байгаа. Тэгээд удахгүй энэ олон шийдвэрийн үр дүнд энэ тоо хэмжээ буурна гэдэгт итгэж байгаа гэдгийг хэлье.

Г.Занданшатар: Одоо Дэндэвийн Тэрбишдагва гишүүн “Их засаг” танхимаас асуулт асууна.
Д.Тэрбишдагва: Баярлалаа. Энэ Агаарын бохирдлын асуудал үнэхээрийн олон жил яригдаж, их томоохон дэвшил гарч байгаад баярлаж байна. Миний хувьд Сонгинохайрхан дүүргээс сонгогдсон гишүүний хувьд бол Улаанбаатар хотын гол утааны эх үүсвэр гэж байнга яригддаг. Энэ утаа болон агаарын бохирдлоор ямар л хурал зөвлөгөөн, тэгээд Их Хурал дээр ярьж байгаа, бүх асуудалд нь л оролцож явж, тэгээд олон жил ярьсан даа, тодорхой дэвшилтүүд гарсан ч гэсэн ийм том дэвшил гарсан түүх байхгүй. Тэгээд яах вэ, зүгээр энэ удаагийн Улсын Их Хурал ялангуяа хоёр Байнгын хороо хамтарсан Байнгын хорооны ажлын хэсэг байгуулагдаж Баатарбилэг гишүүн, түрүүн Бат-Эрдэнэ гишүүн ярилаа. 
Бид хэд газар дээр нэлээн явж энэ түлшний асуудлыг ярьсан юм. Тэгтэл одоо энэ түлш битгий үлгэр яриа даа та нар гээд ингээд л, түлшний асуудлыг нэлээн, бараг сошиалаар л болохгүй юм ярилаа гэж баахан ярьж байсан л даа. Тэгэхээр энэ асуудлыг бол бид хөндөж тавиад за энэний үндсэн дээр Засгийн газар тодорхой шийдвэр гарсан. Утаатай дайн зарлалаа л гэсэн, онц байдалд байна л гэсэн. Зүгээр, хийх хүнд арга олддог, хийхгүй хүнд шалтаг олддог гэж. Энэ дээр болбол маш их сайн арга хэмжээ зохион байгуулсан гэж хэлмээр байна. 
Утааг бууруулах хэд хэдэн асуудал байгаа юм. Нэгдүгээрт нь энэ дэд бүтцийг хөгжүүлэх. Энэ дээр манай Баянхошуу дэд бүтэц гээд ингээд дэд бүтэц очлоо, түлшний асуудлаар нь асуудал ийм сайхан шийдэж явж байна, дэвшил гарлаа. Хөрсний бохирдол гээд ярьж байна. 1500 жорлонгийн 1100 нь Сонгинохайрхан дүүргийн 7, 40 дүгээр хороонд, хоёрхон хороон дээр хийгээд туршилт хийж үзсэн. Энэ их амжилттай болсон. Цэрэнбат сайд аа, танд их баярлалаа. Азийн хөгжлийн банк, танай яам бид хамтарч үнэхээр стандартын нүхэн жорлонг анх удаа Сонгинохайрхан дүүргийн тэр хоёр хороон дээр хэрэгжүүлсэн. Манай ард иргэд ч гэсэн их сэтгэл өндөр байгаа.

Миний асуух асуудал бол энэ түлшний асуудлыг цаашдаа Германы түлш их сайхан түлш хийдэг юм байна лээ. Энийг сая Даваасүрэн сайд энэ тэр судлаад байсан юм. Яг нэг хоккейны шайб шиг юм хийдэг юм байна лээ. Тийм маягийн түлш хийж чадах уу гэж нэгдүгээрт асуумаар байна. Нөгөө талаасаа энэ дэд бүтцийнхээ асуудлыг Баянхошуу дэд бүтэц гээд манай Сонгинохайрхан дүүрэг их дэвшилтэй явж байгаа. Дэд бүтцийн асуудал дээр цаашдаа томоохон төсөл хөтөлбөрүүд хэрэгжих үү? Тэгвэл тэнд цэвэр, бохир ус, цахилгаан бүх зүйлүүд орчих учраас энэ хоёр асуудал нэг хариулт.

Г.Занданшатар:  Цэрэнбат сайд асуултад хариулна.

Н.Цэрэнбат: Түлшний стандарт сайжруулах талаар Таван толгой түлшийнхэн хариулчих байх. Монгол Улсын Засгийн газраас агаарын бохирдолтой тэмцэх хүрээнд орон сууцжуулах ажлын хүрээнд бид бас л гаднын зээл тусламжид хамрагдаад байгаа. Улаанбаатар хотод орлого багатай иргэдэд зориулсан Ногоон орон сууцны төсөл, Уур амьсгалын ногоон сангаас бид нар нийт дүнгээрээ 495 сая америк долларыг одоо авч хэрэгжүүлэхээр ингээд батлагдаад явж байгаа гэдгийг хэлье. 
Мөн Солонгосын Засгийн газраас одоо авах гэж байгаа хөнгөлөлттэй зээлийн хүрээнд бид нар Солонго 1, 2 орон сууцны хорооллуудыг бас барихаар ийм төсөл туучаад явж байна. Мөн БНХАУ-ын буцалтгүй тусламжаар баригдах 1080 айлын орон сууцын ажлууд гээд ингээд томоохон барилгажуулалтыг дагасан дэд бүтцийн салбаруудад хөрөнгө оруулалт хийгдээд явна ирэх жилүүдэд. Цаашид бид нар бас орон нутаг дахь дэд бүтцийг хөгжүүлэх чиглэлээр гаднын банк, санхүүгийн байгууллагуудтайгаа бас хүсэлтээ өгөх замаар хамтарч ажиллаж байгаа. Эхний техник эдийн засгийн үндэслэлүүд дээр ажил нь эхэлчихсэн явж байгаа төслүүд байгаа гэдгийг хэлье. 
Г.Занданшатар: Индрийн 1 дүгээр индрийн микрофон, “Таван толгой” хязгаарлагдмал хариуцлагатай компанийн ерөнхий инженер Батбилэг Түлш сайжруулах асуудлаар.

Ж.Батбилэг: Асуултад хариулъя. Манай “Таван толгой түлш” компанийн эрдэмтдийн баг, манай судлаачид манай инженер теникийн ажилтнууд хамтраад өнгөрсөн жилийн үйлдвэрлэл эхэлсэн цагаас авхуулан түлшний чанарыг сайжруулах, Евро стандартад ойртуулах гэсэн чиглэлээр зорилго тавин ажиллаж байгаа. Энэ дээр манай төсөл дээр, одоо тэрбишдагва гишүүн асууж байна, Герман чанартай ойртох уу гэж. Манай түлш үндсэндээ Евро стандартын түвшинд бараг очсон байгаа. Үндсэн хоёр үзүүлэлт арай дутуу явж байгаа. Энэ бол хүхрийн агуулга. Хүхрийн агуулга олон улсын стандарт болоод Монгол Улсын стандартад нийцсэн гэдгийг бол сая Даваасрэн сайд хэллээ.

Энийг дахин бууруулах боломж байгаа. 0.8-ыг 0.5 болгох тийм туршилтын ажлууд хийгдэж байгаа. Мөн барьцалдуулагчийг эх орны түүхий эдээр дотооддоо үйлдвэр чиглэлээр зургаагаас долоон төрлийн энэ туршилттай юмнууд хийгдээд, одоо үйлдвэрийн шат нь хагас үйлдвэр шатанд үйлдвэрлэлд туршихаар ингээд бэлэн болгоод ингээд байгаа. 
Дараагийн асуудал бол энэ нүүрсний түлшний үнслэгийн асуудал байдал. Үнс их гаргадаг асуудал. Энийг бол баяжуулалтын аргаар нүүрсний түүхий эд буюу метлингийг үнслэгийг бууруулах, баяжуулалтын туршилтын ажлууд мөн лабораторийн түвшинд хийгдэж байгаа. Дээрээс нь нэмж хэлэхэд түрүүн Пүрэвдорж гишүүн асууж байсан. Энэ дээр манайд, Монгол Улсад утаа багатай нүүрсний түвшний ангилалд орох Ховд аймгийн Хөшөөтийн уурхай, Хотгорын уурхай, Хөвсгөл аймгийн Могойн голын уурхай гээд яг бэлэн ашиглаад, манай энэ технологиор явуулж болох хэмжээний нүүрсний шууд хэрэглэж болох ийм түүхий эд хэдийн нөөц байгаа.

Мөн бусад аймгууд нэвтрүүлсэн тохиолдолд хүрэн нүүрсийг утаа багатай болгоход хагас коксжилтийн буюу 500-600 градусын температурт дэгдэмхий бодисын агууламжийн утааг нь бууруулаад хэрэглэдэг энэ туршлагыг бид орон нутагт хэрэглэх боломжтой. Цаашид энэ чиглэлээр мөн судалгаанууд манайд ингээд хийгдэж байгаа. Асуултад хариуллаа.

Г.Занданшатар: Мөнхөөгийн Оюунчимэг гишүүн асуулт асууна.

М.Оюунчимэг: Маш чухал асуудлыг бид өнөөдөр хөндөж байна. Одоо хавар. Ер нь сэтгэл, зүтгэл тэгээд, санхүүжилт нь ил тод нээлттэй хяналттай байж чадвал захиргааны арга гээд зохион байгуулалт, энэ соён гэгээрүүлэх ажлыг хаа хаанаа нэг ойлголтоор хийж чадвал үр дүнд хүрдэг гэдгийг бид сая нэг жил хагасын дотор Улаанбаатар хотын утааг 50 гаруй хувиар бууруулж, энэ нарийн ширхэгтэй тоосонцрын хувь хэмжээг 38-42 хувь бууруулж, ард иргэддээ, нийслэлчүүдээ бас мэдрүүлж чадлаа. Энэ бол бидний хамтын бүтээл байсан.

Жишээ нь Өргөдлийн байнгын хороо гэхэд 2017 онд бүр 1 дүгээр тогтоолоороо түүхий нүүрсийг хориглох тогтоол гаргаж, Засгийн газарт Монгол Улсын Ерөнхий сайдын хамт газар дээр нь айлуудаар нь явж ажиллаж байсан. Цэрэнбат сайд өөрөө мэдэж байгаа, энд манай Гантулга сууж байна. Бид үнэхээр хавар, намар, зун, өвөлгүй явцгааж байсан. Айлуудаар яваад л шахмал түлш гээд. Нөгөө үйлдвэрлэлийн процесс бүхэнд хяналт тавина гэдэг шиг, бид түрүүн яриад байгаа гаргасан хууль тогтоомжийн хяналт бүхэнд үйлдвэрлэл бүхний шат дамжлага дээр нь хяналт тавиад яваад байвал юм бас маш урагштай богино хугацаанд гүйцэтгэл сайн байдаг юм байна гэдгийг бол энэ агаарын бохирдлыг бууруулах, утааг бууруулахад бид харуулж чадсан. Одоо энэ эхлэл. Тэгэхээр би цаашдаа сая түрүүн сайд ч хэлж байна, богинохон хугацаанд ирэх жил гэхэд 80 хувиар бууруулах бүрэн боломж байгаа гэдгийг харуулсан. 
Түрүүн хэлсэн, Өргөдлийн байнгын хорооны хувьд 2017 онд ингэж түүхий нүүрс хориглох тогтоол гаргаад 2018 онд анх удаагаа энэ сүүлийн 15 жилд утаанд зарцуулсан хөрөнгө мөнгөнд гүйцэтгэлийн аудитыг хийлгэж 700-аад тэрбум төгрөгийг үр дүнгүй зарцуулсан. Тэрний нэлээд хэсэг нь судалгаа, сурталчилгаа нэрийн дор алга болсныг гаргаж ирж тавьж, хууль хяналтын байгууллагад нь өгсөн. Одоо шалгаад явж байгаа. Энэ дээр бол бас Монгол Улсын Ерөнхийлөгч, Их Хурлын дарга, Монгол Улсын Ерөнхий сайдын зүгээс ч биднийг дэмжиж ингэж хамтарч ажилласныг бас би хэлье гэж бодож байна. 
Ер нь одоо ингээд цаашдаа хараад байхад нэг зүйл ажиглагдаж байгаа. Нэгд энэ том хэмжээний улсын хэмжээний юмыг нэг бодлогоор, нэг цонхоор нэг зохион байгуулалт сайтай явбал нэг үр дүнд хүрч байна. Хоёрт нь жишээлбэл, би Улаанбаатар хотоос сонгогдсон, гэр хорооллоос сонгогдсон Их Хурлын гишүүний хувьд яг энэ утаатай, агаар, хөрсний бохирдолтой л тэмцэх нь ард иргэдийнхээ өмнө маш том гавьяа байгуулах чухал юм байна гэж ойлгосон. Тийм учраас 2018 онд улсын төсөвт хөрөнгө суулгаж 54 айлыг, 2019 онд 60 айлыг, одоо 2020 онд 200-аад айл, 2021 онд дахиад 150-иас доошгүй гээд нийтдээ би 500 гаруй айлыг яндан, нүхэн жорлонгоос салгаж чадсан. Шинэ хороо төсөл бол үнэхээр амжилттай Чингэлтэй дүүргийн 7 дугаар хорооноос хэрэгжсэн. 
Сервис центрийг анх одоо иргэд маань бас итгэхгүй, ингээд л улс төрчид ярьж л байдаг гэж хэлж байсан. Бүр юу ч байхгүй байхад нь бид анх эхлээд 200 айлуудын өрхийг нэгтгээд өнөөдөр Улаанбаатар хотын гэр хороололд анх удаагаа жижигхэн цэвэрлэх байгууламж бий болоод, инженерийн таван шугам сүлжээ ороод хамгаалалт ороод үнэхээр хашаандаа сайхан амьдарч болдог юм байна гэдгийг манай 7 дугаар хорооны Сервис центр харуулж чадсан. Энд 200-аад айл хамрагдсан. 
Одоо энэнтэйгээ уялдаад Шинэ хороо гэдэг төслийг бид хэрэгжүүлээд энэ маань 7-гоос хойшоо 11, 12 гээд энэ гэр хорооллуудаар явна. Ер нь ингээд Нийслэлээс сонгогдсон гишүүд ялангуяа нийлээд төсөвт тодорхой хэмжээний томоохон хэмжээний хөрөнгө суулгавал ер нь бид энэ гурав, дөрөвхөн жилийн дотор Улаанбаатар хотын гэр хорооллын 70, 80 хувийг нь зүгээр хашаандаа сайхан амьдрах бололцоотой болгочих бүрэн бололцоо байдаг юм байна. Айлууд маань үнэхээр өөр болж байгаа. Та нар одоо ингээд л очоод үзээрэй. Манай Чингэлтэй дүүргийн 7-гоос 11 дүгээр хороонд анх эхэлсэн төсөл дээр, үнэхээр өөр болчихсон айлуудын гэр нь. Яг л хашаандаа орон сууцанд амьдарч байгаа юм биш. Гэхдээ хашаандаа амьдарна гэдэг бол бүр ч давуу талтай юм байна лээ. Цэцэг ногоогоо гараад тарьчихна, хүүхдүүд нь хашаандаа тоглочихно тэнд хүлэмж бий болгочихно, тэгээд граш марош гэж асуудал үүсэхгүйгээр тэнд зохицуулчихдаг гээд, тэгээд давхар байшингаа бариад гээд хүмүүсийн амьдрал өөр болж байна. Тэгэхээр энэ төсөв хөрөнгө бол сайн суулгаад тэгээд хяналт сайтай байвал бас бололцоо байдаг юм байна гэдгийг харуулсан.

Сая Цэрэнбат сайд маань хэлж байна, Чингэлтэй дүүрэгт тэр нүхэн жорлонг соруулах төсөл явж байгаа гээд. Үнэхээр Азийн хөгжлийн банкны энэ төслийг хүн бүхэн сонирхож байна, энэ ямар зохион байгуулалттайгаар яаж энийг явуулах вэ.

Г.Занданшатар:  1 минут байхгүй. Цэрэнбатаа сайд асуултад хариулна.

Н.Цэрэнбат: Оюунчимэг гишүүний асуултад хариулъя. Азийн хөгжлийн банктай бид нар тусдаа ариун цэврийн байгууламжийг сайжруулах гээд энэ төсөл хэрэгжүүлээд, Баянзүрх дүүрэг, Сонгинохайрхан дүүргүүдэд хэрэгжүүлсэн юм.  Уламжлалт ариун цэврийн байгууламжаас лагийг соруулаад шатаах гээд энэ Германы төслийг Орчны бохирдлыг бууруулах үндэсний хороо өнгөрсөн жилээс эхлээд санхүүжүүлээд яваад, одоо энэ оны нэгдүгээр улиралд одоо тухайн Германы компани хэрэгжүүлэн хүлээлгэж өгөх ёстой байсан. Тэгээд “Ковид”-оос болоод ирж чадахгүйгээр ингээд хойшилчихоод байгаа юм.

Энэ бол загвар байдлаар 15 мянга хүртэлх айлын нүхэн жорлонгийн лагийг соруулж ирээд шатаагаад, дулаан ялгаруулаад, эрчим хүч нийлүүлэх ийм дараагийн үе шаттай ийм технологи явж байгаа Чингэлтэй дүүрэг дээр. Яагаад гэхээр хоёр дүүргийн дунд байрлалын хувьд хүмүүст загвар болгож үзэж харахад нөхцөл байдал нь. Тийм учраас газрын байрлалыг Чингэлтэй дүүрэг дээр ирж тооцоод явж байгаа. Энэ ингээд бүрэн түвшинд ажиллаад эхлэх юм бол түрүүн хэлсэн, Улаанбаатар хотын гэр хорооллын зургаан дүүрэг болгон нэгийг аймгийн төвүүдэд нэг тавьчихвал бид гэр хорооллын ариун цэврийн байгууламжийн нүхэн жорлонгоос болдог хөрсний бохирдлоос ангижирч байгаа юм.

Германы эдийн засаг хамтын ажиллагааны яамны Төрийн нарийн бичгийн дарга Монголд айлчлах хүрээндээ байгальд ээлтэй техник технологийг Монгол Улсын Засгийн газар эхний төслүүдээ өөрсдөө хэрэгжүүлээд үр дүнд хүрэх юм бол цаашид эдгээр төслүүдэд нь нэн хөнгөлөлттэй зээлд хамрагдах боломжийг нь Германы талдаа олгоно гэсэн ийм харилцан ойлголцсон санамж бичигтэй учраас ингэж бид өөрсдөө зардал гаргаж эхлүүлсэн. Энэ хүрээндээ Улаанбаатар хотын нийт нүхэн жорлонтой айлууд нэг стандарттай болж тэр нь солигдоод сайжирна, шинэчлэгдэнэ, түүнийг дагасан сервис бий болно гэж ингэж зорьж байгаа учраас цаашид хөрсний бохирдлыг бид ер нь бууруулчихна. Гол нь цаг хугацааны асуудал. 
Энд гол нөлөөлж байгаа бол таны хэлээд байгаа гэр хороолол дундах мини дэд бүтцийн төвүүд, дээр нь Шинэ хороо гээд яригдаад байгаа амьдрах орчноо өөрсдөө хичээл зүтгэл гаргаад сайжруулж чадах юм бол бидний яриад байгаа энэ хүрээлэн буй орчны бохирдлыг бид богино хугацаанд эрс бууруулах боломжтой гэдэг нь нотлогдоод байгаа учраас, маргахгүйгээр төсвийг нь тасалдуулахгүйгээр тогтвортой байдлаар тавьж өгөөд байх юм бол бид нарын энэ байгаад байгаа, яригдаад олон арван жил болсон асуудлыг гурван жилийн дотор бол шийдчих боломжтой гэж харж байгаа юм. Тэгэхээр цаашид Улсын Их Хурлын гишүүд маань энэ хөрсний бохирдлыг бууруулах чиглэлээр тавигдах төсвийн тогтвортой байдлыг нь хангаж чадах юм бол бид ажил урагшаа явна. 
Сая хэллээ та, олон зуун тэрбум төгрөгийг агаарын бохирдлыг бууруулах нэрээр тавьсан гэж. Энэний гол алдаа нь бид тогтвортой тавьж чадаагүй. Нэг жил хэт өндөр тавьчихдаг, дараа жил нь огт байхгүй болчихдог, тэгээд дахиад гурав дахь жилээс нь үргэлжлүүлээд ингэж явсаар байгаад арав гаруй жил утаандаа өөрсдийнхөө эрүүл мэндийг бохирдуулсан. Тийм учраас санхүүжилт тогтвортой гэдгийг сүүлийн хоёр жил гаруй хугацаанд Орчны бохирдлыг бууруулах үндэсний хороонд тавигдсан санхүүжилт, хийсэн ажлын үр дүн харуулж байгаа гэдгийг хэлье. Баярлалаа.

Г.Занданшатар: Лувсанцэрэнгийн Энх-Амгалан гишүүн асуулт асууна.

Л.Энх-Амгалан:  Сая Оюунчимэг гишүүн нийт Өргөдлийн байнгын хороо шалгаад 700 тэрбум орчим төгрөгийг агаарын бохирдолд зарцуулсан байна, тэгээд ихэнх нь дандаа буруу замаар будаа тээсэн байсан байна гэж хэлж байна шүү дээ,  тийм ээ? Өнгөрсөн хоёр жилийн энэ Хүрэлсүхийн толгойлсон Засгийн газрын нэг гавьяа бол энэ Улаанбаатарын утааг 50 хувь бууруулсан. Тэгээд зарсан мөнгө нь их бага л юм байна лээ л дээ. Өмнөх зарсан мөнгөнөөс чинь бараг 12 дахин бага мөнгө зарсан юм байна лээ. Тэгээд үр дүн нь 50 хувиар утаа буурсан ийм үр дүн гарч байгаа юм. Тэгээд бодлого зөв байгаад, шийдэл зөв байгаад, сэтгэл байх юм бол бас тодорхой үр дүнд хүрэх юм байна. Энэ бол энэ Засгийн газрын бас одоо томоохон ажлын нэг гэж би ойлгож байгаа.

Улаанбаатарт байгаа энэ асуудал аймгийн төвүүдэд оччихсон, бүх аймгийн төвүүдэд оччихсон. Утаа, хөрсний бохирдол, түгжрэл энэ бүх асуудлууд. Тэгэхээр Улаанбаатарт хэрэгжүүлсэн энэ сайн туршлагыг одоо шууд аймгийн төв дээр авч хэрэгжүүлэх ийм зайлшгүй шаардлага өнөөдөр амьдралаас үүсэж гараад байгаа юм. Тэгэхээр Үндсэн хуулийн өөрчлөлтөөр бол бид нар аймгийн төвүүдээ одоо хот болгоно. Тийм учраас аймгийн төвийн сумын иргэд маань буцаж хотын иргэд болох, тэгээд хашаандаа сайхан амьдрах, Мөрөндөө сайхан амьдрах энэ боломжууд иргэдийнхээ санаачилгаар явах юм бол их үр дүнд хүрэх юм байна гэдгийг сая тэр Чингэлтэй дүүргийн жишээгээр хэлж байна л даа, тийм ээ. Тэгэхээр Мөрөн дээр ч гэсэн энэ Мөрөндөө сайхан амьдаръя гэдэг энэ иргэдийн санаачилга дээр тулгуурласан энэ төсөл их амжилттай хэрэгжиж байгаа. 
Ер нь төрийн үүрэг зөвхөн дэд бүтцийг нь хүргэж өгч байгаа. Тэгээд хашаан доторх энэ дэд бүтэцтэйгээ холбогдох, өөрийнхөө байшинг дулаалах энэ бүх асуудлуудыг иргэд өөрсдөө санхүүжилтээ гаргаад хийж байгаа ийм сайн бас туршлагууд байна аа. Юмыг бид нар их цогцоор нь хармаар юм байна. Ганцхан одоо юу гэдэг юм, сайжруулсан түр түлшээр шийднэ гэдэг асуудал биш, ганцхан зуухаар шийднэ гэдэг асуудал биш тийм ээ. Сайжруулсан түлш ч байна, шинэ технологит суурилсан зуухуудын шийдлүүд ч байж байна, дахиад дээрээс нь цахилгааны тарифын хөнгөлөлт гээд ингээд зөв хийсэн арга хэмжээнүүдээ бид нар амьдрал дээр хэрэгжүүлж чадах юм бол энэ асуудал маань бас хэрэгжиж чадах юм байна гэдэг ийм бүрэн итгэл үнэмшил бол надад төрөөд байгаа юм.

Тийм учраас энэ аймгийн төвүүд дээр байгаа гэр хорооллын иргэдэд яг энэ дэд бүтцийн төв гэдэгтэй адилхнаар яг хашаандаа сайхан амьдрах, энэ Мөрөндөө сайхан амьдрах энэ боломжуудыг нь олгох ийм бодит амьдрал дээр байгаа жишээнүүд байна. Хамгийн гол нь шийдлүүд нь их зөв байх ёстой гэж ойлгож байгаа. Одоо тэгэхээр сая Цэрэнбат сайдын хэлснээр бол гэр хороололд амьдарч байгаа иргэдэд тэр Ногоон зээллбол яг энэ дулаан алдалтыг бууруулах, тэр байшингийнхаа дулаан алдалтыг бууруулахад өгч байгаа ногоон зээлүүд. Дэд бүтэц оччихсон тэр гэр хорооллууд дээр байгаа байшингууд дээр холбогдох энэ зээлүүд гээд 10-аас 20 сая төгрөгийн өртөгтэй л ажиллуудаг юм байна лээ л дээ нэг хашаанд оруулахад. 
Энэ бүх зүйлүүдийг энэ Ногоон хөгжлийн зээлээр шийдэх ийм бүрэн боломжууд нь байна. Тийм учраас энэ ногоон хөгжлийн зээлийн хүрэлцээ, хүртээмжийг бол өнөөдөр энэ аймгийн төвүүд, сумын төвүүд дээр аваачих ийм зайлшгүй шаардлага байна. Нөгөө талаасаа сая ипотекийн зээлийн бас нэг журамд хийсэн томоохон өөрчлөлтүүд бол энэ гэр хорооллын амины орон сууц нь ипотекийн зээлийг өгөх, ипотекийн зээлийн хүртээмжийг сайжруулах энэ чиглэл рүү Улсын Их Хурлаас гарч байгаа олон шийдвэрүүд байгаа. Хамгийн гол нь өнөөдөр энэ амьдралд хүрэх ийм зайлшгүй шаардлага байна.

Ингээд бид нар олон талаас нь, мэдээж барилгажилт явагдана. Барилгажилтын хажуугаар өнөөдөр гэр хороололд байгаа үндсэндээ бараг манай иргэдийн чинь 70 хувь нь гэр хороололд л амьдарч байгаа шүү дээ. 30 хувь нь орон сууцад амьдарч байгаа. Тийм учраас энэ 70 хувь гэр хороололд амьдарч байгаа иргэддээ өөрсдийнхөө энэ амьдрах орчныг сайжруулах тэр санал санаачилгыг дэмжих, энэ нь эргээд ажлын байр олноор шинээр бий болох ядуурлыг бууруулах ийм шинэ эдийн засгийн шинэ боломжууд гарч ирж байгаа учраас бол энэ бодлогыг, одоо энэ агаарын бохирдлыг бууруулах, хөрсний бохирдлыг бууруулах, иргэдэд хашаандаа сайхан амьдрах, өөрийнхөө хот сумандаа сайхан амьдрах энэ боломжийг ингээд төрийн тогтвортой бодлогоор авч хэрэгжүүлэх ийм зайлшгүй шаардлагууд өнөөдөр амьдралаас үүсэж гарч байна гэж бодож байгаа юм.

Г.Занданшатар: Цэрэнбатаа сайд асуултад хариулна.

Л.Энх-Амгалан: Энх-Амгалан гишүүний хэлж байгаа үнэн. Бид гол нь эхний ээлжиндээ Улаанбаатар хотдоо илүү ач холбогдол өгсөн. Энэний хүрээнд нийт ард иргэд маань бүх түвшинд дулааны алдагдлаа бууруулж чадвал бас агаарын бохирдол хэр хэмжээгээр багасдаг. Мөн шинэ техник технологийг нэвтрүүлэхэд санхүүгийнх нь бага хүүтэй зээлийн бодлогыг нэвтрүүлээд эхэлчих юм бол бас үр дүнд хүрч өөрчлөлт авчирна гэдгийг бид харсан байгаа. Цаашид бид Монголын ногоон санхүүгийн корпорац гэж байгууллага дээр Уур амьсгалын ногоон сан, Сангийн яам, Байгаль орчны аялал жуулчлалын яам ажиллаж байгаа. 
Энэний хүрээнд тусгайлан байгуулагдчих юм бол олон улсын байгууллагаас Уур амьсгалын өөрчлөлтийг орчны бохирдлыг бууруулах чиглэлээр нэн бага хүүтэй урт хугацаатай зээлийг авч энэ Ногоон зээлийнхээ бодлогын хүрээнд ард иргэддээ олгож байж өөрчлөлтийг нь илт богино хугацаанд хурдан авчирна гэж бодож байгаа гэдгийг хэлье. Мөн аж ахуй нэгжүүдээ дэмжиж байгаа. Шинэ техник технологийг нэвтрүүлээд орчны бохирдлыг бууруулах эрүүл ахуйг сайжруулах чиглэлээр ажиллаж байгаа компаниуддаа аль болох л дэмжих талаар ажиллаж байгаа. Заримыг нь дурдвал Ультрасоник, Атмор, Аском гээд, мөн цагт хуримтлалтай цахилгаан халаагуурыг Монголд хийж байгаа ийм олон аж ахуйн нэгжүүд байгаа. 
Арилжааны банкнуудтайгаа бас хамтарч байгаа. Энэний үр дүнд олон ажлын үр дүнд бид далайцтайгаар бүх түвшинд өөрчлөлтийг авчирч чадна гэж үзэж байгаа гэдгийг хэлье. Мөн Хөвсгөл бол түрүүн хэлсэн, Хөвсгөл аймагт дулааны станцад нь агаар шүүгч тавихаар ингээд ажил хийгдээд, удахгүй энэ ажил хийгдчих юм байна, комисст өгчих юм байна. Нийт бас тэр хийгдэж байгаа 50 айлын дэд бүтцийн ажлын загвар төслүүд явж байгаа. Ингээд олон загвар төслүүдийн үр дүн өртөг ашиглалтын зардлын тооцооллын үр дүнд, цаашид бид олон айлын нийгмийн асуудлыг, эрүүл ахуйн асуудлыг, нийт иргэдийнхээ орчны бохирдлоос болж эрүүл мэндээ алддаг энэ байдлыг бууруулж чадна гэж үзэж байгаа гэдгийг хэлье. Баярлалаа.

Г.Занданшатар: Хишгээгийн Нямбаатар гишүүн.

Х.Нямбаатар:  Би сая Цэрэнбат сайдын мэдээллийг сонслоо. Энэ халаагуур, газ гээд бид их олон жил ярьсан. Тэгээд одоо энүүгээр шийдчихдэг байсан бол аль эрт шийдчих болсон. Бид нар энэ мэдээж хэрэг энэ аргуудыг хослуулах нь зөв байх аа. Тэгээд би хэдэн маш тодорхой асуултууд тавья. Би асуулт болгондоо хариулт авна аа.

Нэгдүгээрт, Сонгинохайрхан дүүргийн 34 дүгээр хорооны нутаг дэвсгэрт баригдаж эхлэх гэж байгаа 2000 айлын орон сууц хэзээ эхлэх вэ? Энд ямар айлуудыг хамруулах гэж байгаа вэ гэдгээ бас нэг маш тодорхой хэлмээр байна. Хоёрдугаарт, Сонгинохайрхан дүүргийн Толгойт дэд төвийн ажил хэзээ эхлэх вэ? Зээлийн хэлэлцээр болон бусад зүйлүүд хийгдчихсэн. Гуравдугаарт, сая агаарын бохирдолтой бохирдлын бас нэг том эх үүсвэр, шалтгаан бол энэ автомашинаас гарч байгаа угаарын бохирдол гэдгийг хүн болгон ярилаа.

2007 онд Улаанбаатар хотын Нийтийн тээврийн парк шинэчлэлт хийгдэж 800 автобус авч байсан. Одоо эдгээрийн ашиглалтын хугацаа 2021 онд дуусна. Өөрөөр хэлбэл, бид хуулиараа 12 жилээс дээш хугацаагаар ашиглагдсан автобусыг нийтийн тээврийн үйлчилгээнд ашиглахыг хориглосон. Сангийн сайдаас энэ асуултыг би бүр тусгайлж асуумаар байна. Хөгжлийн банкны охин компани болох Ди Би Эм лизингийн компани Хятадын Хөгжлийн банктай хамтарч 500 цахилгаан автобус авах ийм урьдчилсан хэлэлцээрүүд баг байгуулж, үүний 5 нь хийгдсэн. Харамсалтай нь хэдхэн хоногийн өмнө энэ лизингийн Ди Би Эм гэдэг компанийг татан буулгачихжээ. Одоо нөгөө гэрээ байгуулсан тал, хүлээж авах тал энийг яаж шийдэх вэ? 
Цаашид бид нар цахилгаан автобусыг нийтийн тээврийн хэрэг үйлчилгээнд 100 хувь нэвтрүүлснээр агаарын бохирдолд тодорхой өөрчлөлтүүд гаргана гэсэн тооцоо судалгаа байдаг юм байна лээ. Дээр нь нийтийн тээврийн зардал 10 дахин багасна гэсэн ийм үзүүлэлтүүд байгаа. Энэ хэдэн асуултуудад тодорхой хариулт өгөөч ээ. 
Г.Занданшатар: Даваасүрэн сайд “Их эзэн Чингис хаан” танхимаас асуултад хариулна. 
Ц.Даваасүрэн: Сонгинохайрхан дүүрэг бол агаарын бохирдолд маш их өртөж байсан. Ялангуяа Баянхошууны хэсэг бол маш хүнд байсан. Энэ жил харин харьцангуй айлууд бас ярьж л байсан л даа, салхивчаа онгойлж ингэж өвөлжлөө гэж. Тэгэхээр бол бас үр дүн Сонгинохайрхан дүүрэгт бол гарсан байх. Манай гишүүд ч гэлээ гэсэн энэ дээр бас бид нартай нэлээн хамтарч ажиллаж байлаа. Одоо харин нэг анхаарах нэг зүйл байгаа юм. Өнгөрсөн өвөл бас нэг хүндрэлтэй байсан юм бол цэгүүд хол байсан. Энэ шахмал түлшний цэгүүд. Тийм учраас бид нар яг л нөгөө талхаа авч байгаа юм шиг тэр ойр ойролцоо байгаа дэлгүүрүүдээр нь дамжуулж шахмал түлшийг түгээх ажлыг хийнэ гэж ингэж төлөвлөж байгаа. Ирэх жилийн өвөл хамгийн ойрын цэгээсээ айл өрхүүд шахмал түлшээ аваад ингээд явах юм аа гэж. Нийслэлийн хувьд бол бид нар. 
Мөн баянхошууны хувьд бол бид нар энэ Чингэлтэй дээр хэрэглэж байгаа шиг энэ дулааны төвүүдийг бас бий болгох, нэгдсэн дулааны биш, хэсэгчилсэн дулаан хангамжийн асуудлуудыг бол дүүргүүдэд шийднэ. Азийн хөгжлийн банкны хүрээнд бол энэ дулааны төв бас Сонгинохайрхан дүүрэгт бий болно. Тэгээд тэр дулааны төвөөр дамжуулаад бас гэр хорооллын дулааны хангамжийн асуудлуудыг шийдвэрлэх ийм төлөвлөлт бол хийгдэж байгаа.

Цаашлаад нарны дулааныг ашиглах ажлууд хийгдэнэ. Нарыг айлын дулаан халаалт руу шилжүүлэх энэ технологийг Сонгинохайрхан дүүрэгт бас хэрэглэнэ. Энэ технологийг бид нар хөдөө орон нутгууд бас хэрэглэнэ. Сумын төвүүд, аймгийн төвүүд. Тухайлах юм бол манай аймаг нар 10 МВт-ын нарны станцаар энэ нарны энергийг дулааны энерги болгож хувиргаад байр орон сууцуудад энэ дулааныг хүргэдэг энэ технологийг одоо нэвтрүүлж эхлэхээр бид нар энэ судалгаа хийж байгаа. Нийслэлд бол Сонгинохайрхан дүүрэг, орон нутагт бол хэд хэдэн газрууд дээр хэрэгжүүлнэ. Говийн аймгуудыг бол сумын төвүүдийг бүрэн энэ нарны энергийг дулаан болгож хувирах энэ технологийг ашиглах энэ чиглэл рүү цаашдаа явах чиглэлээр бид нар судалгаа хийж байна гэдгийг хэлье.

Г.Занданшатар: Цэрэнбат сайд асуултад хариулна. Дараа нь Нямбаатар гишүүн тодруулна.

Н.Цэрэнбат: Нямбаатар гишүүний асуултад хариулъя. Томоохон дэд бүтцийн хөрөнгө оруулалт орон сууцжуулах хөрөнгө оруулалтад бас цаг хугацаа шаардсан юм маань газрын маргаан байдаг. Энэ одоо маргаан олон жил одоо ужгирсан. Таны хэлээд байгаа 2000 айлын орон сууцны маргааныг та болон Сонгинохайрхан дүүргийнхэн бас сэтгэл гаргаж, тэр газрын маргааны асуудлыг шийдсэн байгаа. Одоо тэгээд бид цаашид холбогдох гаднын санхүүжилтээр Солонго 1, 2 хорооллуудын асуудлаар энэ хүрээнд орон сууцжуулах ажил эхэлчихнэ гэдгийг хэлье.

Толгойт дэд төвийн хувьд бол мөн л адилхан Азийн хөгжлийн банкны санхүүжилттэй төсөл явагдаж байгаа. Олон улсын санхүүжилттэй төсөл бол ажлаа эхэлтэл бид нар ажлаа зөв зүйтэй явуулаад, газрын болон дэд бүтцийн, эрчим хүчний, усны, дулааны асуудлууд нь л маргаангүй байх юм бол удаж удаж шийдэгдчихвэл ажил нь ингээд тасралтгүй явчихдаг байгаа. Одоо тэгээд Азийн хөгжлийн банкан дээр Толгой дэд төвийн төслийн сонгон шалгаруулалтын ажил хийх гэж байгаа учраас энэ бол удахгүй ингээд ажил нь эхэлнэ гэж бодож байна. Эхэлчих юм бол тэгээд тасралтгүйгээр, зогсохгүйгээр энэ ажлууд нь хэрэгжээд явна.
Гурав дахь асуудал дээр, нийтийн тээврийн асуудал дээр бол Орчны бохирдлыг бууруулах үндэсний хорооны дарга болсноосоо хойш л санаа зовж эхэлсэн. 80 гаруй хувь нь буюу 800 гаруй автобус чинь насжилт өндөртэй хар утаа хаядаг. Энийг яаж өөрчлөх вэ гээд л өнгөрсөн жил бид нар түрүүн хэлсэн, 400 гаруйд нь бүрэн шаталтыг дэмжих, хар утаа хаядаггүй байх тоног төхөөрөмжийг авчраад суулгачихсан. Эхний улиралдаа багтаагаад бас 400 нь байгаа мөнгөндөө тааруулаад л хийгээд байгаа. Энэ ажил маань Орчны бохирдлыг бууруулах үндэсний хороо “Ковид”-оос болоод инженерүүд нь ирж чадахгүй тоног төхөөрөмж нь одоо ирж чадахгүй болоод энэ ажил хойшилчихоод байгаа юм. 
Та Улсын Их Хурлын төсөв баталж байх үед аяндаа бүгд яригдаж байсан. Аль болох уг нь бид насжилт өндөртэй байгаа нийтийн тээврийнхээ парк шинэчилдэг нэг зоригтой, байгальд ээлтэй цахилгаан автобусаар сольчихъё л гээд  төр, хувийн хэвшил болон бусад байдлаар ажлуудыг явуулаад л байна. Гэхдээ нийслэл маань бас туршилтаар цөөхөн автобус оруулаад ирчихсэн үзэж байна. Тэгэхээр одоо төсөв мөнгөө ирэх жилүүдэд бид түрүүн хэлсэн, тогтвортой жигд тавьж гэх юм бол энэ тулгаад байгаа асуудлыг бид богино хугацаанд шийдэх боломж бас байгаа гэдгийг хэлье.

Гэхдээ сүүлийн жилүүдэд хийгдсэн Агаар орчны бохирдлыг бууруулах хорооны ажлууд маань бүх талыг хамарсан иргэн, аж ахуй нэгжүүдэд хүрсэн, шинэ техник технологи инновацыг нэвтрүүлж, цаашид ашиглалтын өртгийг нь бага байлгах талаар чиглэсэн олон хөтөлбөр ажлууд хэрэгжүүлж эхэлсэн байгаа гэдгийг хэлье.  
Г.Занданшатар: Нямбаатар гишүүн тодруулж асууя.

Х.Нямбаатар: Би сая Даваасүрэн сайдаас ерөөсөө асуулт асуугаагүй. Би гол нь Хүрэлбаатар сайдаас Хөгжлийн банкны лизингийн охин компани болох Ди Би Эм гэдэг компани татан буугдчихжээ. Гэтэл энэ компани нь Хятадын Хөгжлийн банктай гэрээ хийгдээд эхний 50 автобус нь наашаа орж ирж байна. Тэгээд үлдсэн автобус энэ цахилгаан автобусны асуудлууд, одоо энэ орж ирж байгаа 50 автобусны санхүүжилтүүд хэзээ шийдэгдэх вэ? Энэ охин компанийн чинь чиг үүрэг хаашаагаа шилжсэн бэ? Энэ талаар маш тодорхой хэлээч ээ. Учир юу вэ гэвэл энэ оноос эхлээд нийтийн тээвэрт явж байгаа автобуснуудын маань ашиглалтын хугацаа дуусаад байна. 
Хоёрдугаарт Солонго хорооллын талаар сая Цэрэнбат сайд дэлгэрэнгүй мэдээлэл өгмөөр байсан юм. Юу гэвэл энэ орлого багатай айл өрхүүдийг орон сууцжуулах Солонгосын Засгийн газрын хөрөнгөөр баригдаж байгаа энэ ажил удахгүй.

Г.Занданшатар: Даваасүрэн сайд асуултад хариулна. 
Ц.Даваасүрэн: Энэ Солонго хороолол орон сууцны асуудал, тэр автобусны асуудал чинь одоо надад хамааралгүй болохоор би хариулахад төвөгтэй юм даа. Би тэр дулааны төвийн асуудлыг хариулчихлаа. Мөн бас тэр нарны энергийг дулааны энерги болгох төслийн талаар ярьчихлаа. Тэгэхээр надтай холбогддоггүй л асуулт байна даа.

 Г.Занданшатар: Тэрийг одоо Энх-Амгалан сайд. Цэрэнбат сайд тодруулъя.

Н.Цэрэнбат: Өнгөрсөн онд Засгийн газрын хуралдаанаар Сангийн сайдад Хөгжлийн банкны талаар авах арга хэмжээнүүдийн тогтоол гарсан байгаа. Тэр хүрээнд зөв зүйтэй ажлууд нь үргэлжлэх байх аа гэж бодож байна. Түүнээс биш одоо бүх ажил нь зогсоно гэсэн үг биш.

Г.Занданшатар: Улсын Их Хурлын гишүүд асуулт асууж, үг хэлж дууслаа.
Үдээс хойших нэгдсэн хуралдаанаар Агаарын бохирдлыг бууруулах талаар авч хэрэгжүүлж байгаа арга хэмжээний талаар сайдын мэдээллийг сонслоо. 
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье.
Дууны бичлэгээс буулгасан:

ПРОТОКОЛЫН АЛБАНЫ
ШИНЖЭЭЧ

